
MATEO REMBICUACHIA JESUS
RECOCUER RESENDAR
SAN MATEO

Ava eta oyesu vahe Jesucristo yesu renondeve

1 Co yipindar Jesucristo renondeve yuvirecoi
vahe aracahe Abraham suindar, mborerecuar
guasu David suindar avei:

2 Abraham rahir Isaac, Isaac rahir evocoiyase
Jacob, ipare Jacob rahir ahe Juda ambuae tiquehir,
tivireta reseve. 3 Juda rahir yuvirecoi Fares iyavei
Zara (ahe ichi rer Tamar). Fares rahir Esrom,
Esrom rahir evocoiyase Aram. 4 Aram rahir Ami-
nadab, Aminadab rahir Naasén, Naasoén rahir evo-
coiyase Salmon, 5 Salmon rahir Booz (ahe ichi rer
Rahab). Booz rahir Obed (ahe ichi rer Rut), Obed
rahir Isai, 6 Isai rahir mborerecuar guasu David,
David rahir evocoiyase Salomon, Urias rembire-
cocuer pipe oyesu vahe.

7 Salomon rahir Roboam, Roboam rahir Abias,
Abias rahir Asa. 8 Asa rahir Josafat, Josafat rahir
Joram, Joram rahir evocoiyase Uzias. 9 Uzias rahir
Jotam, Jotam rahir Acaz, Acaz rahir ahe Eze-
quias. 10 Ezequias rahir Manasés, Manasés rahir
Amon, Amon rahir evocoiyase Josias. 11Josias rahir
Jeconias tivireta reseve, Babilonia ve mbiguai
yuvirecoi vahecuer.

12 Mbiguai yuvirecoire Jeconias omboyesu
Salatiel, Salatiel rahir ahe Zorobabel. 13Zorobabel
rahir Abiud, Abiud rahir ahe Eliaquim, Eliaquim
rahir evocoiyase Azor. 14 Azor rahir Sadoc, Sadoc

rahir ahe Aquim, Aquim rahir evocoiyase Eliud.
15 Eliud rahir Eleazar, Eleazar rahir ahe Matdan,
Matan rahir evocoiyase Jacob. 16 Jacob rahir José,
Maria mer, Maria evocoiyase Jesus si secoi. Ahe
imembri Tipa Rembiporavo Poropisirosar.

17 Evocoiyase Abraham yesusa sui tupri oye-
pota oso David yesusa rupive. Ahe catorce yesu
yoapi aguer. David reco aglier sui oyepota 0so
ava mbiguai sereco aguer pipe Babilonia ve; ahe
omomba avei catorce yesu yoapi aguer. Mbiguai
ava serecosa sui oyepota araviter Poropisirosar
haraguer rupi, ahe omomba iri avei ambuae
catorce yesu yoapi aguer.

Jesucristo yesu agtier

18 Na ehi Jesucristo oyesu aracahe. Maria,
ichi, ahe omenda pota vahe José rese. Oyese
yuvirecoiéhi viteseve rumo, Espiritu Santo piratasa
pipe imembi. 19 Evocoiyase José, imevi, ahe ava
seco catupri vahe, “Tapoifio ayase ava icuaéhisa
pipe che remimbotar rupi ichui” ehi chupe vifia
‘co rupi tarecomegua eme co Cufiatai rer aviye
vahe’ ohesa pipe. 20 Aipo opihafiemofieta reseve
oque. Iquerve rumo, Tlipa rembiguai oyem-
boyecua chupe aipo ehi: “José, David suindar,
eresiquiyei rene Maria rese nde menda dgua. Es-
epia, Espiritu Santo sui ou imembira. 21 Maria
virecose omembri, pemondora serergud Jesus. Es-
epia, ahe oipisirora omu judio eta yangaipa sui”
ehi.

22 Co rupi opa yaviye yande Yar remimombe-
hugtlier aipo ehi vahecuer ifiehe mombehusar
aracahe:

23 “Cufia ndaseco marai vahe imembira.
Ahe imembri rer-ra Emanuel” ehi
(‘Tlpa yande rese ité secoi’ oya aipo ehi).

24 Omahese José, Tilipa rembiguai oyeupe fiehe
agier omboyeroya ité. Ichui omenda Maria rese
cute. 25 Ndoyapo vitei eté rumo mbahe oyese
yuvireco. Yipindar imembira rane ité, ahese José
omondo Jesus serergua.

2

Ava yasitata rese oyembohe vahe ari Ssésa
cotindar yuviraso pitani repia

1Herodes mborerecuar guasu recose, Jesus oha
Judea ivi rupi tecua Belén ve. Coiye yugleru
ava yasitata rese oyembohe vahe ari sésa coti
sui Jerusalén ve. 2 Ahe oporandu Herodes upe
yuvireco aipo ehi:

—¢Que vo aipo ohajudiorerecuar guasu? Esepia
niha, caharu coti yasitata orosepia. Sese oroyu ari
s€sa coti sui imboetei dgua —ehi yuvireco chupe.

3 Aipo ihese, mborerecuar  Herodes
oyembosiquiye téi, ava Jerusalén pendar avei églie
ehi pave yuvireco. 4Iyavei cliriteimi opa omonuha
uca pahi rerecuareta, Moisés porocuaita rese
oporombohe vahe avei. Ipare oporandu chupe:

—¢Que Vo aipo ohara Poropisirosar? —ehi.

> Ahe omboyevi yuvireco chupe:

—Ahe ohara Judea rupi Belén ve —ehi—

Esepia, Tlpa fiehe mombehusar Miqueas
rembicuachiagtier pipe aipo ehi:
6 ‘Pe, tecua mini Belén pipendar, ndahei ivi coti
téi vahe ambuae tecua Juda pipendar sui
peico.

Esepia, pe sui oséra mborerecuar che recua iguar
Israel yocuai dgua’ ehi —ehi
yuvireco Herodes upe.

7 Aipo hese, Herodes ofiehe fiemi ava yasitata
rese oyembohe vahe upe ‘toicua eme ava
yuvireco’ oyapave oporandu: “;Mbahe yasi pipe
ité vo pesepia ramo aipo yasitata?” ehi. 8 Oyeupe
mombehu pare, omondopa Belén ve aipo ehi
chupe:

—Peso evocoiyase, peseca pitani. Acoi peyosuse,
co rupi avei peyevi cheu icua uca agua. Che avei
evocoiyase tasomi imboetei —ehi angahu chupe.

9 Aipo oyeupe he pare, yasitata rese oyembohe
vahe osirifio vol yuviraso. Ahe pipeve yasitata
oyemboyecua iri senonera. Ichui pitani recosa
rese tupri tecua Belén ve opita yasitata. 10 Sepiase,
ovihareté yuvireco. 11 Ipare yuviroique oi pipe,
osepia pitani ichi Maria reseve yuvireco. Ichui
ofienopiha sovai imboeteisa pipe. Ipare opGhe om-
bahe riru pipe yuvireco oicuavéhe vahera opor-
erecosa sepirusu vahe oro, itaisi, ambuae mbahe
siacua vahe mirra serer vahe avei. 12 Yuviroyevise
glecuave yuviraso, ndoyuviroyevi iri Jerusalén
rupi mborerecuar Herodes upe imombehu. Es-
epia, Tlpa aipo omombehu iquerve chupe am-
buae peri rupi iyevi agua.

Jestus pltani serofiemisa Egipto ve
13 Aipo ava yepepi pare, Joseé upe oyemboye-
cua Tipa rembiguai iquerve, aipo ehi chupe:
“Efiarapuha, erofiemi pitani ichi reseve eraso Egipto
ve. Aheve erepitara acoiche amombehuse voinde

yevi dgua. Esepia, mborerecuar Herodes osecara
pitani yuca dgua 0ico” ehi chupe.

14 Ahe pitu pipeve voi José viraso pitani
ichi reseve Egipto ve. 15 Aheve yuvirecoi

co mborerecuar Herodes mano raro. Co
rupi imboaviyesa Tilipa fiehe mombehusar

remimombehugtier: “Egipto sui anose che Rahir”
ehivahe.

Herodes oyuca uca chthivahe eta

16 Mborerecuar Herodes rumo ofiemoir6
iteanga yasitata rese oyembohe vahe ombopa
téisa rese. Sese, “Toyuviraso sundao tecua Belén
ve, toyucapa chihivahe cuimbahemi yuvireco
opacatu fuvirio araviter ovireco vahe, chihivahemi
catu vahe avei, ahe tecua ivirindar pipe avei no”
ehi. Esepia, omofietase yasitata rese oyembohe
vahe yuvireco, oicua ahe araviter opa clritei.
17 Egiie ehi yaviye Tiipa fiehe mombehusar
Jeremias remimombehugtier aipo ehi vahe:

18 “Oyeendu ava Rama ve.
Ahe Raquel oyaseho ité omembireta manose;
ndoyemboviha catui eté ipipe” ehi.

19 Mborerecuar Herodes manore, Egipto ve José
upe ofiehe iri Tlpa rembiguai iquerve aipo ehi:
20 “Efiarapuha, eroyevi pitani ichi reseve Israel re-
cuave. Esepia, opa omano pitani yuca potasar
yuvireco” ehi.

21 Aipo oyeupe hese, ofiarapuha, viroyevi pitani
ichireseve Israel recuave. 22-23 Peri rupi oyanduse
rumo Arquelao vu recoyar mborerecuar chinise,
ahese oyembosiquiye aheve 0so dgua. Coiyemi téi
iquerve Tupa, “Peso Galilea ivi rese” ehi chupe.

Ichui yuviraso tecua Nazaret ve. Aheve opita
yuvireco cute. Egiie ehi yaviye Tlipa fiehe mombe-
husar remimombehugtier: “ ‘Nazaret pendar’
ehira serecosa” ehi vahe.

3

Juan Oporodpiramo vahe ivi iporupiréhisa rupi
secoi

1Ipare Juan Oporodpiramo vahe Tlipa recocuer
rese ofiche oico Judea ivi rupi ava yemboere-
cuaéhisave 2 aipo ehi: “jPemboasi pe angaipa;
peyevi Tlipa upe! Esepia, co Tlipa mborerecuasa
cOimi secoi yandeu” ehi.

3 Co Juan rese niha ofiehe yipive Tlipa fiehe
mombehusar Isaias aipo ehi glembicuachiaglier
pipe:

“Oyeendu fiehesa ava yemboerecuaéhisave:
‘Pemoingatu yande Yar raperd; pemohivi tupri

avei’ ehi” ehi aracahe. )
4 Juan turucuar ahese camello ragiier apopri,

sumbicuasa mbahe pirer, sembihu evocoiyase
tucru, eiri caha pipendar avei. 5 Opacatu ava
Jerusalén pendar, Judea rupindar tecua, iai
Jordan rerovica pendar avei yuviraso ifiehe
rendu ¢ oangaipagiier mombehu adgua. Ahese
Juan ofiapiramo iai Jordan pipe.

7 Yugueru atise rumo fariseo iyavei saduceo
ofieapiramo uca dgua, Juan aipo ehi ahe ava upe:
“iPe mboi mboetasa téi peico! ;Ava vo, ‘Peséra
Tlpa fiemoirosa ou vaherd sui’ ehi tupri t&i péu?
8 Yipindar toyecua tupri rane Tiipa upe pe yevisa
pe angaipa mboasisa pipe. 9 Iyavei ndapeyeroyai
chira ‘ore Abraham suindar oroico’ pe hesa rese

téi pe fepisiro dgua. Esepia, Tlpa oicatufio ité co
ita sui Abraham suindar nungar tupri apo dgua
oyeupe nara yepi. 10 Hacha niha imoingatusa voi
eté opacatu ivira ndihai vahe sapo rupi yasia dgua.
Ichui yasia pare imondosa tatave. 11 Che i pipe
téi opodpiramo Tlpa upe pe yevi dgua. Oura rumo
ambuae che raquicuei, ahe pe apiramora Espiritu
Santo tata nungar pipe. Ahe seco pirata catu vahe
secoi che sui. Sese cheu ndiyai eté ahe ipitaquisa
yora dgua ichui. 12 Ahe oipehara mbahe rahii
ihiguer sui. Sdhii evocoiyase oyapocatura, ihigier
rumo omondora tata apiréhi vahesave” ehi.

Jests dpiramosa

13 Ipare Jesus oso Galilea sui iai Jordan ve Juan
recosave ‘tache dpiramo’ oya. 14 Yipindar rumo
Juan ndoipotai eté, aipo ehifio chupe:

—Nde rumo iya ité che dpiramora eve vifia, {nde
rumo ereyu che nde apiramo dgua? —ehi.

15 __Fgiie tehifio aipo. Iyacatu yayapora Tiipa
porocuaita —ehi Juan upe.

Evocoiyase Juan, “Aviye” ehi chupe. 16 Odpiramo
pare, osé ive sui. Ahe pipeve voi iva oyemboi
tupri, aheseve avei osepia Tiipa Espiritu ogleyise
ou iharive apicasu nungar. 17 Iyavei oyeendu
Nehesa iva suindar aipo ehi vahe: “Co che Rahir,
che rembiaisu. Sese aviharete vichico” ehi.

4

Jesus recodhasa

1Ipare Ttipa Espiritu viraso Jesus ava yemboere-
cuaéhisave ‘tosecodha Caruguar’ ohesa pipe.

2 Aheve cuarenta ari, cuarenta pitu ndocarui.
Sese ndasiepoi eté oico. 3 Evocoiyase oyemboya
Caruguar sese secodha dgua, aipo ehi chupe:

—T1pa Rahir ité nde recose, co ita sui eyapo pan
cliritei —ehi.

4Jesus rumo omboyevi chupe:

—Icuachiapri pipe rumo aipo ehi:

‘Ndahei chira pan sui guierafio ava yuvirecove.

Egtie ehi rumo opacatu Tiipa Nehengaglier reroya
pipe ava yuvirecovera yepi’ ehi —ehifio
chupe.

5 Ichui Caruguar viraso Jesus Jerusalén
maranehi pipendar tliparo torre apiterve. 6 Aheve
aipo ehi chupe:

—T1pa Rahir ité nde recose, eviapi cohave sui.
Esepia niha, icuachiapri pipe:

‘Tlipa oyocuaira glilembiguai eta nde raro dgua.
Ahe nde mopuhara yuvireco que fiepei ita nde mo-
mara raguer sui’ ehi —ehi Caruguar chupe.
7Evocoiyase omboyevi Caruguar upe:

—Icuachiapri pipe rumo aipo ehi avei no:
‘Nderesecodhai chira nde Yar Tiipa’ ehi —ehi
chupe.

8 Ipare Caruguar viraso iri ivitri ivate vahe
apiterve secodha agua. Aheve aipo opacatu ivi
pipendar, tecua guasu pipendar mbahe porafiete
vahe yemboivate aisa omboyecua chupe, 9 aipo
ehi:

—Che rovai erefienopihase che mboeteisave, co
opacatumbahenderembiepia amondorande ma-
hera —ehi Caruguar chupe.

10 Aipo oyeupe hese:

—Eyepepi che sui ciiritei, Caruguar —ehi—. Es-
epia, icuachiapri: ‘Emboetei nde Yar Tipa, ahe
glerafio tupri avei eremboyeroyara’ ehi —ehi
Caruguar upe.

11 Ahese Caruguar oyepepi ichui. Ipare Tipa
rembiguai yuvirogieyi Jesus rese hafieco dgua
yuvireco.

Jesus omboipi oporombohe Galilea rupi
12Jesus oyanduse Juan roquendasa, oso Galilea
ivi rese Nazaret ve. 13 Ndopitai rumo aheve.
Osofio Capernaum ve, aheve opita. Ahe tecua ipa
Galilea ivil, ivi Zabulon iyavei Neftali rupi avei.
14 Na ehi yaviye Tlipa fieche mombehusar Isaias
rembicuachiagiier aipo ehi vahe aracahe:
15 “Co ava ivi Zabulon pendar, Neftali pendar,
para guasu ivirindar, iai Jordan rovaindar iyavei
Galilea pipendar ndahei vahe judio,
16 ahe aviye pitumimbisave yuvirecoi vahe,
osepia ramo vahe tesapesa yuvireco; iyavei mano
rdgier pipe yuvirecoi vahe upe avei aviye
oyecua ramo vahe tesapesa” ehi.
17 Ahe ari suive Jesus omombehu Tlipa recocuer
ava upe: “Pemboasi pe angaipa; peyevi Tlipa upe.
Esepia, cdimi eté Tlipa mborerecuasa secoi” ehi.

Jesus, “Perio che rupi” ehi irungatu pira mbo-
hasar upe
18 Coiye ipa Galilea ivii oguatase, Jesus osepia
mbia SimoOn Pedro serer vahe tivri Andrés reseve.
Ahe pira omboha yuvireco. 19 Evocoiyase:
—Pe pira recasar peico. Perio che rupi. Na peye
aveira ava reca dgua cheu nara —ehi chupe.

20 Aipo he ramoseve, opoi opira mbohasa sui
yuvireco, yuviraso supi.

21 Coi coti catu aipo Jesus osepia ambuae mbia
Santiago tivri Juan reseve, ahe oguapi yuvinoi
carite pipe oyesupa Zebedeo piri; omoingatu opira
mbohasa yuvinoi. 22 “Perio che rupi” he ramo-
seve, opafio oporaviquisa Sui opoi yuvireco, os-
eyafio oyesupa, yuviraso supi.

Jesus ombohe ava rehii

23 Jesus evocoiyase oguata opacatu Galilea
ivi rupi, judio tliparo yacatu rupi oporombohe
oico. Aheve fiehesa aviye vahe omombehu Tipa
mborerecuasa resendar. Oporomboguera avei
opacatu-catu téi mbaherasisa ava vireco vahe
sui. 24 Oyepotase rumo serdcua opacatu Siria ivi
rupindar upe, ahese glieru opacatu iparaisu vahe
yuvireco chupe: imbaheasi vahe, caruguar vireco
vahe, que nafiaca pOrai vahe iyavei ndoguatai
vahe. Ahe opa tupri omboguera.

25 Egiie ehi ava rehii oguata yuvireco opacatu
iguatasa rupi supi: Galilea pendar, Decapolis pen-
dar, Jerusalén pendar, opacatu Judea pendar, iai
Jordan rovaindar avei no.

S

Jestis oporombohe ivitrive

1 Nepei ari pipe, ava rehii repiase, Jesus oyeupi
ivitri rese. Aheve oguapi 0oi. Ahese semimbohe
oyemboya yuvireco sese. 2 Ichui omboipi imbohe
aipo ehi:

3“Sorivete catura acoi ava oicuase mbahe ipane
vahe Tlpa rese ité glieco tupri dgua. Esepia niha,
chupe nara ité Tlipa mborerecuasa.

4 “Sorivete catura acoi ava oyaseho vahe
oviharéhisa pipe. Esepia niha, Tilipa omboura
viharetesa chupe coiye.

> “Sorivete catura ndaseco asiimi vahe. Esepia,
ahe chupe imondosara co ivi imahera curi.

6“Sorivete catura ava oipota vahe teco catuprisa
Tlipa suindar. Esepia, chupe ité ahe imondosara.

7 “Sorivete catura acoi ava oporoparaisuereco
vahe. Esepia, ahe Tiipa oiparaisuerecora.

8 “Sorivete catura acoi ava ipihafiemofieta tupri
vahe. Esepia niha, ahe osepiara Tilipa yuvireco
curi.

9 “Sorivete catura acoi ava oporomofieroi vahe
mbahe tupri pipe. Ahe chupe, ‘Che rahir ité’ ehira
Tlpa.

10 “Sorivete catura acoi ava seco catupri rese
imombaraisupri. Esepia, ahe chupe nara Tipa
mborerecuasa.

11 “Perorivete catura pe acoi ava ifiehe-fiehe
téise péu, iyavei pe mombaraisuse, acoi oyapo-
yapo téise gllemira-mira téi pipe mbahe pe rese
che recocuer sui téi yuvireco. 12 Pe rumo peyem-
bovihafiora. Esepia, ivave tuvichd vahe porere-
cosa peipisira curi. Egiie ehi avei niha yipindar
evocoi ava ramoi Tlipa fiehe mombehusareta
mombaraisu yuvireco aracahe” ehi.

Jesus reroyasar aviye yucri iyavei tesapesa
yuvirecoi ava upe

13 “Co ivi pipe pe aviye yucri peico opacatu ava
upe. Yucri rumo nasehe irise, ndayaicatui imoehe
iri gua, ndiporusai chietera; imombopasara ava
pirunga dgua yuvireco.

l4«Iyavei pe tesapesa nungar peico opacatu ava
upe co ivi pipe inungar que tecua guasu yapopri
ivitri rese. Ahe ndayaicatui fiomi dgua. 15 Iyavei
ndayamoendii chira tataendi mbahevrive téi. Iy-
acatu rumo yasupi ivate sendave opacatu oi
pipendar ava resape agua. 16 Pe &glie peye aveira
pemboyecua ava eta upe pe recocuer aviye vahe.
Ipipe sui tomboetei yande Ru Tilipa iva pendar
yuvireco” ehi ava rehii upe.

Jestis oporombohe Moisés porocuaita rese

17 “Ani chira, ‘Co mbia revo oporombohe T{ipa
hiehe mombehusar rembicuachia mboyeroyaéhi
dgua 1lyavei Moisés porocuaita cuachiapri
mboyeroyaéhi iguaaveino’ peye t&icheu. Egiie ehi
rumo che ayu imboaviye agua. 18 Supi eté co iva,
ivi avel yandeu oime vitemiseve, ndipoi chietera
que fepei yepe Moisés porocuaita, que ambuae
Tilipa fiehe mombehusar rembicuachiagiier ocafii
téi vaherd; fepei-pei porocuaita imombehupri
imboaviyesafio itera. 19 Sese acoi ava ndoviroyai
vahe que fiepei mborocuaitamira vifia, ombohe
avei ava seroyaéhi agua, ahe evocoiyase ivi
coti catu vahe aveira Tlipa mborerecuasave
yuvirecoi. Acoiviroya vahe rumo Tiipa porocuaita
yuvireco iyavei oporombohe vahe yuvireco
sese, ahe evocoiyase Tilipa osecomboivate catura
omborerecuasave curi. 20 Iyavei amombehu péu:
acoi pe reco ivi tuprisa ndaheise aviye catu vahe

fariseo recocuer sui iyavei ndaheise aviye catu
vahe Moisés porocuaita rese oporombohe vahe
recocuer sui avei, ahese ndapeiquei chietera Ttipa
mborerecuasave” ehi.

Jestis oporombohe fiemoiro€hi dgua rese

21 “pe peicua acoi pe ramoi aracahendar upe
aipo ehi vahe: ‘Peporoyucai rene. Acoi que ava
oporoyuca vahe rumo, ahe serasosara mborere-
cuar porandusave mbahe sembiapocuer repird’
ehi. 22 Che rumo aipo ahe péu: acoi ava ambuae
ava rese ofiemoiro vahe yuvireco, ahe avei sera-
sosara aheve. Iyavei acoi ‘nde &giie ere téi vahe
eico’ ehi vahe ambuae ava upe, ahe serasosara
porandu dgua mborerecuar ivate catu vahe rovai.

Acoi ava rumo ofiehe marase seroirosave ambuae
ava upe, ahe iyacatu imondosa ité tata guasuve.

23 “Sese Tilipa upe pe porerecosa reropovéhesave
tlparo pipe pemahenduhase ava pe amo-
taréhimbar rese, 24 peseya rane pe porerecosa
aheve; peyevi rane pe amotaréhimbar upe péu
ifiero dgua rese. Acoi pefierose oyeupe, ahese voi
peyevi, tapeicuavéhe pe porerecosa Tiipa upe.

25 “Iyavei peyeamotaréhise, pefiero voi oyeupe
peyoepiase. Anise, aviyeteramo coiye catu téise
pe mombehu téira pe amotaréhimbar mborere-
cuar upe pe reraso dgua. Ichui aviyeteramo ahe
pe roquenda ucara. 26 Supi eté aipo ahe péu:
Ndapeséi chietera acoi peyemboepipase voi eté
peséra ichui” ehi.

Jesus oporombohe yemboaguasaéhi dgua rese
27 «“Peicua niha Moisés porocuaita yipindar:
‘Peaguasai rene ambuae ava rembireco rese’ ehi

vahe. 28 Che rumo aipo ahe péu: Acoiava omahese
cufiarese ipotasa pipe, ahe inungar oyapo vahe ité
mbahe sese opiha pipe yepi.

29 “Iyavei inungar que pe resa pe acato cotindar
oipota rai ucase mbahe péu pe mboangaipa dgua
téi, iya penose ité, pemombo amombri peyesui.
Ani pe mondo uca opacatu pe recocuer tata gua-
suve. 30 Iyavei inungar que pe po pe acato
cotindar pe mboangaipa ucase, iya peyasia ité
imombo amombri peyesui. Ani pe mondo uca
opacatu pe recocuer tata guasuve” ehi.

Jestis oporombohe ava mendasa sui poiéhi dgua
rese
31“Iyavei aipo ehi Moisés aracahe: ‘Opoi potase

que omenda vahe oyesui, iyacatu cuachiar imon-
dosa poisa resendar mborerecuar rovai yuvireco
chupe’ ehi. 32 Che rumo aipo ahe péu: ava opoise
gllembireco sui, cufia ndoyaviise mbahe, ahese om-
bopihafiemofieta tiétera gliembireco mboaguasa uca
dgua. Iyavei cuimbahe omendase cufia omenda
vahecuer rese, oyemboaguasa téi avei sese” ehi.

Jesus oporombohe Vu Tiipa rer poru téiéhi dgua
rese
33 “Iyavei peicua acoi aipo ehi vahe pe ramoi

upe aracahe: ‘Pemboaviye itera pemoingatu
tuprise Tiipa rer pipe mbahe pemombehu vahe
yepi’ ehi. 34 Che rumo, ‘Ndapefiehei chira que
mbahe rer pipe, iva rer pipe téi avei’ ahe péu.
Esepia, ahe niha Tlipa renda; 35 ivi rer pipe téi
avei ndapefiehei chira. Esepia, ahe Tiipa pirunga;
Jerusalén rer pipe avei ndaperfiehei chira. Esepia,

ahe niha mborerecuar ivate catu vahe recua.
36 Pe Aca rer pipe avei ndapefiehei chira. Esepia,

ndapeicatui chira que fiepei pe ha momorochi
dgua, imou dgua avei. 37 Sese niha pefiehese, fiepei
reseve, ‘Aviye’ peyera; anise, ‘Ani’ peye voira.
Esepia, aipo ndehi vahe mbahe t&i” ehi.

Jesus oporombohe yande amotaréhisar upe
mbahe téi mboyeviéhi dgua

38 “Peicua acoi Moisés porocuaita aracahendar
aipo ehi vahe: ‘Que ava vinose vahe ambuae ava
resaichui, ahe sesa avei senosesara. Iyavei vinose
vahe sdiichui, sdi avei senosesara’ ehivahe. 39Che
rumo aipo ahe p&u: Ani chira pemboyevi péu
mbahe téi aposar upe. Acoi que pe amotaréhisar
pe rovapetese yuvireco, ambuae coti pe rova avei
pemoporéhifiora chupe. 49 Porandusave pe rera-
sOse pe camisa rerocua dgua yuvireco pe sui, pe
saco avei pemondofiora chupe. 4! ‘Nepei legua
rupi evosii co mbahe rese cheu’ ehise que ava
PEu, pe rumo perasofiora fiuvirio legua rupi chupe.
42Tyavei oporanduse que pe mbahe rese yuvireco
péu, pemondofio avei chupe. Ani chira perecatéhi
sese” ehi.

Pesaisu pe amotaréhimbar

43 “Iyavei pesendu fiehesa yipindar: ‘Pesepia
potai rene pe amotaréhimbar, pe mboripar
glerafio pesaisu’ ehi vahe. 44 Che rumo aipo
ahe péu: Pesaisu catu pe amotaréhimbar iyavei
peyeroqui pe momara potasar rese. 45 Evocoi
nungar apo pipe pe Ru Tlipa iva pendar rahir ité
peicora. Ahe niha osesape uca ari ava naporai
vahe upe, ava aviye vahe upe avei. Ombou
avei amar seco catupri vahe upe, ava ndaseco
pOrai vahe upe avei. 46 Pe raisupar gierafio

pesaisu catu téise, ndapeipisii chietera porerecosa
evocoi nungar sui. Esepia niha, ava guarepochi
rerocuasar ndipihai vahe guaisupar téi osaisu
yuvireco yepi. 47 Ndahei yande mboripar upe
glerafio yayapora ‘avirave’. Esepia, ava ndoicuai
vahe avei Tlpa oyapo ‘avirave’ omboripar upe
yuvireco yepi. 48 Sese pe recocuer perecora pe Ru
Tilipa iva pendar seco catupri vahe nungar” ehi.

6

Jesus oporombohe mbahe aviye vahe apo dgua
rese

1“T{ipa upe mbahe peyapo potase, ‘Tache repia
avayuvireco’ ndapeyeichira. Esepia, 8giie peyese,
ndapeipisii chietera pe Ru Tlipaiva pendar porere-
cosa. 2 Evocoiyase iparaisu vahe rese peporere-
cose, ‘Tamombehupa ava upe vichico’ ndapeyei
chira inungar ava Tiipa reroyasar angahu téi
yuvireco yepi. Tlparove iyavei ocar rupi mimbi
omofiehe yuvireco ‘Co ava aviye ité yuvirecoi, tehi
angahu yuvireco yandeu’ oya téi. Supi eté aipo
ahe péu: Egiie ehi vahe rumo opa voi oipisi por-
erecosa o ivi pipe téi yuvireco. 3 Pe rumo pepor-
erecose iparaisu vahe rese, ani chira pemombehu
ambuae ava upe yepera que pe mboripar ité vifia.
4 Peporereco catu ava pe repiaéhisa pipe; pe Ru
Tlipaniha mbahe ndoyecuai vahe osepia. Ahe om-
boura porerecosa péu opacatu ava rembiepiave
curi” ehi.

Jestuis oporombohe yerure dgua rese

> “Acoi peyerurese, peicoi rene acoi ava ‘tosepia
che yeruresa yuvireco’ ehi vahe nungar. Es-
epia, ahe optliha-pliha catu tliparo pipe oyeroqui
yuvireco cupiha yacatu avei ‘tayande repia an-
gahu ava’ ohesa pipe téi. Supi eté che aipo ahe
péu: Egilie ehi vahe opa voi eté co ivi pipeve t&i
oipisi porerecosa yuvireco. 6 Iyacatu rumo pe,
peyeroqui potase, peiquera pe réta pipe peyeo-
quendara pe ae pe yeroqui agua pe Ru Tipa upe.
Evocoiyase pe Ru Tiipa oicua vahe mbahe pe rem-
biapo, iporerecora pe rese.

7 “Iyavei peyeroquise, ndapemboyevi-yevii
chira pe fiehe pe poranduse mbahe rese Tlipa
upe inungar ava Tlpa ndoicuai vahe. Ahe
omboyevi-yevi oyeruresa ‘Tlipa revo co rupi
yande mboyeroya voira’ ohesave yuvireco vifia.
8 Ani chira inungar téi peico. Esepia, pe Ru Tiipa
oicua pe porandu renondeve mbahe ipane vahe
péu. 2 Sese aipo peyera peyeroqui:

‘Ore Ru Tiipa, ivave ereico vahe, imboeteipri nde
rer tasecoi.

10Tou nde mborerecuasa oreu.

Tayaposa nde remimbotar co ivi pipe, inungar
ivave yaposa.

11 Embou ore rembihu ari yacatundar oreu co ari
pipe.

12 Tyavei ndefiero ore angaipa rese oreu inungar
ore orefiero ore amotaréhimbar upe.

13 Ore mboangaipa ucai rene eve; eipeha mbahe
naporai vahe ore sui’ peyera.

14 “Esepia, pe amotaréhimbar upe pefierose, pe
Ru iva pendar avei ifierora péu; 15 ndapefieroise
rumo, ahe avei nifieroi chietera péu” ehi.

Jestis oporombohe yecuacusa rese

16 “Acoi peyecuacuse, ndapemboyecuai chira
pe viharéhisa, inungar acoi Tlpa reroyasar an-
gahu téi yuvireco yepi. Esepia, ahe opa oyeere-
comeguapa tupri yuvireco, ‘Co oyecuacu vahe,
tehi ava yande repiasar yuvireco yandeu’ ohesa
pipe t&i. Supi eté aipo ahe péu: Egiie ehi vahe
opa Vvoi oipisi porerecosa ava guepia pipe téi
yuvireco. 17 Pe rumo peyecuacuse, pefieaca mon-
doro tuprira, peyovai tupri aveira. 18 Evocoiyase,
‘Co oyecuacu vahe’ ndehi chira ava yuvireco péu.
Pe Ru Tilipa, ndayasepiai vahe, guierafio oicuara pe
yecuacusa. Ahe evocoiyase iporerecora pe rese
curi” ehi.

Mbahe porafieté vahe oime ivave

19 “Ndapemonuha atii chietera mbahe pe rem-
biereco co ivi pipe. Esepia, ahe mbahe pe rem-
biereco mbahe rasoi omboaso ati-ati imocafipa,
iyavei sdve-sive t&i opochi ati-ati oapocatusave,
imonda vahe avei evocoiyase imondarfio sese péu.
20Tya peseca catu tecocuer aviye vahe ivave nara.
Aheve niha ndipoi chira co ivi pipendar nun-
gar pe reco mocafii dgua. 2! Esepia, pe mbahe
pe rembiereco setd catu vahesa rupi-rupi pe
pihafiemofieta yepi, yepera que co ivi pipe, anise
que ivave avei” ehi.

Yande resainungar tataendiyande recocuer uve
22 “lyavei yande resa inungar tataendi
yande retecuer upe. Evocoiyase yande resa
aviyese, opacatu yande retecuer upe osesape;
23 acoi imarase rumo, opacatu yande retecuer
pitumimbisave téi secoi. Tesapesa oime vahe

yande rese, ahe ogiiese rumo yande sui, mbahe téi
eté, pitumimbi nungar opacatu yande recocuer
upe” ehi.

Guarepochi pota raisa; Ttipa mboyeroyaéhisa

24 “Iyavei ndipoi chietera que ava fuvirio
glerecuar omboyeroya vahe. Esepia, fiepei
oyamotaréhira imboyeroya potaéhisa pipe,
ambuae evocoiyase osaisu catura imboyeroyasa
pipe. Eglie peye avei, ndapeicatui Tiipa
mboyeroya guarepochi pota raisa pipe” ehi.

Ttipa osdro guahireta

25 “Iyavei ndapeyemomahenduha guasu ai
chira mbahe pe remihura rese pe recove agua,
pe ihu agua rese, pe turucuard rese téi avei no.
Esepia, yande recovesa aviye catu vahe tembihu
sui, yande retecuer avei aviye catu turucuar sui
no. 26 Pesepia virai eta oveve vahe: nomahetii
vahe, nomonuhai avei, ndoyapocatui avei mbahe
yuvireco. Pe Ru Tiipa iva pendar ité niha omoime
mbahe itohu. jPe rumo ivate catu vahe ité peico
virai sui! 27 Ndipoi que fiepei pe pdhu pendar
oicatu vahe opihafiemofietasa pipe téi glecocuer
mopucu iri dgua.

28 “Ndahei chira pe turucuard rese téi
peyemomahenduha guasu ai. Pemahecua ru
mbahe potri caha pipendar rese: ndoporaviquii
eté iyavei ndoipiai oturucuara. 29 Tyavei
yepe mborerecuar guasu Salomodn vireco seta
ombahe iporafiete vahe aracahe vifia, iturucuar
catuprigier rumo ndahoyoyai mbahe potri
catupriglier rese. 30 Tlipa niha omboporafiete

raimi té mbahe potri caha pipendar, moviro ari téi
yasepia, ichui sapisapario horno pipe. jAhe rumo
omondo catura turucuar péu, pe ava nimbahe
reroya tuprii vahe! 31 Sese, ‘¢Mbahe piha yahura,
yaihura?’ Iyavei, ¢mbahe piha yamondera?
ndapeyei chira pe yemomahenduha guasu aisa
pipe. 32 Ava Tiipa reroyasaréhi aipo nungar resefio
téi ipihafiemorieta yuvireco yepi. Pe Ru Tiipa iva
pendar rumo oicua ité péu mbahe ipane vahe.
33Pemahenduha rane T{ipa rese pe recocuer tupri
pipe ipovrive mbahe pe yapo dgua semimbotar
rupi, ahese omboura opacatu co mbahe ipane
vahe péu. 34 Peyemomahenduha guasa ai eme
mbahe peyapo vaherd rese. Iyacatu rumo ahe
ari oyepotase voi, peyemomahenduhara sese.
Esepia, ari yacatu rupi oime mbahe pemoingatu
vahera yepi.

7

Ani, “Oyavi mbahe” peye voi ambuae upe

1 “Ndiyai, ‘Oyavi ité mbahe’ peye voifio téi am-
buae ava upe; evocoiyase Tipa, ‘Oyavi mbahe’
ndehi chira péu. 2 Esepia, inungar pe ambuae ava
upe peico, &glie ehi aveira niha Ttipa péu. 3 jMahera
ambuae ava rembiavimi rese té pemahe! jlya
rumo peyese rane mbahe tuvicha catu vahe pe-
sepia! 4 Ndiyai péu, ‘Che toropitivii mbahe nde
rembiavi rese’ peye vaherd chupe. Esepia, pe
peyavi guasu catu mbahe ichui! > jPe Tlipa reroy-
asar angahu té&i peico vahe! Penose uca rane
mbahe pe rembiavi tuvichd catu vahe peyesui,

ahese ramo ambuae ava rembiavi tahimi vahe
moingatu peicatura.

6 “Pemondo eme mbahe maranehi ava cave
nungar téi upe, iyavei ndapemondoi chira
mbahe porafiete vahe ava cuchi nungar téi upe.
Aviyeteramo oyemboyerera mbahe-mbahe t&i
apo yuvireco péu” ehi.

Peporandu Ttipa upe péu mbahe ipane vahe rese
7«“pPeporandu mbahe rese T{ipa upe, ahese om-
boura péu; peseca ahe mbahe, ahese peyosura; in-
ungar pemota oquenda, églie peyera pe yeroquisa
pipe Tipa upe, ahese imbousara pe porandusa
péu. 8Esepia, acoi oporandu vahe mbaherese, ahe
mbahe oipisira; acoi mbahe oseca vahe, oyosura,
iyavei acoi oyeroquisa pipe omota vahe oquenda
Tiipa upe, chupe imboisara.

9 “Ndipoi eté revo que fiepei pe pahu pendar
omondo vaherad ita té guahir upe pan rese oye-
upe poranduse. 10 Que pira rese oyeupe poran-
duse revo, ndomondoi chiaveira mboi téi chupe.
11 Yepe ava ndaseco pOrai vahe peico vifia, pe
rahir upe rumo pemondofio ité mbahe aviye vahe.
iTahetru pe Ru iva pendar oipota catu mbahe aviye
vahe mondo agua acoi ava mbahe rese oporandu
vahe upe!

12«Acoi mbahe peipota vahe ambuae ava oyapo
vaherd péu, ahe tupri avei peyapora chupe. Ahe
niha Moisés porocuaita iyavei Tiipa fieche mombe-
husareta porombohesa” ehi.

Oime periicahimi vahe ava recocuer upe nara
13 “Peique oquendipi icahimi vahe rupi. Esepia,
oquendipi guasu iyavei peri guasu cafii téisave 0S0

vahe. Ahe supi setd catu ava yuviraso; 14 teco
apiréhisave 0so vahe rumo oquendipi, peri reseve
icdhimi. Supi guata dgua yavail eté; moviromi té&i
ava oseca yuvireco” ehi.

tvira aviye vahe icuasa tha rese

15 «Coiye yugiierura ava Tiipa Nehengagiier
mombehusar angahu téi pe pdhuve. Ahe ndoyavii
chira ovesa ndaseco marai vahe yuvireco. Ipiha
pipe rumo secocuer aviye mahembiar ofaro
ai vahe. Sese peicua catu evocoi nungar sui.
16 Ava recocuer icuasa sembiapo rese. Esepia,
ndahipohosai yu sui uva, ndipohosai avei higuera
ha ivira sachi ati vahe sui. 17 Evocoiyase ivira
aviye vahe, iha aviye avei; ivira naporai vahe,
iha naporai avei no. 18 Esepia, ivira aviye
vahe ndovirecoi oha naporai vahe, iyavei ivira
naporai vahe ndovirecoi oha aviye vahe. 19 Sese
opacatu ivira iha naporai vahe yasiasa yepi. Ichui
imondosapa tatave. 20 Na peyera ava recocuer
cua sembiapo rese” ehi.

Ndahei chira opacatu ava yuviroique Tiipa
mborerecuasave

21 “Ndahei opacatu ava ‘che Yar, che Yar’ ehi
vahe yuvireco cheu yuviroiquera che Ru Tiipa
mborerecuasave. Che Ru iva pendar remimbotar
aposar afio tupri rumo yuviroiquera aheve. 22 Ari
cafii pipe setd téi ava aipo ehira yuvireco cheu:
‘Ore Yar, nde fiehe mombehusar niha ore oroico
cuese, setd avei oromombo caruguar ava sui nde
rer pipe, setd poromondiisa oroyapo’ ehi t€ira
yuvireco cheu. 23 Che rumo, ‘jAni, ndopocuai! jPe

mbahe té&i peico vahe, peyepepi che sui!’” ahefiora
aipo nungar upe” ehi.

Nuvirio oi apopri

24“Tyavei que ava osendu vahe che fiehengagtier,
omboaviye vahe avei, ahe inungar ava
ipihafiemofieta tupri vahe omopuha ita harive
gliétard. 25 Yepe ahe oi upe oyepota téi ivitu ai,
amarusu reseve, ichui oyeapo téi aveiiai chupe, oi
rumo ndoviapi eté. Esepia, ita harive ité yaposa.
26 Acoi ava che fiehengaglier rese ndoyapisacai
vahe rumo, ahe inungar ava opihafiemofieta
tupri€hisa pipe omopuha vahe ivi cuhi harive téi
glétard. 27 Ipare rumo oyepotase ivitu ai amarusu
reseve chupe, ndaracaheimi ahe oi omondurupa”
ehi Jesus ava rehii upe.

28 Tiiehe renduse ava rehii, “;Mara ehi rutei?”
ehi téi yuvireco chupe. 29 Esepia, ndahei Moisés
porocuaita rese oporombohe vahe nungar; ahe
rumo oporombohe giieco piratasa pipe.

8

Jesus ombogtiera ava lepra vireco vahe
1}vitri sui oglieyise Jesus, ava rehii avei yuvirecoi
supi. 2 Ahese ava lepra vireco vahe ou, ofienopiha
sovai aipo ehi chupe:
—Che Yar, ereipotase, che mbogiierami eve co

mbaherasi sui —ehi. _ _
3 Aipo ihese, Jesus opoco sese aipo ehi:

—Taa, aipota. jEcuera clUritei! —ehi.
Aipo ihe ramoseve, ocuera voi eté.

4—Nde cuerasa eremombehu eme ambuae ava
upe —ehi—. Nde poyavafio eso, eyemboyecua

judio pahi upe. Ipare eicuavéhe nde porerecosa
nde cuera agler resendar Moisés porocuaita rupi.
Ipipe sui toicua ava nde cuerasa yuvireco —ehi.

Jestis ombogtiera sundao rerecuar remimboacua

5 Ipare Jesus oguatafio, &glie ehi tecua Caper-
naum ve oyepota 0so. Aheve oime sundao rere-
cuar Roma iguar. Ahe ou chupe 6 aipo ehi:

—Che Yar, che remimboacua imbaheasi guasu
vupave ou. Ndoguata catui, oiporara téi omba-
herasisa ou —ehi.

7—Aviye, cliritei evocoiyase asora imbogiiera—
ehi.

8 —Ani, che Yar, ndiyai eté che réta pipe nde
reique agua; iyacatu niha cohapeve erefiehefio téi
icuera agua. Evocoiyase nde fiehe pipe téi che
remimboacua ocuerara. 9 Esepia, che niha sere-
cua vahe avei no, areco avei sundao che voya.
Ahe chupe, “Eso peve” ahese, cliritei 0s0; ambuae
upe, “Erio ave” ahese, ou voi avei cheu; che
remimboacua upe, “Ahe mbahe eyapo” ahese, che
reroya avei —ehi.

10« Too!” ehi Jesus aipo oyeupe hese. Ichui aipo
ehi oyeupindar ava rehii upe:

—Yepe ahe ndahei vahe judio vifia, opacatu
Israel recua pipendar rumo ndasepiai eté ava
imbahe reroya vahe yuvireco yepi co ava nun-
gar. 11 Che aipo ahe péu: Setd ava yugierura
afnihivei coti sui, caharu coti sui avei no, inun-
gar co sundao rerecuar. Iyavei opacatu ava
ivi rupindar oguapira yuvireco Tiipa mborere-
cuasave Abraham, Isaac iyavei Jacob piri coiye.
12 Judio eta rumo, oyeupe fiehesa reroyaéhi pipe

setd pitumimbisave ocafii téira yuvireco. Aheve

oyaseho téira yuvireco iyavei ofieaimbotere-tere

téira mbaherasicuer rereco yuvireco —ehi ofiehe.
13 Evocoiyase sundao rerecuar upe aipo ehi:
—Eso, nde mbahe reroya pipe yaposa nde

remimbotar ndeu —ehi. .
Ahe pipeve semimboacua ocuera tupri ité.

Jesus ombogtiera Pedro rembireco si
14 Ipare Jesus 0so Pedro rétave. Aheve osepia

Pedro rembireco si sohi iteangase vupave ou.
15 Opocose ipo rese, ahe ramoseve sohi opituhu
ichui. Ocuerare, ofiarapuha ava rese ohafieco agua.

Jesus ombogtiera seta ava imbaheasi vahe

16 Ipare pitu ramose setd caruguar vireco vahe
ogleru yuvireco chupe. Jesus rumo fiepei reseve
ofiehe pipe téi omombopa caruguar ava rehii sui,
iyavei opacatu imbaheasi vahe ombogiiera avei
no. 17 Egiie ehi omboaviye Tiipa fiehe mombe-
husar Isaias rembicuachiagler aipo ehi vahe arac-
ahe: “Ahe ae virocua opacatu yande mbaherasisa
yande sui iyavel oiporara opacatu mbahe tasi
vahe yande rese” ehi.

Oguata pota téi vahe ava Jests rupi yuvireco

18 Jesus osepiase ava rehii oyere guasu vahe
oyese, oyocuai guemimbohe eta aipo ehi: “Peye-
moingatu yandeu ipa rovai yande so dgua” ehi.
19 Ahese Moisés porocuaita rese oporombohe
vahe aipo ehi chupe:

—Porombohesar, che mo aso pota nde rupi
opacatu nde guatasa rupi—ehi.

20Jesus rumo aipo ehi imboyevi chupe:

—Yavaira rumo ndeu. Esepia, virai vireco
guaiti, iyavei aguara vireco oquesa; che rumo, Ava
Riquehir, ndarecoi que che réta ité che pituhu dgua
yepi—ehi.

211pare fiepei ivoya aipo ehi chupe:

—Che Yar, che ru manore voi che nde rupifio ité
aicora —ehi. .

22 —Ani, clritei voi eyu che rupi —ehi—. Eglie
tehifio ava secocuer omano vahe nungar, ahe ae
tofiefieti yuvireco —ehi chupe.

Jestis omombituhu ivitu ai, ohitu vahe avei

23 Ipare Jesus yuviroha gliemimbohe reseve
yuviraso carite pipe. 24 Ipa pipe yuviraso pucu
ramoseve Jesus oque ou. Ahese aviyeteramo téi
ivitu ai optiha ipa pipe; i ohitu vahe ndiguayii eté,
seni-seni carite oyopi. 25 Evocoiyase semimbohe
yuviraso voi imomahe:

—iOre Yar, yande rerasora mo co carite ipive!
iYande pisiro eve! —ehi yuvireco chupe.

26 Evocoiyase aipo ehi:

—iMahera pesiquiye! iNdapeyeroyai eté che rese!
—ehi glilemimbohe upe.

Ahese ofiarapuha aipo ehi itu guasu upe, ivitu ai
upe avei no: “Pepituhupa” ehi. Aheseve voi opa
tupri opituhu yuvireco.

27—;Mara ehirutei pitha co? —ehi téi semimbohe
yuvireco chupe—. ¢Mara ehi vahe piha co ava
secoi?

Esepia niha, ivitu, para guasu avei omboyeroya
yuvireco no —ehi.

Jestis omboyepepipa caruguar Gadara pendar
sui

28 Jesus oguatafio glemimbohe eta reseve oye-
pota ipa rovai Gadara ivi rese yuviraso. Aheve
Auvirlo ava caruguar vireco vahe yugleru so-
vaichi. Ahe ava tehdglier ruvipa rupi téi yuvirecoi
vahe, iyavei ndiporomboeteivahe yuvireco. Ichui
osiquiyepave ava ndoguata potai ahe peri rupi
yuvireco yepi. 29 Jesus repia ramoseve rumo,
ofiehe pirata yuvireco chupe aipo ehi:

—iJesus, Tlipa Rahir, eyepepi ore sui! Esepia
niha, ndoyepota vitei ari nde ore mombaraisu
dgua oreu —ehi téi yuvireco.

30 Namombriimi cuchi rehii yuvirecoi ichui.
31 Caruguar evocoiyase aipo ehi yuvireco chupe:

—Ore mombopaiio téi eve evocoi cuchi rese —
ehi.

32_—Aviye, peso —ehi caruguareta upe.

Aipo hese, caruguar opa yuvinose ava sui,
yuviroique cuchi rehii aviterve. Ipare rumo cuchi
ndayaracua iri yuvireco; iivi socuer rupi yuvinofia
yuviraso, opa ipa pipe ocani téi yuvireco.

33 Yuvinofia evocoiyase cuchi rarosar tecuave
yuviraso opacatu mbahe giiembiepia mombehu
ava upe yuvireco. 34 Ichui opacatu ava tecua
pendar yuvinose ati Jesus upe, “jEso cohave sui!”
ehi yuvireco chupe.

9

Jesus ombogtiera ava ndoguatai vahe

1Ipare Jesus oha carite pipe osasa iri ipa rovai
0s0 gliecua Capernaum ve. 2 Aheve, ava ndoguatai
vahe omboyovai seraso imbaheasi vahe riru pipe
yuvireco chupe. Ahe oicuase co ava yuvirecoi
vahe oyese yeroya, aipo ehi imbaheasi vahe upe:

—Che rahir, eyemopoase, che fiero nde angaipa
rese ndeu —ehi.

3 “iCo mbia oyemboivate ai téi vahe, Tlipa fiehe
nungar pipe téi ofiehe!” ehi Moisés porocuaitarese
oporombohe vahe yuvireco chupe. 4 Jesds rumo
oicua ipihafiemorietasa, sese aipo ehi chupe:

—iMahera pepihafiemofieta rai pe yapisacasa
rereco! 5 ;Uma rupi vo fiehesa ndayavaimi catu:
‘Nde angaipa rese che fiero ndeu’ hesa piha, anise,
‘Epliha, eguata’ hesa tie? 6 Tapeicua ru che, Ava
Riquehir, areco mborerecuasa co ivi pipe ava an-
gaipa upe che fiero dgua —ehi.

Evocoiyase aipo ehi imbaheasi vahe upe:

—Eptiha, esupinde rupa seraso nde rétave —ehi.

7 Ahese optiha voi, 0so giiétave. & “iToo! ¢Mara ehi
rutei vo?” ehi ava rehii yuvireco imboeteisave.
“Esepia, ahe niha ombou opiratasa ava upe” ehi
yuvireco chupe.

Jesus, “Erio che rupi” ehi Mateo upe

9Ichui osose Jesus, che repia, che Roma pendar
mborerecuar guasu upe guarepochi rerocuasa
mesave che réise. Ipare aipo ehi cheu:

—Erio che rupi —ehi.
Evocoiyase apiiha, aso voi supi.

10 Ahe ari pipeve Jesus giliemimbohe reseve
yuviroique che rétave. Ambocaru setd ambuae
ava guarepochi Roma pendar mborerecuar
guasu upe monuhasar reseve, ava angaipa viyar
yuvirecoi vahe reseve avei. 11 Co nungar repiase,
fariseo oporandu semimbohe upe yuvireco:

—¢Mahera ru pe mbohesar ocaru evocoi nungar
ava angaipa viyar pahuve téi? —ehi seroirosa pipe
yuvireco chupe.

12Jesus rumo, osenduse oyesendar fiehesa, aipo
ehi:

—Ava nimarai vahe ndosecai eté oporopdsano
vahe; imbaheasi vahefio rumo oseca yuvireco.
13 Peyapisaca icuachiapri aracahendar aipo ehi
vahe rese: ‘Poroparaisuerecosa aipota; ndaipotai
mbahe cheu serocuavéhepri téi’ ehi. Esepia,
ndayui ava seco catupri vahe reca, égtie ehi rumo
ayuavaangaipa viyar reca—ehiJesus ava eta upe.

Yecuacu rese fiehesa

14 Tpare Juan Oporodpiramo vahe rupindar
yugueru oporandu Jesus upe:

—Ore iyavei fariseo eta oroyecuacu yepi, {ma-
hera ru evocoiyase nde remimbohe eta ndoye-
cuacui yuvireco yepi? —ehi yuvireco chupe.

15 Ahe rumo omboyevi ahe ava upe:

—iNdiyai eté ichohopri mendasave ndoyem-
bovihai yuvireco imer oicovese ipdhuve! Oimera
rumo ari imer reraso dgua ichui curi. Ahese ramo
oyecuacura yuvireco cute —ehi.

16 “Ndipoi chietera revo que ava oturucuar
cuacua oyapete vahe turucuar ipiasu vahe pipe.
Esepia niha, yapetesa ipiasu vahe oichohofio tu-
rucuar cuacua imondoro. Ichorosa evocoiyase
tuvicha catu-catufio ité. 17 Iyavei ndiyai ava uva
ricuer piasu oyapocatu siru mbahe pirer cuacua
vahe pipe. Eglie ehise, mbahe pirer opura vifia,
ocafii téira, uva ricuer avei evocoiyase ocafii téi
aveira vifia no. Acoi uvaricuer ipiasu vahe mbahe

pirer ipiasu vahe pipe yapocatupri rumo oyoya
ndoyemomarai yuvireco” ehi.

Jairo rayriiyavei cufia Jesus turucuar rese opoco
vahe

18 Jesus oporombohe viteseve, ou mborerecuar
ofienopiha sovai aipo ehi chupe:

—Che rayri mo clritei omano pota ité. Yaso,
nde eremondose rumo nde po sese oicovera —ehi
chupe.

19 “Aviye” ehi. Evocoiyase opiiha yuviraso
gliemimbohe reseve supi. 20 Ahe pipeve cufia doce
araviter rupi suvi ndopai vahe opoco saquicuei
coti iturucuar popi rese. 21 Esepia, ahe aipo ehi
opiha pipe: “Yepe que iturucuar popi resemi téi
apocora, acuerara rumo” ehi. 22Jesus evocoiyase
oyemboyere cufia rese aipo ehi chupe:

—Che rayri, eyemopoase, erecuera clritei nde
yeroyasa pipe —ehi.

Aipo ihe ramoseve, cufia ocuera voi eté.

23 Oyepotase Jesus mborerecuar rétave, osepia
omimbi vahe iyemoingatupase omano vahe ti
dgua, ava yaseho atise avei no. 24 Ahese aipo ehi
ava oyaseho vahe upe:

—Pesépa cohave sui. Co cufiatai nomanoi; oque
téi ou —ehi.

Ahe ava rumo opucaete atifio seroyaéhisave
yuvireco. 25Ichui opa ava omose, ahese oique o0i
pipe oipopisi cufiatai. Evocoiyase ahe ofiarapuha
voi. 26 Co sembiapo evocoiyase oyandupa voi
opacatu tecua rupi yuvireco.

Jesuis ombogtiera fiuvirio ava ndasesapisoi vahe

27 Acoi osése evocoi oi sui Jesus, ahese fiuvirio
ndasesapisoi vahe osaquicue mofia, osapucai
yuvireco chupe aipo ehi:

—iJesus, David suindar, ore paraisuerecomi téi
eve! —ehi pucu-pucu yuvireco chupe.

28 Qi pipe seiquese, oyemboya ndasesapisoi
vahe yuvireco sese. Ahese Jesus oporandu chupe:

—¢Che reroya ité vo pe mbogliera dgua rese
peye? —ehi.

—Nde reroyasa ité, ore Yar —ehi yuvireco.

29 Aipo oyeupe hese, opoco sesa rese, aipo ehi
chupe:

—Tayapo pe chereroyasa pipe mbahe péu—ehi.

30 Aipo ihe ramoseve osareco tupri voi yuvireco.
Ipare,

—Peicua catu. Peicua ucai rene ambuae ava
upe —ehi chupe vifia.

31 Ahe rumo ichui oyepepi pare, yuviraso
opacatu tecua rupi, “Jesus ore mboglera” ehi-
ehifio ité yuvireco.

Jestis ombogtiera nifichengatui vahe

32 Ichiri ramoseve rumo, ambuae ava
viroyepota ava nifiehengatui vahe caruguar
rerecosar Jesus upe yuvireco. 33 Ichui omosese
caruguar, ifiehengatu cute. Sepiase opacatu ava,

—iToo! —ehi—. jNdasepiasai vahe ité co nungar
mbahe yande recua pipe yepi! —ehi téi yuvireco.

34 Fariseo eta rumo aipo ehifio yuvireco:

—~Caruguar rerecuar piratasa pipe co mbia
omose caruguar ava sui —ehi tupri téi yuvireco
chupe vifia.

Jesus oiparaisuereco ava

35 Ichui opacatu tecua rupi Jesus oguata
oporombohe tiiparo yacatu. Omombehu tecovesa
aviye vahe Vu mborerecuasa resendar iyavei
oporombogiiera opacatu-catu téi mbaherasisa sui
avei no. 36 Osepiase ava rehii, oiparaisuereco
yuvireco. Esepia, ahe ofiemosafio téi mbahe
rasicuer pahuve inungar ovesa ndovirecoi
vahe gudrosar yuvireco 37 Evocoiyase aipo ehi
glemimbohe upe:

—Supi eté mbahe miti imonuhapird seta
iteanga; sese oporaviqui vahe rumo moviromi
téi. 38 Sese peporandu mbahe miti Yar upe, ahe

tomondo ava imonuha dgua —ehi gliemimbohe eta
upe.

10

Jesus oiporavo doce tupri apOstol

1Evocoiyase, “Perio” ehi Jesus doce gliemimbohe
upe. Chupe omondo giieco piratasa caruguar ava
sui imboyepepi dgua iyavei iporombogiiera dgua
opacatu-catu téi mbaherasisa sui.

2 Ahe ava doce tupri apdstol yuvirecoi vahe:
yipindar Simon Pedro, ahe tivri Andrés; ambuae
Santiago, Zebedeo rahir, ahe tivri Juan; 3 Felipe,
Bartolomé, Tomas; iyavei che, Mateo, guarepochi
monuhasarer; ambuae Santiago, Alfeo rahir; am-
buae Tadeo; 4 iyavei Simodn, giiecua rese secatéhi
vahe pdhu pendarer; ipa vahe Judas Iscariote, ahe
Jesus omondo vahe yamotaréhimbar upe.

Jesus oyocuai gliemimbohe Vu mborerecuasa
mombehu dgua

5-6 Ipare oyocuai gliemimbohe imondo aipo ehi
chupe: “Pesora yipindar judio recua rupi. Es-
epia, inungar ovesa ocafii vahe, &glie ehi téi sec-
ocuer yuvireco. Evocoiyase pesoi rene ndahei
vahe judio recua rupi iyavei ndapeiquei chira
tecua Samaria ve” ehi. 7 “Judio recua rupi pe-
soseve, ‘COimi Tlipa mborerecuasa secoi yandeuw’
peyera imombehu. 8 Iyavei pembogliera imba-
heasi vahe, pembogilierayevi avei omano vahe,
pembogleraleprarerecosariyaveicaruguar pem-
boyepepi serecosar sui. Esepia niha, peipisi
piratasa ndasepii vahe. Sese peyapofio evocoi
mbahe guarepochi pisi€hisa pipe.

9-10 “Ava oporaviqui pipe sui ocaru yepi. Sese
ndaperasoi chira guarepochi peyese. Ndapera-
soi chiaveira pe mbahe riru, iyavei ambuae pe
turucuar, pe pitaqui; peyesendar glerafio tupri
perasora. Pe pococa avei ndaperasoi chira” ehi.

11 «“Iyavei que tecuave peyepotase, peseca rane
ava imboyeroyapri. Ahe sétave pepitami ranera.
Pemboaviyese pe cuaita, ahese ramo pesora
ichui” ehi. 12 “Evocoiyase peique ramoseve o0i
pipe, peyapora, ‘Avirave, Tlipa tape rovasa’ peyera
chupe. 13 Acoi aviyese oi pipendar ava péu, ahe
oipisira Tlipa porovasasa; acoi ndahaviyeise rumo
ava, ndoipisil chira Tlpa porovasasa yuvireco.
14 Acoi ndosendu potaise pe fiehe, ndape pisi
potaise avei yuvireco, ahese peséfio ahe oi
pipe sui, anise tecua sui. Peipipetera pe pi ivi
ratachiglier sui, pesé pecua ichui ‘toipisi Tlpa
fiemoirosa yuvireco’ pe yapave. 15 Evocoiyase
supi eté ari cafii oyepotase co tecua upe, ivate

catura Tlipa Nemoirosa ava Sodoma, Gomorra
iguar upendar sui curi” ehi.

Yamotaréhiprira Jests reroyasar

16 “;pesendu tupri che fieche! Che opomondo ovesa
nungar ava mbahe mimba ofiaro ai vahe nun-
gar padhuve. Sese peresaeté tuprira peyese mboi
nungar, iyavei inungar apicasu seco tupri vahe
peicora. 17 Iyavei peicua catu peamotaréhimbar
sui. Esepia, mborerecuar rovai pe rerasora
iyavei pe nupara otiiparo pipe yuvireco, 18 ichui
pe reraso aveira mborerecuareta ivate catu vahe
rovai yuvireco che recocuer sui téi, églie peyera
pefiehe che recocuer rese chupe iyavei ava ndahei
vahe judio upe avei. 19 Acoi pe rerasose mbor-
erecuar upe yuvireco, ‘¢Mbahe piha amombehura
chupe? ndapeyei chira; acoi pefiehe potase rumo,
Ttipa omondora pe fiehe dgua péu. 20 Esepia, nda-
hei chira peyesui téi pefiehe, pe Ru Tlipa Espiritu
pemofiehe ucara.

21 “Ipare rumo ava vivri omondora
oamotaré&hisar upe ‘toyuca yuvireco’ oya. Egiie ehi
aveira ava guahir upe; tahir avei oyamotaréhira
oyesupa yuca uca dgua yuvireco che recocuer
rese. 22 Jyavei opacatu ava ndape ambotai chira
che recocuer sui téi yuvireco. Acoi oyemoviracua
vahefio rumo ari ipa vahe rupi, ahe ipisiropri
yuvirecoira curi. 23 Iyavei acoi pe mafieco téise
Niepei tecuave yuvireco, ahese peyepepifiora
ichui ambuae tecua pipendar upe che recocuer
mombehu &gua. Supi eté Ava Riquehir oura
ndapemboaviye viteiseve pe guatasa judio recua
rupi.

24 “Nepei yepe niha ava oyembohe vahe nda-
hei eté ivate catu ombohesar sui; que ava rem-
biguai ndahei avei ivate catu vahe giierecuar sui.
25 Tyavei semimbohe, ‘Aviye ité” ehifiora ombo-
hesar osecoupitise. Egiie ehi aveira mbiguai
glerecuar upe. Acoi oi yar upe: ‘Caruguar rerecuar
Beelzeb®’ ehise, aipo ehi aveira niha oi pipendar
upe yuvireco no” ehi.

¢Uma sui ptha siquiyesara?

26 “Sese ndapesiquiyei chira ava pe
amotaréhimbar sui. Esepia, yaposa vahe
imombehupiréhi clritei, icuasafio itera curi;
iyavei mbahe fiomipri, icuasafio aveira no.
27 Acoi che amombehu vahe pitumimbisave
péu, pemombehu ari pipe coiye, iyavei acoi
amombehu vahe pé&ufiomi, perosapucai pe réta
harive imombehu opacatu ava upe. 28 Iyavei
ndapesiquiyei chira acoi ava peyuca potasar
sui. Esepia, ndoicatui niha ava hd mocafi dgua
yuvireco. Tlipa sui rumo pesiquiye catura. Esepia,
ahe oicatu yande retecuer, yande ha reseve
imocafi dgua tata guasu pipe” ehi.

29 “Yamondo niha fiuvirio viraimi repira fiepeimi
guarepochi yepi. Yande Ru Tiipa ndoipotaise
rumo, ndoviapi chietera que fiepei viraimi” ehi.
30-31 «“Sese pesiquiye eme. Esepla pe niha ivate
catu vahe ité peico opacatu virai sui. Supi eté T{ipa
niha oicua opacatu fiepei-pei pe ha retacuer” ehi.

“Che aicua Jesucristo” ehi vahe opacatu ava
rovaque

32 “Acoi ava ‘che aicua Jesucristo’ ehi vahe
opacatuavarovaque, che aveievocoiyase: ‘Coava
che rupindar secoi’ ahera che Ru iva pendar upe.

33 Acoi ava ‘che ndahei Cristo rese aico’ ehi vahe
rumo cheu ava rovaque, che avei evocoiyase,

‘Ndahei co che rupindar secoi’ ahera che Ru iva
pendar upe.

Jesus reroyasa pipe sui oimera yeamotaréhisa

34 « ‘Mbahe tupri ai revo gleru co ivi pipe’
ndapeyei chira cheu. Eglie ehi rumo che yusa
omoime ucara yeamotaréhisa. 3536 Sese ava
ofiemu ae oyeamotaréhi-réhira yuvireco; ava oye-
supa oyamotaréhira, iyavei cufia membri o0si oy-
amotaréhira, cufia vovayar oyamotaréhi aveira.

37 “Iyavei acoi oyesupa téi osaisu catu vahe che
sui, ahe ndiyai eté secoi che voyard; inungar avei
osaisu catu vahe guahir, anise guayri che sui.
38Tyavei acoi nofiemosai vahe mbahe rasicuer upe,
inungar-ra curusu rese ovosii vahe ité vifia che
rupi oguata pipe, ahe chupe ndiyai eté che voya
seco dgua. 39 Acoi ava oipisiro pota vahe giiecocuer

téi, ahe ocani t€ira; acoi omocani vahe rumo
glecocuer che recocuer rese, ahe ofiepisirora” ehi

Jesus gliemimbohe eta upe.

Porerecosa resendar fiehesa

40 “Acoi ava pe pisi tupri vahe, ahe che pisi tupri
avei yuvireco, iyavei acoi che pisi vahe, ahe oipisi
avei che mbousar. 41 Acoi ava oipisi tupri vahe am-
buae ava Tiipa fiehe mombehusar secosa rese, ahe
oipisi aveira porerecosa inungar tupri. Iyavei acoi
ava oipisi tupri vahe ava seco catuprisa rese, ahe
oipisi aveira porerecosa inungar tupri. 42 Iyavei

acoiomondo vahe que chihiisthisa vahe que fiepei
seco mbegiiemi catu vahe toihu che reroyasar seco
rese, ahe oipisi aveira Tlpa suindar porerecosa”
ehi.

11

Juan Oporodpiramo vahe ovoya omondo Jests re-
cocuer cua uca dgua

1 Opase Jesus oyocuai doce giiemimbohe, ah-
ese yuviraso oporombohe Tiipa Nehengagiier rese
judio recua rupi yuvireco.

2 Ahese Juan Oporodpiramo vahe voquendasave
chinise, oyandu mbahe Jesucristo rembiapo.
Sese omondo vupindar Jesus upe mbahe
rese 3 imboporandu &gua: “¢Nde ité vo Tiipa
Rembiporavo aipo sdrombri ereico? anise, ¢oime
tie ambuae orosaro vaherd?” ehi yuvireco chupe.

4 Ipare omboyevi chupe aipo ehi: “Peso, pe-
mombehupa Juan upe mbahe pe rembiepiaiyavei
pesendu vahe. 5 ‘Ndasesapisoi vahe osareco
tupri cliritei yuvireco, ipari-pari vahe oguata tupri,
iyavei lepra rerecosar ocuerapa tupri, ndayapisai
vahe avei yapisapa, omano vahe opa ocuerayevi
yuvireco iyavei ava iparaisu vahe upe imombe-
husa pisirosa resendar fiehesa® peyera chupe.
6 joviharetera acoi ava oyeroyafio vahe che rese!”
ehi Juan rupindar upe.

7 Juan rupindar yuviraso pare, Jesus omboipi
imombehu ava upe Juan recocuer: “;Pesepi-
ase Juan recocuer ava poréhisave capihiata ivitu
ombova-mbova vahe nungar piha? € Anise, ¢pe-
sepia tie iturucuar porafiete ai vahe iyemboeteise?

iAnil Eglie ehi vahe rumo secoi mborerecuar
guasu rétave yepi. 2 Evocoiyase pesepiase, ¢‘Ava’
peye vo pe chupe? ;Tlpa fiche mombehusar ité
piha? Taa, ahe ité. Evocoi niha ivate catu vahe
Tiipa fiehe mombehusar sui. 10 Ahe chupe ité Tiipa
icuachiapri aracahendar pipe aipo ehi:

‘Che amondora nde renondeve che fiehe mombe-
husar nde rapera moingatu dgua’ ehi.

11 Supi eté ndipoi que fiepei ava seco ivate catu
vahe Juan Oporodpiramo vahe sui. Yepe ahe ivate
catu vahe vifia, Tlipa mborerecuasave rumo ava
seco mbegliemi catu vahe ivate catu ichui.

12 “Juan yusa suive tupri Tlipa povri pendar
oiporara mbahe téi yuvireco. 0sdha-sdha ava
opiratasa pipe imocafii agua. 13 Opacatu Tipa
fiehe mombehusar rembicuachia pipe, Moisés
porocuaita icuachiapri pipe avei imombehusa
Juan yusa rupive co Tlipa mborerecuasa resendar.
14 Yepe yavaira seroya dgua péu vifia, Juan rumo,
Tilipa fiehe mombehusar Elias. Ahe imombehupri
ou vahe. 15 Acoi ava osendu pota vahe che fiehe,
toyapisacafio sese” ehi.

16 «; Mbahe rese piha amboyoyara ava recocuer
cliriteindar? Esepia, co ava inungar acoi chihivahe
iguayi téi vahe ocar rupi. Ipare ofiehe pucu-pucu
omboripar upe yuvireco aipo ehi: 17 ‘Oromofiehe
téi mimbi péu, ndapepivoi eté rumo iyavei oros-
apucai téi sapucaisa viharéhisa resendar péu, pe
rumo ndapeyasehoi eté’ ehi. 18 Esepia, ouse Juan
Oporodpiramo vahe, ahe ndohui tembihu sepirusu
ai vahe iyavei ndoihui uva ricuer ipirata vahe,
sese, ‘Co mbia caruguar vireco vahe oyese’ peye
tupri téi chupe. 19 Coiye che ayu, Ava Riquehir,

acaru, aihu tupri avei. Ipare, ‘Co icaru guasu ai
vahe secoi, iithu guasu ai vahe avei’ peye cheu;
‘Ava angaipa viyar mboripar téiiyavei guarepochi
rerocuasar mboripar téi’ peye avei cheu. Acoi
ava supi eté vireco vahe Tlipa mbahecuasa, ahe
icuasara sembiapo rese yepi” ehi.

Tecua ndiporeroyai vahe

20 Ahese Jesus ofiehe pirata moviro tecua pen-
dar upe. Esepia, aheve acoi oyapo ati catu
mbahe poromondiisa vifia. Ahe pendar ava
rumo ndosecufiaro potai eté guiecocuerai Tlpa
upe nara yuvireco. Evocoiyase aipo ehi chupe:
21 “ipeparaisu, ava tecua Corazin pendar! jPe avei
peparaisu tecua Betsaida pendar! Esepia, acoi
poromondiisa pe pdhuve yapopri, yaposara yipive
tecua Tiro, Sidon ve vifia, co tecua pendar arac-
aheve anga omondera turucuar viharéhisa re-
sendar, tanimbu avei omondora odca rese oan-
gaipa mboasisa pipe yuvireco vifia no. 22 Pe rumo
peipisira ivate catu vahe Tilipa fiemoirosa ava Tiro,
Sidén pendar sui ari cafii pipe coiye. 23 Pe avei
no, tecua Capernaum pendar pemoha co ivave pe
reco dgua vifia. jPe rumo pe mombosara ivicuar
ipicucu catu vahe pipe. Ehirevo tecua Sodoma ve
rane, acoi poromondiisa yapopri vahe pe pahuve
yaposara Vifia, cliritei oime vitera ahe tecua vifia.
24 Sese, pe peipisira ivate catu Tilipa fiemoirosa ava
Sodoma iguar sui ari cafii pipe coiye” ehi.

Peyu cheu mbituhusareca
25 Iyavei ahe ari pipe Jesus oyerure: “Che Ru,
aviye ndeu. Nde niha iva pendar, ivi pipendar Yar
ereico. Esepia, nde erefiomi co fiehesa supi tupri

vahe ava imbahecua vai vahe sui; eremboyecua
rumo ava seco mbegiiemi vahe upe. 26 Egiie ere
niha mbahe nde remimbotar apo, che Ru” ehi.

27 “Opacatu mbahe che Ru ombou cheu iyavei
ndipoi ava che cua tupri vahe yuvireco, che Ru
glerafio ité rumo che cua; ndipoi avei che Ru
oicua tuprivahe yuvireco no, che giierafio ité aicua
lyavei acoi que ava upe aicua uca potase, evo-
coi nungar upe aicua uca tuprira. 28 Peyu cheu
opacatu icuerai vahe. Che amondora pe pituhu
dgua. 2930 Peico che povrive, peyembohe avei
che sui. Esepia, che ndache reco asii, iyavei che
povrive pe recosa ndayavaimi eté. Ahese ramo
oimera mbituhusa péu” ehi.

12

Mbituhusa ari pipe Jesus remimbohe oipoho
trigo yuvireco

1 Mbituhusa ari pipe Jesus yuviraso gliemimbohe
rese, oguata mbahe miti pdhu rupi. Ahese semim-
bohe ndasiepoi. Evocoiyase trigo rahii oipoho-
pohomi giiemihura yuvireco. 2 Fariseo yuvirecoi
vahe osepiase, aipo ehi Jesus upe:

—Esepia nde remimbohe. Oporaviquifio
mbituhusa ari pipe yuvireco—ehi yuvireco chupe.

3 Ahe rumo omboyevi ahe fariseo upe:

—Peicua té niha icuachiapri aracahendar
mborerecuar guasu David rembiapogier
resendar fehesa ondugier reseve ndasiepoise
yuvireco. 4 Ahe niha yuviroique ité tliparo
pipe pan imboeteipri Tlpa upendar hu &gua
onduglier reseve. Ahe chupe acoi ndipotasai

ihu &gua yuvireco vifia. Judio pahi yuvirecoi
vahe upefio ité niha ipotasa ihu d&gua yepi.
5 ¢Ndapeyeroquii vo Moisés porocuaita resendar
pipe? Esepia, judio pahi tliparo rese hafiecosar
ndopituhui eté tliparo pipe yuvireco mbituhusa
ari pipe yepi. Ndahei rumo oyemboangaipa ipipe
yuvireco. 6 Cliritei cohave oime ava ivate catu
vahe tliparo sui. 7 Evocoiyase pe ndapesenducuai
eté Tiipa Nehengagiier aipo ehi vahe: ‘Che aipota
peporoparaisuereco, ani chira peropovéhepa
porerecosa mbahe mimba t& cheu’ ehi vahe.
Pesenducuase vifia, ahese, “Oyavi mbahe”
ndapeye voi chira che remimbohe mbahe
ndoyavii vahe upe vifia. 8 Esepia, Ava Riquehir
mbituhusa ari rerecuar ité secoi —ehi fariseo eta
upe.

Mbia ipo nomii vahe Jestis ombogliera

91chui osose Jesus, oique judio tliparove. 10 Aheve
oime mbia ipo co cotiglier nomii vahe. Aheve avei
fariseo, “Yaifiehengapo angahu Jesus” ehi yuvireco
vifia. Sese,

—¢lyafio piha mbituhusa ari pipe ava
imboguerasa yepi’ —ehi yuvireco chupe.

11 Evocoiyase Jesus aipo ehi imboyevi:

—¢Ava vo pe pdhu pendar acoi mbituhusa ari
pipe oviapise seimba ovesa ivicuarve ndosoi chira
senose vifia? 12 jAva niha aviye catu ovesa sui!
Sese iyacatu yande yayapo mbahe aviye vahe
mbituhusa ari pipe yepi —ehi.

13 Ahese aipo ehi aipo mbia upe:

—Eichoho nde yiva —ehi.

Evocoiyase oichohose oyiva, ocuera tupri voi
inungar ambuae iyiva. 14 Evocoiyase fariseo opa
yuvinose yuviraso oyemoingatu Jesus yuca agua
yuvireco.

Yaviye aracahendar imombehupri Jesus
recocuer resendar
15 Evocoiyase Jesus oicuase fariseo
pihafiemofietasa, 0s& 0so, ava rehii avei yuviraso
supi. Seta avei imbaheasi vahe ombogiera,

16 jyavei, “Che mombehui rene ava upe peyé”

ehi. 17 Eglie ehi yaviyepa Tiipa fieche mombehusar

Isaias remimombehugter:

18 “Co ité che mboyeroyasar che rembiporavo.

Ahe asaisu etepri.

Sese ité ayemboviha.

Amondora che Espiritu chupe.

Ahe omombehu aveira mbahe ihivi vahe opacatu
ava ivi pipendar upe.

19 Noifiehepoepi-epii chira ava, nasase-sasei téi chi-
aveira; iyavei ndosendui chietera ava ifiehe
ocar rupi.

20 Tyavei nomopei chietera que fepei pataviimi
oyeapa vahe; nombogiiei chiaveira tataendi

. satachifiomi t€i vahe.

Eglie ehira mbahe ihivi vahe pipe opacatu
secopipa.

21 Evocoiyase opacatu tecua pendar ava ndahei
vahe judio oyeroyara yuvireco sese’ ehi

Isaias aracahe.

“Jestuis vireco caruguar piratasa oyese” ehi téi ava
yuvireco

22 Ichui ava ndasesapisoi vahe, nofiehei
vahe caruguar rerecosar viraso Jesus upe
yuvireco. Evocoiyase Jesus omboglera. Ahese
osareco, ofiehe avei. 23 Evocoiyase opacatu ava
oyepihamondiisave aipo ehi yuvireco: “;Tlpa
Rembiporavo David suindar piha co?” ehi
yuvireco chupe.

24 Osenduse rumo fariseo, “Co mbia caruguar
rerecuar Beelzebu piratasa pipe té€i omboyepepi
caruguar ava sui” ehi yuvireco.

25 Oicuafio rumo ipihafiemofietasa. Sese aipo ehi:
“Que mborerecuar guasu povri pendar ovava-
vavase oyeupe oyeamotaréhisave yuvireco, ahese
evocol mborerecuar piratasa ocafii téira. Iyavei
que tecua pendar, anise, que ava omu rese
ovavase oyeupe, oyoya oyemocani téira yuvireco.
26 Egiie ehi avei caruguar. Esepia, serecuar
omboyepepise opovri pendar, ovavara oyeupe
yuvireco vifia. Evocoiyase ahe oyemocafi téira
yuvireco. 27 Iyavei pe, ‘Beelzebu piratasa pipe sui
téi omboyepepi caruguar ava sui’ peye téi cheu.
Evocoiyase, ¢ava piratasa pipe vo pe voya eta om-
boyepepi caruguar ava sui yuvireco? Tlipa piratasa
pipese, che avei evocoiyase ayapo evocoi nungar
ipiratasa pipe. Pe voya ae omboyecuara pe fiehe pe
rembiavi yuvireco péu. 28 Che rumo Tiipa Espiritu
piratasa pipe amboyepepi caruguar ava sui. Sese
clritei pesepia ité Tlipa mborerecuasa.

29 “Iyavei no, que ava oique potase ambuae
ava ipirata etepri vahe rétave imbahe rerocua agua
ichui vifia, yipindar opa rane itera ofiapichi-pichi.
Ipare voi opara virocua imbahe ichui.

30 “Iyavei acoi ava ndache mboyoyai vahe, ahe
che amotaréhimbar yuvirecoi; acoi ava ndosecai
vahe ava cheu nara, ahe omosai téi yuvireco che
sul.

31“Sese ava upe oimera fieroisa opacatu angaipa
rese lyavei ifiehe mara-mara t&i vahe upe avei. Co
catu acoi ifiehe-fiehe t€i vahe Tipa Espiritu upe,
ahe chupe ndipoi chietera fieroisa. 32 Iyavei acoi
ava ofiehe-fiehe téi vahe che, Ava Riquehir rese,
ahe chupe oimefio fieroisa; acoi ofiehe-fiehe téi vahe
rumo Espiritu amotaréhisave, ahe chupe ndipoi
chira fieroisa co ivi pipe iyavei ivave” ehi Jesus
fariseo eta upe.

Ava recocuer icuasa sembiapo rese

33 “Emoatiro tupri ivira, ahe iha aviyera; nder-
emoatiro tupriise ivira, ahe evocoiyase virecora
oha naporai vahe. Esepia, ivira icuasa iha rese.
34 {Evocoiyase pe, mboi nungar téi peico vahe,
pe recocuer naporaise, ndapeicatui chira mbahe
aviye vahe rese pe fiehe dgua! Esepia, pe piha
pipe sui t&i osé pe fiehe dgua. 35 Iyavei acoi ava
aviye vahe ofiehe tupri opihafiemofieta catuprisa
pipe; acol ava recocuer naporai vahe rumo,
opihafiemofieta raisa pipe téi ofiche. 36 Sese ari
cafii pipe opacatu ava opara omombehu ofiehe-
fiehe téisa Tlipa rovai yuvireco. 37 Esepia, pe fiche
aviye vahe repri peipisira, pe fiehe naporai vahe
repri peipisi aveira” ehi Jesus.

Ava eta ndaseco porai vahe oporandu
poromondiisa rese yuvireco

38 Evocoiyase fariseo iyavei Moisés porocuaita
rese oporombohe vahe aipo ehi yuvireco Jesus
upe:

—Porombohesar, ore orosepia pota mbahe nde
rembiapo poromondiisa nde recocuer cua dgua —
ehi yuvireco.

39Jesus rumo omboyevi ifiehe:

—Pe ava ndaseco poOrai vahe, ndiporeroyai
vahe, peporandu téi poromondiisa tecocuer cua
dgua rese. Che rumo namboyecuai chira ambuae
poromondiisa; Jonds recocuer rese gleraflo opo-
momahenduhara. 40 Esepia, inungar Jonds secoi
mbosapi ari pira guasu aviterve aracahe, &giie
ehi aveira Ava Riquehir mbosapi ari ivivrive tuira
omano vahe pahuve. 41 Evocoiyase ari cafi pipe
ava tecua Ninive pendar porandusave omombe-
hura ava clriteindar cafiipa dgua. Esepia, Ninive
pendar niha omboasise oangaipa, oyevi Tlipa upe
yuvireco Jonds omombehuse Tiipa Nehengagiier
chupe. Ciiritei rumo oime Jonds sui aviye catu
vahe pe pahuve. 42 Iyavei ari cafii pipe cufia mbor-
erecuar guasu irohi coti secua vahe porandusave,
omombehura ciiriteindar ava cafiipa dgua. Esepia,

ahe ou amombri sui Salom6n mbahecuasa rendu
dgua. Clritei rumo oime ivate catu vahe Salomon

sui —ehi fariseo eta upe.

Caruguar oyevi iri ava gtieco agtierve
43 “Iyavei caruguar osése ava sui, oguata téi ivi
ipiru vahe rupi opituhu &gua reca. Ipare rumo
ndoyosuise, ipihafiemofieta, 44 ‘Ayevi irira che reco
aguerve vicho’ ehi. Aheve oyevise, osepia iri
secocuer inungar oi ndiporusai vahe, sahuvapri

tupri. 4> Sepiase, 0so siete caruguar naporai catu
vahe reca. Ichui giieruse, oyoya guasu yuviroique
combia piha pipe. Sese mbahe téi catuité secocuer
yipindar gleco aglier sui. Egiie ehi aveira ava
clriteindar ndaseco porai vahe upe” ehi.

Jestus si, tivireta avet

46 Jesus ofiehe viteseve ava upe, ahese ichi,
tivireta reseve ocarve yuvinohai. Ahe ofiehe pota
yuvireco chupe. 47 Evocoiyase mbia omombehu
Jesus upe:

—Nde si, nde rivireta reseve co ocarve
yuvinohai. Ahe ofiehe pota yuvireco ndeu —ehi.

48 Ahe rumo,

—¢Ava piha che si; ava piha che rivri? —ehi ahe
mbia upe.

49 Evocoiyase omboyecua opo pipe gliemimbohe
eta aipo ehi:

—Co chesieta, co cherivireta. S0Esepia, acoiche
Ru iva pendar remimbotar oyapo vahe, ahe che
rivri, che reindri iyavei ahe che si yuvirecoi —ehi.

13

Mbahe miti sui yembohesa

1 Ahe ari pipe Jesus 0s€ oi sui 0so, oguapi ipa
popive ol. 2 Aheve ava ofiemonuha atise yuvireco,
oha carite pipe oguapi oi, evocoiyase opacatu ava
opita ipa popi rupi yuvireco. 3 Ahese omboyoya-
yoya oporombohesa setd mbahe rese aipo ehi:

“Nepei mbia 0s& omaheti oico. 4 Ahe otiapi-
apiise mbahe rahii 0oso, moviro oiti peri rupi. Virai
ogleyise rumo sese, opafio yuvirohu. 5 Iyavei
moviro oiti ivi nayanai vahesave ita pahuve. Sese

cliriteimi sori; 6 ari tasise rumo, opafio ipiru. Es-
epia, ndasapoi niha. 7 Iyavei ambuae mbahe rahii
oiti yu pdhuve. Ahe yu rumo sori poyava catu
yuvireco ichui. Sese opafio oyopi. 8 Ambuae rumo
oiti ivi aviye vahesave, ahe seta itha imonuhasa;
Nepei ihi sul 0sé cién iha, ambuae sui 0sé sesenta,
ambuae sui treinta. 9 Acoi ava osenducua pota

vahe che fiehe, toyapisacafio sese” ehi Jesus ava eta
upe.

¢Mahera ptha co yembohesa imboyoyasa ambuae
mbahe rese?

10 Ichui semimbohe eta oyemboya Jesus rese
yuvireco mbahe rese oporandu dgua chupe: “;Ma-
hera vo eremboyoya-yoya mbahe rese nde porom-
bohesa ava upe yepi?” ehi. 11Jesus aipo ehi:
“Péu rumo Tiipa oicua uca ité mbahe ndicuasai
vahe omborerecuasa resendar; ambuae ava upe
rumo ndoicua ucai eté. 12 Esepia, acoi vireco
vahe upe, imondosa catura; acoi ndovirecoi
vahe evocoi osenducua raimi vahe serocuasafiora
ichui. 13 Sese afiehese chupe, amboyoya-yoya aipo
nungar mbahe yavai vahe ambuae mbahe rese
yepi. Esepia, ahe osepia té&i, ndosepiacuai rumo
yuvireco iyavei osendu téi, ndosenducuai avei
yuvireco no. 14 Na ehi yaviye Tiipa Nehengagiier
Isaias remimombehu:

‘Pe niha pesendu t€ira, ndapeicuai chira rumo;
iyavei pesepia téira, ndapesepiacuai chira
rumo.

15 Esepia, evocoi ava eta upe yavai eté ipiha pipe
imbahe reroya dgua, ndayapisai eté sendu
potaéhisave; ndoyemboesapisoi avei sepia
potaéhisave.

Esepia, ndosenducua potai opiha pipe yuvireco
cheu oyevipotaéhisave ombogliera dgua’ ehi
Isaias aracahe.

16 “Pe rumo perorivete ité sepiacuase, pesendu-
cuase avei no. 17 Supi eté setd Tlipa fieche mombe-
husar iyavei ava seco catupri vahe aracahendar
osepia pota téi mbahe pe rembiepia, ahe rumo
ndosepiai eté yuvireco; iyavei osendu pota téi co
pe remiendu, ahe rumo ndosendui avei yuvireco”
ehi Jesus gliemimbohe eta upe.

Jestis omombehu yembohesa mbahe miti re-
sendar _ _
18 Ipare aipo ehi: “Peyapisaca omaheti vahe

recocuer rese. 19 Acoi osendu t€i vahe Tiipa
Nehengagiier imborerecuasa resendar, ipare rumo
ndosenducuai, ahe inungar acoi mbahe rahii
oviapi vahe peri rupi. Ipare rumo caruguar
ou chupe. Ahe ipiha pipe osendu vahe Tipa
Nehengagiier opa tuprifio omocafi ichui. 20 Iyavei
acoi mbahe rahii seitipri ita pahuve, ahe inun-
gar ava recocuer yipifio osendu vahe, oipisi vahe
avei vorivetesa pipe Tiipa Nehengagiier. 21 Ipare
rumo inungar co mbahe miti ndovirecoi vahe
guapo oviracua dgua, églie ehi avei evocoi nungar
ava oimese mbahe-mbahe t& Tiipa Nehengaglier
sui chupe, ciliriteimi seroyaéhisave oyepepi ichui.
22 Acoi mbahe rahii seitipri yu pdhuve, ahe in-
ungar ava osendu vahe Tlipa fiehe. Ipare rumo
ahe ipihafiemofieta catu saisusave opacatu om-
bahe eta co ivi pipendar rese. Ipipe sui oyembopa
uca ombahe eta upe. Ichui ndoguata irifio Tlipa
Nehengagiier rupi. Sese secocuer ndaviye iri eté,

inungar mbahe miti ndihai vahe. 23 Acoi itisa vahe
mbahe rahil ivi aviye vahe rese, ahe inungar ava
osenducua vahe T{ipa Nehengagiier. Iyavei inungar
acoico mbahe mitiihd iteanga vahe, églie ehi avei
ava secocuer aviye vahe inungar fiepei-pei sdhii sui
0s€ que cien iha, sesenta iha, anise que treinta”
ehi Jesus gliemimbohe eta upe.

Trigo pdhuve caha naporaivahe sui yembohesa

24 Jesus omombehu iri co ambuae mbahe rese
yembohesa oyoya vahe: “Tlipa mborerecuasa oy-
oya tupri ava oivi pipe mbahe rahii ofioti vahe
rese. 25 Opacatu ava queseve rumo oyepota
yamotaréhisar, caha t&i rahii ofioti trigo pdhuve
0s0. 26 Acoi trigo iha potase, supive avei sori
caha. 27 Evocoiyase oporaviqui vahe yuviraso,
omombehu iyar upe aipo ehi yuvireco: ‘Ore rere-
cuar, /ndahei vo acoi mbahe rdhil aviye vahe
erefioti nde ivi pipe? ¢Que sui ru caha sori
ipdhuve? ehi yuvireco chupe. 28 Iyar rumo aipo
ehi chupe: ‘Oime revo que che amotaréhisar’ ehi.
Evocoiyase oporaviqui vahe oporandu yuvireco
chupe: ‘¢Ndiyai piha caha téi orosapohopara ichui
vifia?” ehi. 29 Ahe rumo aipo ehi chupe: ‘Ani,
aviyeteramo caha rupive pesapoho tiétera trigo’
ehi. 30 ‘Evocoiyase peseya, tocuacuaflo oyoya
yuvireco. Yaviyese voi mbahe miti, ahese che
ayocuaira oporaviqui vahe caha téi rane rerocua
dguaimboapuha uca sapi. Ipare oyapocatura trigo
rahil che mbahe apocatusave yuvireco’ ehiiviyar”
ehi Jesus.

Yembohesa mostaza rahii suindar

31 Jesus omombehu iri co ambuae mbahe rese
yembohesa oyoya vahe: “Tlipa povri pendar oy-
oya tupri mostaza rahii rese. Ahe mbia ofioti vahe
oivi pipe. 32 Supi eté co mostaza rahii tahimi catu
opacatu ambuae mbahe rdhii sui. Ipare rumo,
ocuacuase, tuvicha catu ambuae mbahe miti sui
inungar ivira tuvicha vahe. Ahe sica rese virai
rehii oyapo guaitird” ehi oporombohe.

Yembohesa pan mboapeposa sui
33 Ipare Jesus oporombohe iri ambuae mbahe
rese aipo ehi: “Tlipa povri pendar oyoya tupri pan
mboapeposa rese, acoi cufla omboyeseha tupri
vahe trigo cuhi rese opacatu imboapepo agua
yepi” ehi oporombohe.

Jesus oiporu oporombohe dgua mbahe rese
mboyoyasa yepi
34 Jesus omombehu opacatu evocoi nungar
mbahe omboyoya-yoyase oporombohesa ambuae
mbahe rese opacatu ava upe. 35 Co rumo na ehi
Tlipa ieche mombehusar rembicuachiagiier aviye
dgua:
“Che afiehese, amboyoyara che porombohesa am-
buae mbahe rese.
Iyavei amombehura Tiipa ivi apo suive mbahe
niporéhii vahe” ehi.
Jestis omombehu tupri oporombohesa caha téi

resendar ] _ .
36 Ahese Jesus, “Aviye” ehi ava upe. Ipare oique

oi pipe. Aheve semimbohe oyemboyapa yuvireco
sese ‘tomombehu trigo pdhuve caha oime vahe
resendar yandeu’ oya. 37 Evocoiyase omboyevi
chupe: “Acoi ava mbahe rdhii aviye vahe ofioti

vahe, ahe che, Ava Riquehir. 38 }vi mbahe miti
rupa, ahe ava co ivi pipendar. Iyavei mbahe
rdhil aviye vahe, ahe ava Tlpa povri pendar;
caha naporai vahe, ahe ava caruguar suindar
yuvirecoi vahe. 39 Acoi yamotaréhimbar, ofioti
vahe caha, ahe niha Caruguar ité. Evocoiyase ari
mbahe miti pohosa, ahe ari cafisa; acoi omonuha
vahe mbahe miti, ahe Tlipa rembiguai iva pen-
dar yuvireco. 40 Iyavei inungar acoi caha t&i
imonuhapri sapi agua, €glie ehi aveira ari cafi
pipe coiye. 41 Evocoiyase che, Ava Riquehir, che
rembiguaiiva pendar amondora opacatu ava am-
buae omboangaipa uca vahe, mbahe-mbahe t&i
aposar avei rerocua agua che povrive yuvirecoi
vahe pahu sui. 42 Ichui omondopara tata guasuve.
Aheve oyaseho téira iyavei ombotere-tere téira
gudi yuvireco. 43 Aheseve voi ava T{lpa reroyasar
seco tupri vahe, ari nungar sendi yaira Vu mbor-
erecuasave yuvireco. Que ava osendu pota vahe
che fiehe, toyapisacario sese” ehi.

Mbahe repirusu fiomimbri sui yembohesa

44 “Evocoiyase Tilipa mborerecuasa oyoya tupri
mbahe sepirusu vahe que ivi pipe Hiomipri rese.
Ipare ava aviyeteramo téi oyosura vifia. Ahe rumo
aheve avei ofiomi. Ipare vorivetesa pipe opacatu
ombahe omondopa co ivi rerocua dgua mbahe
sepirusu vahe pota raisa pipe” ehi.

Mbohir sepirusu catu vahe sui yembohesa
45 “Iyavei Tlipa mborerecuasa inungar ava
mbahe rerocuasar oseca vahe mbohir icatupri
vahe yepi. 46 Ahe oyosuse mbohir sepi catu vahe,

0so opacatu ombahe mondo co sepi catu vahe
rerocua agua.

Pirambohasa sui yembohesa

47 “Iyavei Tlipa mborerecuasa inungar pira
mbohasa. Imondopri ipive. Ipare omboha
opacatu-catu téi pira. 48 Acoi savapipose pira mbo-
hasa, vinose ivi atasave yuvireco. Aheve oiporavo
pira aviye vahe ofiofiapa ombahe riruve yuvinoi,
naporai vahe rumo opafio omombo yuvireco.
49 Fgile ehi aveira ari cafii pipe: ahese Tipa
rembiguai iva pendar yuvinosera opacatu ava
ndaseco poOrai vahe mboyepepi dgua ava seco
catupri vahe sui. 39 Evocoiyase ava ndaseco pdrai
vahe imondosara tata guasuve. Aheve oyaseho
téira iyavei ombotere-tere téira gudi yuvireco” ehi.

Mbahe ipiasu vahe iyavei ocuacua vahe suiyem-
bohesa

51Evocoiyase oporandu giiemimbohe eta upe:

—¢Pesenducua vo aipo opacatu? —ehi.

—Taa —ehi yuvireco chupe.

52Evocoiyase ahe aipo ehi:

—Acoi ava oporombohe vahe porocuaita rese,
oyembohe vahe avei che Ru mborerecuasa rese,
ahe inungar ava oi yar vinose vahe ombahe ipiasu
vahe, ocuacua vahe avei yapocatusa sui —ehi
guemimbohe eta upe.

Jesus Nazaret ve secoi

53 Ofiehe pare, Jesus osé ichui >4 oyepota giiecuave
0s0. Aheve ombohe ava judio tliparo pipe oico.
Evocoiyase ahe pendar ava oyepihamondii téi:



SAN MATEO 13:55 liii SAN MATEO 14:6

—¢Que piha co ava oyembohe catu ombahe-
cua agua? lyavei, ¢mara ehi piha co mbahe
poromondiisa apo? —ehi yuvireco—. 55 ;Ndahei
vo acoi carpintero rahir téi? Ichi niha acoi Maria,
iyavei yuvirecove tivri, ahe Santiago, José, Simon,
Judas. 56 Seindri avei niha yuvirecove yande
pdhuve. Evocoiyase, ;que piha oyembohera vifia?
—ehi téi yuvireco chupe.

57]pipe sui ndoviroyai yuvireco. Ahe rumo aipo
ehi chupe:

—Tilpa fiehe mombehusar niha omboetei
opacatu rupi yuvireco yepi. Secua pipendar,
séta pipendar ae rumo nomboetei yuvireco —ehi.

58 Evocoiyase, ahe ava viroyaéhisa rese, moviro
téi oyapo mbahe poromondiisa ipdhuve.

14

Juan Oporodpiramo vahe mano agtier

1 Ahe ari rupi Herodes, mborerecuar
guasu Galilea pendar, oyandu Jesus rericua.
2 Evocoiyase aipo ehi opitiviisar upe: “Juan
Oporodpiramo vahe revo ocuerayevi. Sese oyapo
poromondiisa ipirata vahe” ehi.

3 Esepia niha, yipindar Herodes Juan oipisi,
ofiapichi carena pipe soquenda agua vivri Felipe
rembireco Herodias sui téi, 4 “Ndiyai eté nde rem-
bireco nungar ererecora” oyeupe hese.

5> Herodes oyuca pota Juan vifia, osiquiyefio
rumo ava eta sui. Esepia, ahe, “Tiipa fiehe
mombehusar secoi” ehi yuvireco chupe. 6 Acoi
Herodes haragiier mboeteisa pipe rumo aipo cufia

Herodias membri 0sé opivoi ava rehii rembiepi-
ave. Herodes upe evocoiyase aviye ai eté. 7 Sese
ahe oyemoingatu fiepei reseve que mbahe oyeupe
oporanduse imondo dgua chupe. 8 Evocoiyase ahe
cufatai oyeupe osi remimombehu rupi, aipo ehi
Herodes upe:

—Embou Juan Oporodpiramo vahe dca poratu
pipe cheu —ehi.

9 Aipo fiehesa nombovihai eté Herodes; ndiya
iri rumo, “Ani” ohe dgua. Esepia, opacatu ava
glemimbori eta rovaque aipo ehi. Sese, “Taperu
chupe” ehifio. 10 Ahese oporocuai Juan dca hasia
dgua soquendasave. 11 Ipare viraso poratu pipe
cufiatai upe yuvireco. Evocoiyase ahe omondo osi
upe.

12 Ahese Juan remimbohe oyepota yugiieru,
viraso sete fioti yuvireco. Ipare yuviraso Jesus upe
imombehu.

Jestis oyopoi cinco mil cuimbahe

13 Jesus oyanduse Juan manosa, ahese ahe
ae 0so ava poréhisave carite pipe. Ava rehii
rumo oyanduse, yuvinose voi giiecua sui, ivi rupi
yuviraso osupiti secosave yuvireco. 14 Evocoiyase
0sése carite pipe sui, osepia ava rehil. Ahese
oiparaisuereco ava eta. Sese opa omboguera im-
baheasi vahe serasopri. 15 Evocoiyase caharuse
semimbohe oyemboya yuvireco sese aipo ehi:

—~Caharu ité moco cute iyavei ndipoi oi co
rupivemivahe. ¢Ndiyai vo eremondopa ava tecua-
tecuamirupi, ahe supitovirocua mbahe giiemihura
yuvireco? —ehi yuvireco chupe.

16 —Ani, ndiyai yuviraso. Pe pemondora mbahe
semihura yuvireco —ehifio chupe.

17 —Poyandepomi téi rumo pan orovireco
iyavei fiuviriomi téi avei pira —ehifio semimbohe
yuvireco chupe.

18 —Perufio ave cheu —ehi giiemimbohe upe.

19 Ipare aipo ehi ava rehii upe: “Peguapi capihi
harive” ehi. Evocoiyase oipisi poyandepomi vahe
pan, fiuviriomi vahe pira. Ichui omahese iva rese,
“Aviye ndeu, che Ru” ehi. Ichui omombite-mbite
pan imondo guemimbohe upe. Ahe evocoiyase
omboyaho-yaho ava eta upe semihura yuvireco.
20Evocoiyase opacatu ava ocaruvaheihitaropa téi
yuvireco. Ipare semimbohe omboapipopa doce
tupri iruova sembihu rumbirer yuvireco. 21 Ahe

cuimbahe ocaru vahe retacuer cinco mil. Cufia
rumo iyavei chihivahe ndipapasai yuvireco.

Jesus oguata i hari rupi

22 Ipare Jesus, “Peha pe rane carite pipe, pesasa
ipa peso che renondeve. ‘Aviye’ tahe rane ava
eta upe” ehi giiemimbohe upe. 23 “Aviye” ohe pare
ava upe, oyeupi oso ahe ae ivitri rese oyeroqui
dgua. Pituse chupe, opitafio aheve. 24 Aheseve
carite 0so pucuse ipa popi sui, ivitu ipirata vahe
osovaichi yuvireco. Sese ohitu vahe nambegle-
mbegliei ocua sese. 25 CBhe potase, oguata i hari
rupi oso giiemimbohe coti. 26 Semimbohe i harirupi
iguatase, oyembosiquiye yuvireco ichui. Sese,

—iNdahei vo evocoi hdguer secoi! —ehi yuvireco
chupe.

27 Gliemimbohe upe rumo aipo ehi:

—iPeyemoviracuarfio, che téi! jPesiquiye eme che
sui! —ehi.

28 —Che Yar —ehi Pedro—. Nde ité ereicose,
taguata i hari rupi vicho nde piri —ehi.

29 —Erio ru —ehi chupe.

Evocoiyase Pedro oglieyi carite pipe sui, oguata
i hari rupi. Osora ipiri vifia. 30 fvitu pirata repiase
rumo, osiquiye ichui. Oso senise rumo ipive,

—iChe Yar! {Che pisiromi eve! —ehi.

31 Ahese cliriteimi voi oipisi Pedro po rese, aipo
ehi chupe:

—iChihi t& ereyeroya che rese! iMahera
ndereyeroya tupril che rese! —ehi.

32 Oyuvirohase rumo carite pipe, opituhu voi
ivitu. 33 Evocoiyase carite pipe yuvirecoi vahe
ofienopiha sovai,

—iSupi eté catu nde Tlpa Rahir ereico! —ehi
yuvireco chupe.

Jesus ombogtiera imbaheasi vahe Genesaret pen-
dar
34 Osasase ipa, oyepota Genesaret ivi rese

yuviraso. 35> Opacatu ahe pendar ava oicuase Jesus
yepota, ahese opacatu tecuami rupi omombehu-
mbehu ava upe yuvireco. Evocoiyase viraso
imbaheasi vahe chupe, 36 aipo ehi yuvireco:
“Topocomi té nde turucuar popi rese yuvireco”
ehi; evocoiyase opacatu sese opoco vahe,
ocuerapa voi eté yuvireco.

15

Porombohesa yande mboangaipa vahe
resendar

1 Oyemboya Jesus rese moviro fariseo iyavei
Moisés porocuaita rese oporombohe vahe,
yugueru vahe tecua guasu Jerusalén sui. Ahe
oporandu yuvireco chupe:

2—;Maheravonde remimbohe ndoguatai yande
ramoi aracahendar aracuasa rupi yuvireco? {Ma-
hera vo yande porocuaita mboaviyeéhisa pipe
ndoyepoi ocaru dgua yuvireco yepi? —ehi.

3Jesus omboyevi aipo ehi chupe:

—Pe no, imahera ndapemboyeroyai Tlpa
porocuaita pe ramoi aracahendar aracuasa
rupi téi pe guata dgua! 4 Esepia, Tlipa aipo ehi:
“Pemboyeroyara iyavei peipitiviira pe ru, pe si
avei no. Acoi ifiehe mara vahe oyesupa upe, ahe
tomanofio” ehi aracahe. 5 Pe rumo aipo peye téi:
“Acol ava aipo ehi vahe vu upe, osi upe avei no:
‘Ndiyai chira mbahe mondo &dgua péu. Esepia,
che opacatu mbahe areco vahe imondopri Tilipa
upe’ ehise, 6 ahese ndiyai eté ipitivii dgua chupe”
peye. Eglie peye pe aracua raisa pipe pemocarii
Tlipa porocuaita peyesui. 7 jPe Tlipa reroyasar
angahu téi peico vahe! Supi tupri ité Tlipa fiehe
mombehusar Isaias rembicuachia aracahendar
omombehu pe recocuer:
8‘Co tecua pendar ava oyuru pipe t€i che mboetei

yuvireco; ipihafiemofietasa rumo amombri
téi che sui.
9 Oyerure tupri téi yuvireco cheu.
Esepia, iporombohesa ava porocuaita téi’
ehi Isaifas rembicuachiagiier pipe aracahe —ehi
Jesus imombehu.

101pare,

—Perio —ehi ava rehii upe—. Peyapisaca, pe-
senducua tupri che fiehe: 11 mbahe oique vahe ava
yuru rupi nomboangaipa ucai. Mbahe osé vahe
ava yuru pipe sui, ahe rumo omboangaipa uca —
ehi.

12 Evocoiyase semimbohe oyemboya sese, opo-
randu yuvireco chupe:

—¢Ereicua vo acoi fariseo ofiemoiro nde fiehe
renduse yuvireco? —ehi.

13 Ahe rumo aipo ehi chupe:

—Opacatu mbahe miti ndahei vahe che Ru
iva pendar remiti, opara sapohosa curi —ehi—.
14 Eglie tehifio yuvireco. Esepia, evocoi inungar
ndasesapisoi vahe viroguata ambuae ava ndas-
esapisoi vahe yuvireco. Ahe evocoiyase oyoya
voira oviapi ivicuar pipe yuviraso —ehi.

15 Evocoiyase Pedro oporandu chupe aipo ehi:

—Emombehu  tupri catu iri mbahe
eremombehu vahe oreu —ehi.

16 —;Ndapesenducua vitei avei catu pe co fiehesa?
17 ¢Ndapeicuai vo opacatu mbahe acoi ava yuru
rupi oique vahe oso yaviterve, ipare 0sé setecuer
sui? 18 Ava pihafiemofietasa sui 0osé vahe rumo
iyuru rupi, ahe ava omboangaipa. 19 Esepia,
ava pihafiemofietasa sul 0sé pihafiemofieta raisa,
porapichisa, mendasa sui yemboaguasasa,
nomendai vahe yemboaguasa téisa, mondasa,
temira iyavei ava rese fiemofieta téisa. 20 Evocoi
nungar mbahe rumo omboangaipa ava; ndahei
angaipa acoi yande caru renonde yande
yepoiéhisa nungar —ehi.

Cufia ndahei vahe judia viroya Jestis

211chui osé Jesus 0so, oguata Tiro ivi rupi, Sidon
ivi rupi avei. 22 Cufia cananea, Tiro, Siddn ivi rese
secoi vahe oyemboya Jesus rese aipo ehi:

—iChe Yar, David suindar, che paraisuerecomi
eve! jChe membri vireco caruguar oyese! —ehi
pucu-pucu ou chupe.

23 Ahe rumo nomboyevii eté chupe. Evocoiyase
semimbohe oyemboya yuvireco sese aipo ehi:

—Emboyepepi co cufia yande sui. Esepia, sése
pucu-pucu ou yande raquicuei —ehi yuvireco
chupe.

24 Evocoiyase aipo ehi giiemimbohe upe:

—Che Ru Tipa rumo che mbou Israel recua
pendar upefio. Esepia, ahe ovesa ocafi téi vahe
nungar yuvireco —ehi.

25 Ahe cufia rumo ofienopiha sovai, aipo ehi
chupe:

—iChe Yar, che pitiviimi eve! —ehi.

26 Ahe rumo aipo ehi chupe:

—Naporai rumo yarocua pan tahir sui cave
tohu yamondo vaherd —ehi.

27—Supi eté, che Yar, cave avei rumo ohufio ité
pan rahicuer oviapi vahe yepi —ehifio chupe.

28 —jCufia, tuvichd nde yeroyasa! Aviye, &glie
tehi eté nde remimbotar rupi —ehi.

Aipo ihe ramoseve, ocuera voi eté imembri.

Jesus seta ombogliera ava imbaheasi vahe

29 Ichui Jesus osé oso ipa Galilea ivii. Ipare
oyeupi ivitri rese oguapi oi. 30 Aheve setd ava
oyepota, glieru atiimbaheasi vahe yuvireco chupe:
ndipinduglei vahe, ndasesapisoi vahe, ipdri-pari

vahe, nifiehengatui vahe, iyavei ambuae seta im-
baheasi vahe no. Omondose sovai yuvireco, ahe
opa omboguera. 3! Ichui ava nifiehengatui vahe
ofiehe; ipdri-pdri vahe ocuera tupri; ndoguatai
vahe oguata avei iyavei ndasesapisoi vahe os-
areco yuvireco. Sepiase ava rehii oyepihamondii

aipo ehi: “Imboeteipri Israel Tiipa tasecoi” ehi
yuvireco.

Jesus oyopoi cuatro mil cuimbahe

32 Evocoiyase Jesus ofiehe gliemimbohe upe aipo
ehi:

—Iparaisu catu co ava yuvireco cheu. Esepia,
mbosapi ari yuvirecoi yande piri iyavei ndipoi
eté mbahe semihura. Ndiyai sétave sie poréhi re-
seve amondo. Aviyeteramo oviroviapi-api tiétera
tieporéhi peri rupi yuvireco vifia—ehi.

33 Evocoiyase semimbohe aipo ehi yuvireco
chupe:

—¢Que sui piha orosecara tembihu ava rehii upe
nara cohave ava poréhisave vifia? —ehi yuvireco.

34—;Mbovi vo pan pereco? —ehi.

—Orovirecomi siete pan iyavei moviromi téi
pirami —ehi semimbohe yuvireco chupe.

35Evocoiyase, “Peguapi ivi harive” ehi ava rehii
upe. 36 Ahese oipisi siete pan, pirami reseve,
“Aviye ndeu” ehi Vu upe. Ichui omboyaho-
yaho giemimbohe upe imondo. Ahe evocoiyase
omondopa ava rehii upe yuvireco. 37 Opacatu
ava ocaru vahe ihitaro yuvireco. Ipare semim-
bohe omboapipo iri rane sumbirer siete iruova
yuvireco. 38 Cuimbahe ocaru vahe retacuer cuatro
mil. Cufia, chihivahe retacuer rumo ndicuasai.

39 Ipare Jesus, “Aviye” ehi ava upe, ahese oha
carite pipe 0so ivi Magadan rupi.

16

Fariseo iyavei saduceo oporandu poromondiisa
rese yuvireco

1 Fariseo iyavei saduceo yuviraso Jesus repia
secodha dgua yuvireco vifia. “Emoporéhi Tilpa
suindar nde recosa poromondiisa pipe oreu” ehi
yuvireco chupe.

2 Aipo ehi rumo fariseo, saduceo yuvirecoi vahe
upe: “Supi eté amove caharuse pe aipo peye: ‘Ari
tupri aira. Esepia, iva rese pird iteanga’; 3 iyavei
afiihivei: ‘Co pipe ari naporai chira. Esepia, iva
rese pira vai anga, pitu guasu-guasu avei’ peye. Pe
niha peicua mbahe iva resendar téi oyecua vahe
mombehu; ndapeicuai rumo mara oyapave co
poromondiisa cliriteindar ava upe imombehu. 4 Co
avandaseco porai vahe oyepepi vahe Tiipa sui opo-
randu poromondiisa rese ‘¢ Tlipa suindar ité piha?’
oyapave. Che rumo namboyecuai chira ambuae
poromondiisa chupe; acoi poromondiisa Tlipa oy-
apo Jonas upe glerafio tupri aseyara chupe” ehi.

Ichui oseyapafio ava rehii oso.

Fariseo iyavei saduceo porombohesa inungar
pan mboapeposa

5 Evocoiyase semimbohe oyepota ipa rovai
yuviraso. Pan sui rumo sesarai eté yuvireco.
6 Evocoiyase Jesus aipo ehi chupe:

—Peicua catu fariseo iyavei saduceo pan
mboapeposa sui —ehi.

7 Inehe renduse, semimbohe aipo ehi oyeupe
yuvireco:

—iNdayarui eté rumo pan! —ehi-ehi téi oyeupe
yuvireco.

8 Ahe rumo oicua giiemimbohe pihafiemofietasa.
Sese aipo ehi chupe:

—iMahera, “Ndayarui pan” peye! iPe
ndapeyeroya tuprii che rese! 9 ¢Ndapeicua vitei
vo che rembiapo? ¢Ndapeyemomahenduha vitei
eté vo acoi poyandepo pan mboyaho agler
acoi ava cinco mil upendar rese, iyavei mbovi
iruova pemboapipo sumbirer imonuhase?
10 ;Ndapeyemomahenduha vitei avei vo acoi
amboyaho vahe siete pan ava cuatro mil vahe
upe, iyavei mbovi iruova pemboapipo sumbirer?
11 jToo, mara peye rutei pe aipo senducuaéhi!
Ndahei mo pan rese ité afiehe. Peicua catu fariseo
iyavei saduceo pan mboapeposa sui —ehi.

12 Ahese ramo oicua yuvireco cute, ndahei pan

mboapeposa rese ité ofiehe, Jesus rumo ofiehe
fariseo iyavei saduceo eta porombohesa rese téi.

Pedro oicua uca Jesus Tiipa Rembiporavo secose
13 Oyepotase Jesus, oso tecua Cesarea coti Filipo
ivirese, aheve oporandu glilemimbohe upe aipo ehi:
—¢Mara ehi vo ava ofiehe yuvireco che rese, Ava
Riquehir che recose? —ehi.
14 Semimbohe evocoiyase aipo ehi yuvireco
chupe:
—Amove ava: “Juan Oporodpiramo vahe” ehi
yuvireco ndeu; ambuae aipo ehi yuvireco: “Elias”;
ambuae ava aipo ehi avei yuvireco: “Jeremias”;

anise ambuae ava, “Tlpa fhehe mombehusar
mboetasa” ehi yuvireco ndeu —ehi.

15 —Pe no, ¢‘Ava co secoi’ peye ru pe cheu no?
—ehi gliemimbohe upe.

16 —Nde niha Tiipa supi eté vahe Rembiporavo
imombehupri; Tahir ité ereico —ehi Simo6n Pedro.

17 —Nde sovasapri ereico Simdn, Jonds rahir.
Esepia, ndaheiava téi omboyecua co mbahe ndeu,
che Ruiva pendar teieté omboyecua ndeu —ehi—
. 18 Nde Pedro ereico, co ita guasu harive amop-
uhara che tiiparogud. Nepei yepe manosa ndosec-
oreroyii chietera opiratasa pipe. 19 Evocoiyase
che amondo Tlipamborerecuasa resendar mboisa
ndeu; acoi, “Aviye” erese que mbahe uve co ivi
pipe, églie ehi aveira ivave; iyavei, “Ani” erese que
mbahe uve co ivi pipe, églie ehi aveira ivave —ehi.

20 Ipare Jesus aipo ehi gliemimbohe upe: “ ‘Co
Tiipa Rembiporavo Poropisirosar’ peye eme ava
upe cheu” ehi.

Jestis omombehu omano dgua

21 Ichuive tupri Jesus omboipi imombehu
glemimbohe upe oico: “Iya niha cheu che so
dgua tecua guasu Jerusalén ve. Aheve judio
rerecuar, pahi rerecuar ivate catu vahe iyavei
Moisés porocuaita rese oporombohe vahe, ahe
che mombaraisu ucara iyavei che yuca ucara
yuvireco. Che yucasa sui rumo imombosapisa ari
pipe acuerayevira” ehi. 22 Pedro rumo viraso co
cotimi chupe ofiehengata dgua:

—iTlpa ndoipotai eté evocoi nungar nde reco
dgua, che Yar! iNdipoi chietera mbahe ndeu! —ehi
Pedro chupe vifia.

23 —jEsiri che sui, Caruguar! —ehi Pedro upe—
. Nde che reiti pota eve mbahe téi pipe. Esepia,
nandepihafiemorietai mbahe Tlipa upendar rese,
ava nungar téi nde pihafiemorieta eico —ehi.

24 Ipare aipo ehi giiemimbohe upe:

—Acol oguata pota vahe che rupi, tasesarai
mbahe giemimbotar aposa sui iyavei inungar-
ra curusu rese ovosiira vifia, toyemoingatu voi
che recocuer rese oparaisu agua iyavei toguata
tupri che rupi. 25 Esepia, acoi ava gletecuer téi
raisupar, ocafi téi etera; acoi ava omocafii téi vahe
rumo guetecuer che recocuer rese, ahe ofiepisirora.
26 Esepia, ¢aviye ai angahu piha ava upe opacatu
mbahe co ivi pipendar pisi dgua, ahe ae téi omo-
cafise gllecocuer yuvireco vifa? ;Mbovi ptha omon-
dora ava glecocuer repird vifia? 27 Esepia che,
Ava Riquehir, ayevira che Ru reco piratasa pipe che
rembiguaiiva pendar reseve curi. Che evocoiyase
aicuara fepei-pei ava rembiapo aguer rupi chupe.
28 Supi eté oimera amove cohave ava nomano vitei
chivaherd, ahe che, Ava Riquehir, che repia rane
itera che yevise che mborerecuasa pipe yuvireco
curi —ehi gliiemimbohe upe.

17

Jesus Aecuflaro agtier

1Seis ari pare Jesus viraso Pedro, Santiago, tivri
Juan reseve co coti ivitri ivate vahesave oyeupi.
2 Aheve, aviyeteramo téi ofiecuflaro gliemimbohe
rovai. Evocoiyase sendi sova inungar ari, ituru-
cuar morochi, sendi avei. 3 Aheseve voi oyem-
boyecua Moisés, Elias reseve yuvireco chupe. Ahe

ofiemofieta oyeupe yuvinoha. 4 Ahese Pedro aipo
ehi chupe:

—Che Yar, javiye ai eté cohave yaico!
Ereipotase, ayapora mbosapi teyupami: fiepei
ndeu nara, ambuae Moisés upe, ambuae
evocoiyase Elias upe nara —ehi.

5 Aviyeteramo téi iva quiha rese osesapé ogiieyi
ou oyopipa tupri ité. Ipdhuve oyeendu fiehesa
aipo ehi: “Co che Rahir, che rembiaisu. Che
mboviharete; peyapisaca catu ifiehe rese” ehi

vahe.
6 Aipo renduse, semimbohe osiquiyé iteangasa

pipe opafio ivi rese ofiaca mboya yuvireco ichui.
7 Ahese oyemboya 0s0 guemimbohe rese, ofiatoi
aipo ehi chupe:

—Pepiiha; pesiquiyei rene —ehi.

8 Evocoiyase omahe yuvireco sese, ahese ahe
glerafio osepia imoha yuvireco.

9 Ipare yuvirogieyi ivitri sui aipo ehi evocoi
mbosapi gliemimbohe upe:

—Ndapemombehui chietera que fiepei ava upe
co mbahe pesepia vahe, pemombehura rumo acoi
che, Ava Riquehir, acuerayevise voi —ehi.

10 Evocoiyase semimbohe oporandu yuvireco:

—¢Mahera ru Moisés porocuaita rese oporom-

bohe vahe: “Elias rane rumo oura curi” ehi
yuvireco? —ehi yuvireco chupe.

11 Evocoiyase omboyevi gliemimbohe upe aipo
ehi:
—Elias rane ité niha oura opacatu mbahe moin-

gatu dgua curi. 12 Ahe rumo ou ité cuese.
Ndoicuai rumo ava yuvireco. Amove rumo

opacatu gilemimbotar t&i oyapo yuvireco sese. Egiie

ahe aveira niha cheparaisura ahe ava povrive
vichico —ehi.

13 Evocoiyase semimbohe osenducua ramo
ifieche yuvireco.  Egiie ehi Jesus ofiehe Juan
Oporodpiramo vahe rese.

Jestis ombogtiera chihivahe caruguar rerecosar

14 Viroyepota Jesus glemimbohe ava rehiisave
seraso. Aheve mbia oyemboya 0so sese, ofienopiha
sovai aipo ehi chupe:

15 —Che Yar, ereiparaisuerecomi téira che rahir
cheu vifa. Esepia, ahe ipiha mbaheasi vahe, oye-
mombaraisu iteanga. Seta yupaguer oviapi tatave,
ive avei no. 16 Sese aru téi nde remimbohe upe.
Nombogiiera catui rumo yuvireco —ehi.

17 —iToo, ndapeyeroya tupri vitei eté che rese!
iCo coti téi vite pe pihafiemofietasa! jMbovi rupirutei
Vo aico vitera pe pahuve che fiemosasa pipe! Peru

evocoi chihivahe cheu —ehi. _ .
18 Ahese ofiehe pirata caruguar upe chihivahe sui

imose. Aheseve ocuera tupri voi eté.

19 Ipare semimbohe oporandu co cotimi
yuvireco chupe:

—¢Mahera piha ndoromose catui eté caruguar
ichui? —ehi yuvireco.

20 —Esepia, ndapeyeroya tuprii T{ipa rese. Supi
eté sese pe yeroyasa, yepe ndoyavil chira mostaza
rahii tahimi vahe vifia, aipo peyera co ivitri upe:
‘Esiri, eso coi coti’ peyera. Evocoiyase ivitri osirifio
itera. Ahese ndapemboavaimi chira mbahe.
21 Evocoi nungar caruguar imosesa yayerurese
yande yecuacusa pipe —ehi.

Jesus omombehu iri omano dgua

22Jesus oguata viteseve Galilea ivi rupi, aipo ehi
glemimbohe upe oico:

—Che, Ava Riquehir, imondopri aicora che amo-
taréhimbar povrive. 23 Che yuca aveira yuvireco.
Acuerayevira rumo imombosapisa ari pipe —ehi.

Osenduse semimbohe aipo ihe, ndovihai té&i
yuvireco.

Jestis omondo guarepochi tiiparo uve nara oye-
upe oporandu vahe upe

24 Oyepotase Jesus gliemimbohe reseve tecua Ca-
pernaum ve, aheve guarepochi rerocuasar tliparo
upe nara yuviraso Pedro upe, oporandu yuvireco
chupe:

—¢Supi eté pe rerecuar ndomondoi guarepochi
tlparo upe nara? —ehi.

25 —QOmboepi niha —ehi Pedro chupe.

Evocoiyase oiquese Pedro oi pipe, aheve Jesus
rane ofiehe chupe aipo ehi:

—¢Mara ehi nde pihafiemofieta, Simon? ¢Ava sui
Vo virocua guarepochi mborerecuar guasu co ivi
pipe yepi? ¢Omu sui piha, ambuae ava sui tie? —
ehi.

26 Pedro evocoiyase omboyevi chupe:

—Ambuae ava sui —ehi.

—iTaal —ehi—. Evocoiyase mborerecuar
povri pendar nomboepii chira yuvireco —ehi—

27 Guarepochi rerocuasar mofiemoiroéhi dgua
rumo, eresora ipa pipe, epirapoi. Acoi yipindar
pira erenose vahe, ahe iyuru pipe ereyosura fiepei
guarepochi. Ahe eraso chupe. Ipipe iyacatura
imboepi dgua yandeu —ehi Jesus Pedro upe.

18

ZAva vo seco ivate catu vahe?

1 Ahe ari pipeve semimbohe oyemboya Jesus
rese yuvireco mbahe rese oporandu dgua chupe:

—¢Uma vo seco ivate catu vahe Tlipa mborere-
cuasa pipendar? —ehi.

2 Evocoiyase Jesus: “Erio” ehi fiepei chihivahemi
upe, omondo gliemimbohe pdhuve imoha, 3 aipo
ehi:

—Supi eté, acoi ndapefiecufiaroise iyavei ndape-
icoise chihivahemi nungar, ahese ndapeiquei chira
Tlipa mborerecuasa pipe. 4 Acoi ofiemomini vahe
rumo inungar co chihivahemi, evocoi nungar seco
ivate catura Tiipa mborerecuasave. 5 Acoi ava
oipisi vahe co chihivahemi nungar che rer pipe
sereco, che ité che pisi yuvireco —ehi.

Iparaisu itera ava oporomboangaipa uca vahe

6 “Acoi que ava rumo omboangaipa uca vahe co
chihivahemi nungar che reroyasar, iyacatu evocoi
nungar ava fapichisa ita guasu iyesiho rese para
guasu pipe imombo dgua. 7 jIparaisu co ivi pipendar
che reroyasar omboangaipa uca vahe yuvireco!
Che reroyasar upe rumo oimefio itera porodtoisa
yepi, jahe imboangaipa ucasar rumo iparaisu it-
era!

8 “Sese inungar pe po, anise que pe pi avei
pemboangaipa uca vahe, peyasia, pemombora
amombri peyesui vifia. Esepia, aviye catu pei-
quera tecove apiréhisave fiepei pe pi, pe po rese,
peso ragler sui tata guasu apiréhisave fuvirio pe
po, que fiuvirio pe pi reseve. 9 Iyavei pe resa pe
mboangaipa ucase, penose, pemombo amombri

peyesui. Esepia niha, aviye catu peiquera fiepeimi
pe resa rese tecove apiréhisave, fiuvirio pe resa
rese tata guasu apiréhisave pe reique ragier sui.

Porombohesa ovesa ocafli téi vahe resendar

10 “peroiroi rene que fiepei chihivahemi che
reroyasar. Esepia, ivave sembiguai che Ru
pirindar ité yuvirecoi yepi” ehi. 11 “Che niha, Ava
Riquehir, ayu ava ocafii téi vahe pisiro dgua.

12 «;Mara ehi pe pihave? Acoi virecose mbia
cien tupriovesa glleimba, ipare rumo ocaifiira fiepei
ichui vifia, evocoiyase oseya ranera noventa y
nueve téi vahe ovesa ivitri rese. Oyevira ocafii
vahe reca oso. 13 Ipare oyosuse rumo, oviharete
catufiora evocoi ovesa rese ambuae noventa y
nueve nocafii vahe sui. 14 Egiie ehi avei che Ru
ivave secoi vahe, ndoipotai eté que fiepei ava che
reroyasar chihivahemi nungar cafii dgua” ehi.

Porombohesa yande fiero (gua rese

15 “Acoi nde mboetasa Tiipa reroyasar oyapose
que mbahe téi ndeu, eresora nde ae, efiche mbahe
ndeu oyavi vahe rese chupe. Nde fiehe viroyase,
ahese pefiero oyeupe cute. 16 Nande reroyaise
rumo, ahese erefiehera fiepei, anise fiuvirio ava upe
nde pitivii dguarese. Ahe aveitosendu pe fiehe. Ah-
ese oimera que fuvirio, anise mbosapi sendusar.
17 Acoi ndoviroyaise pe fiche, ahese emombehu
opacatu Jesus reroyasar upe; ahe ndoviroyaise
ité no, evocoiyase Tiipa ndoicuai vahe nungar
pereco iyavei inungar mbahe-mbahe téi aposar,
8glie peye sereco” ehi.

18 “Supi eté acoi, ‘Aviye’ peyese que mbahe upe
co ivi pipe; 8gle ehi aveira ivave. Iyavei co ivi pipe,
‘Ani’ peyese que mbahe upe, 8giie ehi aveira ivave.

19 “Tyavei co amombehu potami avei péu: Acoi
Auvirio co ivi pipe pe pihafiemofietasa oyoya tuprise
que mbahe rese peporandu dgua pe yeruresa
pipe, evocoiyase che Ru iva pendar omondora
pe porandusa péu. 20 Esepia, acoi ava fuvirio,
que mbosapi ofiemonuhase che rer pipe yuvireco,
aheve che aico ipdhuve” ehi.

21Tpare Pedro oyemboya sese oporandu:

—Che Yar, ¢mbovi rupi vo che ferora che
mboetasa mbahe té cheu oyapose? ¢Siete
yupaguer rupi pitha? —ehi.

22 —iAni! —ehi—. jSetenta rupi siete oyupagter!
—ehi Pedro upe.

Yembohesa ava nifiero potai vahe resendar

23 “Tlipa mborerecuasa inungar mborerecuar
guasu omoingatu pota vahe giiembiguai revesa
chupe. 24 Evocoiyase omboipi imoingatu &gua,
ahese ipitiviisar gleru ireve ati catu vahe guare-
pochirese chupe. 25 Ahe rumo ndovirecoiimboepi
dgua. Sese co mborerecuar oyocuai opitiviisar
aipo ehi: ‘Timondopasa co che rembiguai sem-
bireco reseve, tahir iyavei opacatu mbahe vireco
vahe reseve irevesa mboepipa dgua cheu’ ehi.
26 Evocoiyase sembiguai ofienopiha sovai aipo ehi
chupe: ‘jToo! Che rerecuar, efiemosafiomi téi cheu.
Opara niha amboepi ndeu’ ehi chupe. 27 Ahese
oiparaisuereco, opoi irevesa sui.

28 “Aheseve voi rumo sembiguai 0s€se, osepia
ambuae ondugiier oyeupe ndaseta tuprii vahe

ireve. Ahe chupe aipo ehi iyesiho pisi: ‘{Emboepipa
acoi nde revesa cheu!” ehi. 29 ‘jAni" ehi
ofienopiha 0so sovai, ‘Efiemosafiomi téi cheu’ ehi,
‘amboepipara niha acoi che revesa ndeu’ ehi.
30 Nifiero potai eté rumo. ‘Tomboepipa rane ité
orevesa cheu’ ehi soquenda uca. 31 Osepiase
rumo ambuae imboetasa, tasi iteanga ipiha
pipe. Ahese yuviraso omombehu glerecuar uve
opacatu sembiapocuer yuvireco. 32 Evocoiyase
ahe serecuar gueru uca aipo ehi chupe: ‘{Mbahe
téi eté nde rembiapo! Che apoifio opacatu
nde revesa sui. Esepia, ereyemombaraisu
catumi ereporandu cheu. 33 jNdiyai vo nde
avel ereiparaisuereco nde mboetasa Vifia,
inungar che oroparaisuereco!” ehi. 34 Ichui
serecuar oOfiemoirosave oyocuai imombaraisu
dgua ‘tomboepipa rane ité orevesa cheu’ oyapave.

35 “Indo, evocoiyase églie ehi aveira che Ru iva
pendar péu ndapefieroise ité peyeupe” ehi Jesus
glemimbohe upe.

19

Jesuis oporombohe mendasa sui poiéhi dgua

1Ipare Jesus osé Galilea sui, oso Judea ivi rupi
ari sésa coti iai Jordan rovai. 2 Ava rehii yuviraso
saquicuei. Aheve setd imbaheasi vahe omboguera.

3 Evocoiyase oyemboya fariseo Jesus rese
yuvireco; secodhasave oporandu yuvireco chupe:

—¢Aviye piha opoi cuimbahe gliembireco sui que
mbahe téi oyapose? —aipo ehi yuvireco chupe.

4 Ahe rumo omboyevi fariseo upe:

—¢Ndapesenducuaimi vo fiehesa icuachiapri pipe
peyeroquise: ‘Yipmdar yande Aposar oyapo cuim-
bahe, cufia avei’ ehi? 5 Iyavei aipo ehi: ‘Sese
niha cuimbahe omendase, oyepepira oyesupa sui
glembireco rese ité yuvirecoi dgua. Evocoiyase
fiuvirio yuvirecoira fiepei ava nungar’ ehi. 6 Sese
ndahe iri fuvirio, fiepei vahe ité yuvirecoira. Evo-
coiyase ava Tlpa omomenda vahe oyese, ndiyai
ava téi omboyepepi yuvireco oyesui —ehi.

7Evocoiyase fariseo oporandu yuvireco chupe:

—c¢Maheraru oyocuai Moisés cuimbahe omondo
vaherd gliembireco upe cuachiar poisa resendar
opoi dgua ichui? —ehi.

8 —Pe poreroya€hisa pipe niha Moisés &glie ehi
peu Yipisuive ité rumo Tupa nd01pota1 oyesui opoi
dgua yuvireco. 9 Esepia, acoi opoi vahe gliembireco
mbahe ndoyavii vahe sui omendase ambuae cufia
rese, ahe oyemboaguasa téi vahe —ehi fariseo
upe.

10Ipare semimbohe aipo ehi yuvireco chupe:

—FEglie ehise cuimbahe gliembireco rese, evo-
colyase aviye catu ndayamendai chira —ehi.

11—Ndahei chira rumo opacatu osenducua che
aipo ahe vahe yuvireco. Tlipa ombou vahe sem-
biapord, ahe glierafio osenducuara yuvireco —ehi
gliemimbohe upe—. 12Esepia, oime pihafiemofietasa
ava mendaéhi dgua: amove ohasa suive ndatahii
vahe, ambuae nomboahi ucai ava yuvireco, am-
buae evocoiyase nimendasei. Esepia, ahe opo-
raviqui pota Tlpa mborerecuasa resefio ité. Acoi
oicatu vahe co fiehesa reroya agua, toviroyafio —
ehi.



SAN MATEO 19:13 Ixxiii SAN MATEO 19:21

Jestis osovasa chihivahe

13Ipare ahe pendar glieru moviro chihivahe Jesus
upe yuvireco ‘tomondo opo iharive; toyerure avei
sese no’ oyapave; semimbohe rumo, “;Mahera vo
peruifio téi chihivahe?” ehifio serusar upe yuvireco.
14Tesus rumo aipo ehi:

—iMahera ndapeipotai iyu dgua! Toyugulerufio
chihivahe cheu. Esepia, co chihivahe nungar ava
yuviroiquera che Ru povrive —ehi.

15 Ipare omondo opo chihivahe harive osovasa.
Ichui osé oso.

Mbia chihivahe imbahe eta vahe omofieta Jesus

16 Mbia chihivahe mbahe yar o0so Jesus upe opo-
randu:

—Porombohesar, ;mbahe vo aviye vahe ayapora
tecovesa apiréhi vahe rereco agua? —ehi.

17—;Mahera ereporandu cheu mbahe aviye vahe
rese! —ehi—. Nepeifio ité aviye vahe oime. Er-
ereco potase rumo tecovesa apiréhi vahe, em-
boyeroya mborocuaita —ehi.

18 —sUma vo aipo mborocuaita? —ehi.

Ahese omboyevi chupe:

—‘Ndereporoyucai chira, nandeaguasai chira,
nandemondai chira, nanderemirai chiaveira am-
buae ava rese, 19 eremboyeroyara nde ru, nde si
avei, eresaisura ambuae ava nde yeaisu nungar
eico’ ehiicuachiapri pipe —ehi mbahe yar upe.

20 —Co rumo mborocuaita opacatu amboaviye
ité yepi. ¢Mbahe Vo evocoiyase ipane vite che
ayapo vahera? —ehi.

21 —Freipotase mbahe tupri pipe nde reco agua,
emondopa rane nde mbahe; ahe sepri evocoiyase



SAN MATEO 19:22 Ixxiv SAN MATEO 19:29

eremondora ava iparaisu vahe upe. Ichui ererec-
orambahe aviye vahe ivave. Ipare ereguatara che
rupi—ehi chupe.

22 Aipo oyeupe hese rumo, ahe mbia oyepepifio
ichui oviharéhisave oso. Esepia, mbahe yar ité

secol.
23 Evocoiyase aipo ehi giiemimbohe upe:

—Supi eté yavai eteanga imbahe eta vahe upe
oique vaherd che Rumborerecuasave. 24 Aipo ahe
iri: Yavairai camello upe yucuar rupi seique dgua;
ava imbahe eta vahe upe rumo yavai catu che Ru
mborerecuasave seique dgua —ehi.

25  Aipo ifiehesa renduse, semimbohe
oyepihamondii aipo ehi:

—iAva angahu piha evocoiyase ofiepisirora
yuvireco vifial —ehi yuvireco.

26 Omahe gliemimbohe rese, aipo ehi:

—Ava téi upe yavai aipo nungar mbahe apo.
Tilipa upe rumo mbahe opacatd ndayavaimi eté —
ehi.

27 Ahese Pedro aipo ehi chupe:

—Ore rumo oroseyapa opacatu ore mbahe nde
rupi ore guata dgua. ¢Mbahe evocoiyase oimera
oreu? —ehi.

28 —(Qime itera niha mbahe péu. Esepia, acoi
ari oyepotase opacatu mbahe recufiaro agua, ah-
ese che, Ava Riquehir, aguapira che rendave che
mborerecua guasusave. Pe avei, che rupindar,
peguapira doce tenda harive. Ahese opacatu judio
acoi doce imar Israel suindar recocuer rese pe-
porandura curi. 29 Acoi opacatu ava oseya vahe
gléta, anise que viquehir, anise vivri, glieindri, que
vu, anise osi, guahir, que oivi avei che raisusa pipe,

ahe oipisira omahera cien yupaguer rupi mbahe
oseya vahe iyavel virecora tecovesa apiréhi vahe.
30 Seta vai rumo clritei yipindar vahe, ipa téira
yuvirecoi; seta aveira cliritei ipa téi vahe, yipindar
yuvirecoira curi —ehi.

20

Yembohesa oporaviqui vahe resendar

1 “Tlipa mborerecuasa inungar acoi ava ivi
yar 0sé afihiveive oyeupe nara oporaviqui vahe
reca ‘toporaviqui che uva tive yuvireco’ oyapave.
2 Oyosuse ava, ahese omoingatu oyeupe opo-
raviqui vaherd upe fiepei ari mboraviqui repri im-
boepi dgua. Ahese opa omondo ocove imbopo-
raviqui. 3 Ipare os€, oso afiihivei, arivate catumi
osepia ocarusu pipe ambuae ava oporaviquisa
ndovirecoi vahe, 4 aipo ehi chupe: ‘Peso, tape-
poraviqui che uva tive. Amboepi tuprira niha
péu’ ehi. Ahe evocoiyase yuviraso oporaviqui dgua
icove. 5Ipare oso iri mbiter ari rupi oyeupe opo-
raviquivahereca, églie ehi tupriavei caharuse, las
tres rupi. ©Ipa osé€ iri las cinco pipe, aheve avei
osepia ambuae ava ndovirecoi vahe oporaviquisa
yuvinoha. Chupe aipo ehi: ‘¢Mahera peyembohi té&i
ari momba cohave peha? 7 ‘jAni!’ ehi yuvireco,
‘Esepia, ndipoi eté ava, tapeporaviquimi, ehi vahe
oreu’ ehi. Evocoiyase, ‘Peso, pe avei peporaviqui
tive’ ehi. 8 “Pitu ramose, cove yar aipo ehi
oporaviqui vahe rese yangarecuar upe: ‘Efiehepa
ava oporaviqui vahe upe. Emboepi ipa yugueru
vahe upe rane iporaviqui yuvireco chupe. Ipare
tenonendar uve’ ehi. 9 Evocoiyase las cinco pipe

yuviroique vahe oporaviqui, ahe rane tenonde
yugueru. Oyacatu fiepei-pei Tiepei ari rupindar
oipisi guarepochi yuvireco. 10 Ipare tenonde catu
yuviroique vahe oporaviqui, ahe chupe ipa téi im-
boepisa. Ahe ipihafiemofieta, ‘Yaipisi catura revo
guarepochi’ ehi oyeupe yuvireco vifia. Ipare rumo
ahe tuprifio avei oipisi fiepei ari rupindar yuvireco.
11 Guarepochi pisire rumo ofiemoiro cove yar upe
yuvireco, 12 aipo ehi: ‘Co ava yugleru ipa t€i vahe,
Nepei horami téi oporaviqui yuvireco. Nde rumo
eremboepi oyoya tuprifio ité oreu eremboepi vahe
rese. Orofiemosafio t&i oroporaviqui ari momba
sacucuer upe oroico’ ehi. 13 Cove yar rumo aipo
ehifiepei ipdhu pendar upe: ‘Mbori, ndahei mbahe
téi ayapo ndeu. Esepia, amboepi guarepochi fiepei
ariresendar ndeu acoi, Aviye, peye vahecuer rese
cheuw’ ehi. 14 ‘Evocoiyase ndo co, eipisi nde guare-
pochi, eraso. Che rumo amondo pota co ava ipa
téi oique vahe upe inungar tupri ndeu amboepi.
15 Esepia, cheu iyacatu ité che remimbotar rupi
mbahe ayapo che guarepochi rese. Nderecatéhi
tie ambuae ava mbahe rese che ayapose mbahe
aviye vahe chupe’ ehi.

16 “Indd, €glie ehi aveira ava seco ivi coti catu
vahe seco ivate catura yuvireco; iyavei yipindar
ava secoivate catu yuvirecoivahe, ahe seco ivi coti
catu téivaherad yuvireco curi” ehi giiemimbohe upe.

Jesus omombehu iri omano dgua

17 Jesus oguata 0so tecua Jerusalén piar rupi.
Ahese co cotimi oipeha giiemimbohe doce vahe
oyeupe aipo ehi chupe:

18 —Ppeyapisaca tupri che fiehe rese: yasora
tecua Jerusalén ve. Aheve che, Ava Riquehir,
che pisira, che mondo pahi eta rerecuar iyavei
Moisés porocuaita rese oporombohe vahe povrive
yuvireco. Ahe, “Tomano” ehira yuvireco cheu.
19 Ipare che mondora ava ndahei vahe yande mu
upe mara-mara téi che rereco dgua che reroirosa
pipe. Ipipe che yucara curusu rese yuvireco.
Imombosapisa ari pipe rumo acuerayevira —ehi.

Santiago, Juan sioporandu Jests upe mbaherese
omembri upe nara

20 Tpare Zebedeo rembireco fiuvirio omembri
reseve, oyemboya Jesus rese yuvireco. Ah-
ese ofienopiha sovai oporandu dgua mbahe rese.
21Evocoiyase,

—¢Mbahe vo ereipotami? —aipo ehiichi upe.

—Che aipota che membri eremboguapira
ndeyepiri hiepei nde mbahe rese pocosa coti,
ambuae nde mbahe rese pocoé€hisa coti nde
mborerecuasave —ehi chupe.

22 —Pe ndapeicuai mbahe rese peporandu.
¢Peiporara catura piha co mbahe-mbahe téi aipo-
rara vaherd, inungar-ra que igua iro vahe aihu
vahera vifia? —ehi.

—Taa, oroicatufio itera —ehi yuvireco.

23 —Supi eté peiporarara mbahe-mbahe téi. Co
rumo ndiyai cheu, che piri opomboguapi agua
che mbahe rese pocosa coti, ambuae che mbahe
rese pocoéhisa coti avei. Che Ru rumo omoingatu
glembiporavo upe nara oguapi vahera che ipive —
ehi.

24 Aipo ifichesa renduse ore ambuae diez
semimbohe, orofiemoiro Santiago, Juan upe avei.
25 Evocoiyase, “Perio” ehi oreu.

—Peicua niha acoi mborerecuar guasu
yuvirecoi vahe Tlipa cuaparéhi oporocuai
oporoyuca ai téisa pipe, iyavei acoi ivate catu
vahe oyeecoapirasa omborerecuasa pipe yepi.
26 Pe rumo égiie ndapeyei chira peico. Iyacatu
rumo acoi ava oipota vahe ivate catu giieco dgua
pe pahuve, ihafieco rane itera opacatu ambuae ava
rese. 27 Iyavei acoi pe pahu pendar oipota vahe
tenonde catu gieco dgua, ihafieco tupri ranera
opacatu pe pahu pendar rese. 28 Esepia, che, Ava
Riquehir, ayu ndahei ava che rese ihafieco dgua,
che rumo ayu ava rese che hafieco dgua iyavei
amano vahera ava eta repird Caruguar povri sui
senose dgua —ehi.

Jestis ombogtiera fiuvirio ndasesapisoi vahe

29 Ipare Jesus, giiemimbohe reseve ofiocuase
tecua Jerico yuvireco, ahese ava rehii yuviraso
saquicuei. 30 Aheve peri popive fuvirio ava
ndasesapisoi vahe oguapi yuvinoi. Evocoiyase
osenduse Jesus ocuase supi, osapucai pirata
yuvireco chupe aipo ehi:

—iOre Yar, mborerecuar guasu David suindar,
ore paraisuerecomi téi eve! —ehi yuvinoi.

31 Ahe ava oyaca-yacafio: “Quiriri” ehi yuvireco
chupe. Ahe rumo osapucai pirata catufio ité
yuvireco aipo ehi:

—iOre Yar, David suindar, ore paraisuerecomi
téira eve vifial —ehi irifio ité yuvireco.

32 Evocoiyase osendu ifiehe, opita, “Perio” ehi
chupe. Ipare,

—¢Mbahe vo peipota ayapo vahera péu? —ehi.

33 —Ore Yar, ore mbosarecomi téi eve! —ehi.

34 Evocoiyase saisusave opoco sesa rese. Ahe
ramoseve ndasesapisoi vahe osareco tupri ai eté
yuvireco. Ipare yuvirasofio ité supi.

21

Jesus oique Jerusalén pipe

1 Acoi orovirovise Jerusalén, oroyepota tecuami
Betfagé popive, ivitri Olivo serer vahe ipiimi.
Aheve omondo fiuvirio gliemimbohe 2 aipo ehi
chupe:

—Peso co tecuami yande rovaindarve. Aheve
pesepiara guaricu imembri reseve fapichimbri
imoha. Ahe peyorafiora seru cheu. 3 Acoi que ava
oporanduse yuvireco péu sese, “Yar oiporu pota,
ipare niha omboyevi voifiora” peyera chupe —ehi
glemimbohe upe.

4 Co &glie ehi chupe aracahendar Tlpa fiehe
mombehusar fiehengaglier mboaviye dgua, aipo ehi
vahe:

5 “Pemombehu Sién pendar upe:

‘Pesepia, pe rerecuar guasu ou oico gleco
mbegiiesa pipe péu guaricu harive imembri
reseve’ peyera” ehi.

6 Evocoiyase evocoi semimbohe yuviraso, oy-
apo ité ocuaisa yuvireco. 7 Gleru guaricu imembri
reseve yuvireco chupe. Omondo oturucuar icu-
peao dgua yuvireco. Ipare Jesus oyeupi iharive.

8 Iyavei ava rehii oipipira oturucuar peri rupi im-
boetei guasusa pipe. Ambuae evocoiyase oyasia
pindo omondo peri rupi yuvireco sapera. 2 Ava
rehii senonde, saquicuei avei oguata vahe osapu-
cai yuvireco aipo ehi:

—iCo mborerecuar guasu David suindar, im-
boeteipri tasecoi! —ehi—. jSovasapri secoi ou vahe
yande Yar rer pipe! jtvave imboeteipri tasecoi! —
ehi yuvireco.

10 Qiquese Jerusalén pipe, opacatu co tecua
pipendar oyepihamondii yuvireco. Iyavei seta
oporandu-randu yuvireco:

—¢Ava piha co mbia? —ehi t&i yuvireco.

11 Ava rehii oguata vahe Jesus rupi aipo ehi
yuvireco chupe:

—~Co niha Jesus, Tilpa fieche mombehusar, ivi
Galilea rupindar, Nazaret pendar —ehi yuvireco
chupe.

Jestis omombopa ava mbahe mboepisar tiiparo
pipe sui

12 Tpare Jesus oique judio tliparo guasu pipe.
Ipipendar opa omombo ichui ava mbahe mon-
dosar, mbahe rerocuasar. Iyavei ava guarepochi
recufiarosar mesa opa omboviapi ichui; apicasu
mondosar renda avei omboviapi imondo. 13Ipare
aipo ehi chupe:

—Icuachiapri aracahendar pipe aipo ehi: ‘Che
rétayeruresarétard’ ehi. Perumoimondaraivahe
réta nungar téi pereco —ehi.

14 Aheve oyemboya Jesus rese yugiieru ava ndas-
esapisoi vahe, ipdri-pdri vahe avei. Ahe opa
ombogliera. 15 Osepiase rumo pahi rerecuar

guasu iyavei judio porocuaita rese oporombohe
vahe yuvireco mbahe ndayasepiai vahe sembi-
apo, iyavei tliparo pipe osenduse chihivahe sapu-
caisa: “jImboeteipri David suindar tasecoi!” ehise,
ahese ofiemoiro yuvireco 16 aipo ehi chupe:
—iEresendu vo aipo ehi t& vahe chihivahe
yuvireco! —ehi.
—Taa, asendu ité —ehi—. Pe no, ¢{ndapeyeroquii
vo sesendar fiehesa icuachiapri pipe:
‘Chihivahemi, pitanimi avei osapucaira nde
mboeteisa pipe yuvireco’ ehi vahe? —ehi.
17 Ipare opafio oseya ava 0so tecua Betania ve.
Aheve fiepei pitu oque.

_Jestis omomara ivira higuera ndihai vahe oriehe
pipe

18 Ahere ayihive afiihiveive, oyevise tecua
Jerusalén ve, Jesus ndasiepoi oico. 19 Aheve peri
popive osepia ivira higuera. Ahe sese oyemboya
0s0 ‘¢iha piha? oya vifia. So guerafio té rumo
osepia. Evocoiyase ahe aipo ehi chupe:

—iCo pipe suive nandehai chietera! —ehi.

Aheseve voi opa ipiru. 20 Ahe mbahe repiase,
ore,

—iToo, mara ehi rutei piha co ciliriteimi opa voi
ipiru! —orohe téi chupe.

21 Ahese omboyevi oreu:

—Acoi peyeroyase ité Tilipa rese, ahese nda-
hei co mbahe glerafio peyapora. Co ivitri uve
avei rumo: °‘Esiri ave sui, eso para guasu pipe’
peyese, ahe evocoiyase osirifio itera. 22 Indo, acoi
peyerurese mbahe pe porandusa rese Tlipa rese
pe yeroyasa pipe, peipisi itera ahe mbahe —ehi.

Jestis mborerecuasa

23 Ichui Jesus oique iri judio tiiparo guasu pipe
oporombohe. Ahese pahi eta rerecuar, judio
rerecuar avei oyemboya sese, oporandu yuvireco
chupe:

—¢Ava nde cuaita pipe vo ereyapo co nungar
eico? ¢Ava vo ombou nde mborerecuard ndeu? —
ehi.

24Evocoiyase ahe aipo ehi chupe:

—Che avei aporandura mbahe rese péu. Pem-
boyevise che porandusa, ahese che avei amombe-
hura ava porocuaita rupi eté piha ayapo co mbahe
vichico. 25 ;Ava vo Juan ombou ava apiramo dgua?
¢Tlpa piha, ava téi tie? —ehi.

Evocoiyase ofiemofieta aipo ehi oyeupe
yuvireco: “ ‘Tlipa ombou’ yahese chupe, ahe
evocoiyase omboyevira yandeu: ‘¢Mahera ru
evocoiyase ndaperoyai?’ ehira. 26 Anise, ‘Ava téi
remimbou’ yahese rumo, aviyeteramo opacatu
avayande amotaréhira yuvireco. Esepia, opacatu:
‘Juan omombehu vahe fiehesa Tlipa suindar’ ehi
eté yuvireco chupe” ehi. 27 Sese,

—Ndoroicuai eté Juan mbousar —ehifio
yuvireco.

Ahese ahe aipo ehi:
—Evocoiyase che avei, “Ahe iporocuaita pipe co

mbahe ayapo” ndahei chietera péu —ehi mbor-
erecuar guasu upe.

Nuvirio ava rahir recocuer sui yembohesa
28yavei Jesus aipo ehi judio rerecuareta upe:
—¢Mara ehi pe pihafiemofietasa co rese? Oime

mbia vireco vahe fiuvirio guahir. Ahe aipo ehi
ocuacua catuvahe upe: ‘Che rahir, co pipe eresora,

eporaviqui cove’ ehi. 29 ‘{Nachequeréhii!’ ehi voifio.
Coiye rumo, ‘¢Mahera &giie ahe?’ ehi. Ipare osofio
ité, oporaviqui. 30 Ipare oso ambuae guahir upe:
‘Eresora, eporaviqui cove’ ehi tupri avei. Evo-
coiyase, ‘Asora, che ru’ ehi angahu. Ipare rumo
ndosoi eté. 31 ;Uma vo co fuvirio yuvirecoi vahe
oyapo vu remimbotar? —ehi.

—Co yipindar vahe —ehi yuvireco.

—Supi eté. Esepia, co angaipa viyar mbahe-
mbahe t&i aposar, cufia oyemondo-mondo téi
vahe avei, ahe rane yuviroiquera Tiipa mborere-
cuasave pe sui. 32 Esepia, Juan Oporodpiramo
vahe ou co tecocuer ihivi vahe mboyecua agua
PE&u pe reco tupri dgua vifia. Pe rumo ndaperoyai
eté. Co angaipa viyar iyavei co cufla oyemondo-
mondo téi vahe ava upe, ahe rumo viroya ité
yuvireco. Yepe pesepia téi opacatu evocoi mbahe
Vifia, ipare rumo ndapefiecufiaroi pe recocuerai sui
seroya dgua —ehi mborerecuar guasu yuvirecoi
vahe upe.

Avambahe téioporaviquivahe recocuer suiyem-
bohesa

33 “Pesendu ambuae ava recocuer rese yem-
bohesa: Oime ivi yar ofioti vahe uva oivi pipe,
ahe ofiachi tupri sereco, oyapo uva riavii agua;
oyapo avei oi ivate vahe ahe sese mahemoha
dgua. Ipare oseya oivi ava oporaviqui vahe upe
iporu dgua. Ichui osé oso amombri vahesa rupi.
34 Coiye oyepotase ari uva pohosa, ahese omondo
glembiguai oporaviqui vahe upe imboporandu
dgua ‘taipisi uva pohopri cheundar cute’ oyapave

vifia. 35 Ipare rumo oporaviqui vahe oipisi sem-
biguai yuvireco: amove oinupa-nupa yuvireco,
amove oyuca, oyapi-yapi avei amove ita pipe
yuvireco. 36 Ipare rumo ivi yar setd catu omondo
iri giembiguai. Oporaviqui vahe rumo mara-mara
téifo avei vireco yuvireco.

37 “Coiye rumo guahir teieté omondo chupe
cute. Ahe ipihafiemofieta: ‘Omboyeroya catura
revo che rahir yuvireco’ ehi vifia. 38 Evocoiyase
ahe ava tahir repiase, ‘Co aipo oipisira vu mbahe;
yayucafio, evocoiyase co ivi opitara yandeu nara’
ehi oyeupe yuvireco. 39 Evocoiyase oipisi, vinose
miti pdhu sui, oyuca ité yuvireco” ehi.

40 “Acoi ouse ivi yar, {mbahe Vo oyapora opo-
raviqui vahe upe?” ehi ofiehe rendusar upe.

41 Ahe evocoiyase,

—Opara revo oyuca saisuéhisa pipe ité co ava
ndipihai vahe yuvireco. Ipare revo omondora
oivi ambuae ava oporaviqui vahe uve iporu agua
‘ahe tombou voimi uva ipohopirer cheundar cheu
curi’ ohesa pipe —ehi yuvireco.

42 Aipo ihe pare, aipo ehi ofiehe rendusar upe:

—¢Ndapeyeroquii vo co aipo ehi vahe icuachiapri
pipe?

‘Co ita oi aposar opaflo omombo yuvireco.

Ahe ita rumo aviye catu vahe oi moviracua tupri
dgua.

Eglie ehi niha Yar yapo yande mohapisi ai eté’

ehiicuachiapri pipe. 43 Sese che Ru Tiipa mborere-

cuasa serocuasara pe sui. Ambuae ava upe rumo

imondosara. Ahe virasora che Ru mombahesa
chupe. 44 Acoi que oviapi vahe evocoi ita harive,

opa téira ahe ae oyemomara, 1yave1 acoi 0V1ap13e

evocoi ita que ava harive, ahese opa tupri aveira
omocafi—ehi Jesus ofiehe oyese.

45 Acoi osenduse pahi rerecuar iyavei fariseo
yuvirecoi vahe, osenducua oyesendar fiehesa
yuvireco. 46 Aheseve oipisi pota voi yuvireco vifia.
Osiquiyefio rumo ava rehii sui yuvireco. Esepia,
opacatu ava ipihafiemofieta: “Co ité Tlipa piratasa
pipe ofiehe” ehi yuvireco chupe.

22

Jesus oporombohe carusa mendasa resendar
rese
1 Ipare Jesus oporombohe iri ambuae ava re-

cocuer rese aipo ehi:

2 “T{ipa omborerecuasave inungar
mborerecuar guasu guahir mendase oyapo
pieta. 3 Ipare oyocuai glembiguai eta ‘ava
ichohopri upe toyugieru cute’ oya. Ichohopri
rumo niqueréhi iri yugiieru aheve. 4 Ipare
oyocuai iri ambuae glembiguai eta aipo ehi:
‘Aipo peyera ichohopri upe: iToyuglierufio ité!
Esepia, opa ité oingatu tembihu iyavei ayuca uca
tivi iyavei ambuae mbahe mimba iquira vahe.
Che opacatu amoingatu. Sese toyuglerufio ité
mendasave, ehi, peyera chupe’ ehi gliembiguai
upe. S Ichohopri rumo ndoviroyai eté yuvireco.
Evocoiyase fepei o0sofio ocove, ambuae 0S0
ombahe movendesave, 6 ambuae rumo oipisi
sembiguai mara-mara téi sereco dgua. Ahe ipipe
oyuca yuvireco. ’ Evocoiyase mborerecuar guasu
ofiemoiro eteprisave omondo osundao eta co ava
oporapichi vahe yuca ucapa agua, iyavei secua
rapipa dgua. 8 Ipare aipo ehi ambuae giiembiguai



SAN MATEO 22:9 Ixxxvi SAN MATEO 22:16

eta upe: ‘Opa oingatu tembihu mendasave. Co
rumo yipindar ichohopri, ndiya iri chira yugieru
vahera cohave. 9 Sese peso opacatu ava guata
catusa rupi, pefieche mendasave yugleru vahera
opacatu pe rovaichisar upe’ ehi. 10 Evocoiyase
sembiguai eta yuvinosepa yuviraso ocar rupi.
Ahe osovaichi vahe setd omonuha yuvireco que
seco tupri vahe, seco rai vahe avei; églie ehi ava
savapipo tupri oi guasu mendasave yuvireco.

11 “Evocoiyase acoi mborerecuar oique ava
ichohopri repia. Ipare omahecua tupri fiepei ava
ipdhu pendar rese. Ahe rumo ndomondei turu-
cuar mendasa resendar. 12 Evocoiyase aipo ehi
chupe: ‘Che mboripar, ¢{mara ere eique ave co
turucuar mendasa resendar poréhi?” ehi. Ahe
rumo nofieheifio ité chupe. 13 Evocoiyase, ‘Peipisi
co mbia, pefapichi ipi, ipo avei, pemose ocarve
pitumimbisave. Aheve oyaseho té&ira, sditere-tere
téira mbaherasicuer rereco’ ehi ichohopri rese
hafiecosar upe. 14 Esepia, setd t&i ichohopri,
moviromi téi rumo iporavopri ipdhu sui” ehi
mborerecuareta uve.

Fariseo osecodha iri téi Jestis guarepochi rese
yuvireco

15 Ipare fariseo ofiemonuha, ipihafiemofieta
yuvireco oyeupe Jesus fiehe yavi uca &gua
mborerecuar rovai imomara-mara té agua.
16 Ahe evocoiyase omondo moviro ovoya yuvireco
mborerecuar Herodes rupindar reseve Jesus upe.
Ahese aipo ehi angahu chupe:

—Porombohesar, ore oroicua nde supi eté vahe
mbahe eremombehu eico iyavei ereporombohe

mbahe supi tupri vahe Tlipa recocuer rese. Nde
niha ndereroyai vahe ava fiehesa téi. Esepia,
ava pihafiemofieta rupi ndereicoi vahe; nde
pihafiemofieta rumo fiepei reseve erereco. 17 ;Mara
ehi nde pihafiemofieta? ¢Aviyera piha yamondo
guarepochi rese oporanduse Roma pendar
mborerecuar ivate catu vahe upe vifia, ani tie?
—ehi yuvireco.

18 Oicua rumo fariseo pihafiemofieta raisa. Sese
aipo ehi chupe:

—Pe seco tupri angahu téi vahe peico. jMa-
hera che moingue pota mbahe téi pipe peye!
19 Pemboyecua ru fiepei guarepochi mborerecuar
guasu upendar cheu —ehi.

Evocoiyase giieru yuvireco chupe.

20 —; Ava rahanga vo co guarepochi rese chini
iyavei avarer vo co chini sese no? —ehi.

21 —Roma pendar mborerecuar guasu —ehifio
fariseo yuvireco chupe.

—Pemondora evocoiyase mborerecuar upe
mbahe chupendar, Tiipa wupendar mbahe
evocoiyase pemondora Tlipa upe —ehi fariseo
upe.

22 Osenduse, oyepihamondii téi yuvireco. Evo-
colyase yuvinose yuviraso ichui.

Saduceo oporandu Jesus upe cuerayevisa rese
secodhasave
23 Ahe ari pipe saduceo “ndipoi eté cuerayevisa”
ehi vahe yugtieru Jesus upe, oporandu téi angahu
yuvireco chupe:
24—Porombohesar, Moisés aipo ehi aracahe:

‘Que cuimbahe omanose guahiéhiseve, ahese

tivri omendara sembirecocuer rese ahe
viquehir omano vahecuer upe nara tahird

oico’ ehi—ehi yuvireco chupe—.

25 Cohave, ore pahuve, oime siete tupri oye-
suindar pdve yuvirecoi vahe. Yipindar vahe
omenda. Ipare omanofio guahiéhiseve. Evo-
coiyase tivri omenda sembirecocuer rese. 26 Ahe
omano guahidhiseve avei no. Eglie ehi avei
opacatu ambuae tivri, omano avei guahi€hiseve
yuvireco. 27 Opacatu imano pare, cufia avei
omano cute. 28 Evocoiyase opase ocuerayevi
yuvireco, cuma rese ité piha opitara ahe cufia?
Esepia, opacatu niha omenda yuvireco sese —ehi
saduceo yuvireco chupe.

29 —Pe pihafiemofietasa co coti téi eté. Es-
epia, ndapeicuai eté Tilipa fiehe icuachiapri arac-
ahendar, ndapeicuai avei Tlipa piratasa —ehi—.
30 Esepia, acoi omano vahe ocuerayevise, chupe
ndipo iri chira mendasa. Ahe rumo Tipa rem-
biguai iva pendar nungar yuvirecoira ivave —
ehi—. 31 Co cuerayevisa resendar rumo amombe-
hura péu. Aviye ndapeyeroquii anga vahe acoi
Tlipa omombehu vahecuer rese. Supi eté ahe aipo
ehi aracahe: 32 ‘Che Abraham, Isaac iyavei Jacob
Tlpa aico’ ehi. Tlpa ndahei omano vahecuer
Tiipa, ahe rumo oicove vahe ité Tlipa secoi! —ehi.

33“Too!” ehi ava rehii. “jMara ehi rutei iporom-
bohesa!” ehi téi yuvireco.

Porocuaita aviye catu vahe
34 Jpare fariseo oyanduse yuvireco Jesus
omonguiriripafiose saduceo oyesui, ahese

ofiemonuha yuvireco. 35 Nepei ipdhu pendar Moisés

porocuaitarese oporombohe vahe, ahe oyemboya

0s0 Jesus rese oporandu ‘toyavi ofiehe Moisés

porocuaita sui yandeu’ oyapave vifia:
36—Porombohesar, ;uma ité vo porocuaita aviye

catu vahe opacatu ambuae porocuaita sui? —ehi.
37Evocoiyase ahe aipo ehi chupe:

—Eresaisura nde Yar Tipa opacatu nde
pihafiemofietasa pipe, opacatu nde recocuer
pipe, nde yapisacasa pipe avei’ ehi. 38 Co
porocuaita aviye catu vahe ambuae porocuaita
sui. 39 Imofiuviriosa inungar tupri avei aipo ehi
no: ‘Eresaisura ambuae ava nde yeaisu nungar’
ehi. 40 Co fiuvirio porocuaita rupi oguata opacatu
Moises porocuaita icuachiapri, opacatu Tlipa fiehe
mombehusar rembicuachia avei —ehi.

¢Ava suindar piha Poropisirosar?
41 Fariseo fiemonuha viteseve, 42 Jestus oporandu
chupe:
—¢Mara ehi pepihafiemorieta acoi Ttipa Rembipo-
ravo ou vahera ava pisiro dgua rese? ;Ava suindar-
ra piha secoi? —ehi.

—Ahe niha David suindar secoira —ehi fariseo
yuvireco chupe.

43 Ahese aipo ehi fariseo upe:

—¢Mahera piha evocoiyase David ofiehese
Espiritu piratasa pipe aracahe, “Che Yar” ehi
chupe? Esepia, ahe aipo ehi:

44 ‘Yar aipo ehi che Yar upe:
Eguapi che acato coti acoi che amondose voi eté
nde amotaréhimbar nde povrive yuvireco’

ehi David aracahe. 45> Evocoiyase, ¢mahera ru:
“Poropisirosar David suindar secoira” peye,
David teieté, “Che Yar” ehise chupe? —ehi fariseo
upe.

46 Evocoiyase ndoicatu iri imboyevi &gua
yuvireco cute. Ahe ari pipe sui ndipo iri que
Nepei iquerdhi vahe ifiehe avi uca dgua ofiehe pipe
yuvireco.

23

Jesus oicua uca fariseo iyavei Moisés porocuaita
rese oporombohe vahe recocuerai

1Ipare Jesus aipo ehi ava eta upe, oreu avei no:
2 “Co Moisés porocuaita rese oporombohe vahe
iyavei fariseo eta, ahe icuaita Moisés porocuaita
mombehu tupri dgua yuvireco. 3Sese iya peroyafio
ité iyavei peyapo opacatu mbahe semimombehu;
ani chira rumo peyapo mbahe sembiapo ai.
Esepia, omombehu tupri té€i mbahe vifia, ipare
rumo co coti t&i mbahe oyapo yuvireco. 4 Iyavei
omondo porocuaita inungar mbahe ndayasupi
catui vahe ava upe ‘tomboaviye opacatu ité
yuvireco’ oya. Ahe ae rumo nomboaviyei eté que
fiepei oporocuaita yuvireco no. 3 Oyapo angahu
mbahe opacatu ava rembiepiave yuvireco yepi
‘tayande repia yuvireco’ oyapave téi. Osiva rese,
oyiva rese avei ipe guasu vahe vireco-reco téi
oturucuar rese Tiipa Nehengagiier cuachiapri
yuvireco. Iyavei ipi catu vahe oturucuar popi
moaro dgua omondo yuvireco. 6 Oipota carusa
rupi glienara aviye catu vahe yuvireco, oseca avei
tenda porafiete catu vahe giienara otliparo pipe

yuvireco no. 7 Oipota avei ava oyeupe ‘avirave’
apo agua omboeteisave ocar rupi iyavei oipota,
‘Porombohesar’ oyeupe he yuvireco.

8 “Pe rumo, ‘Porombohesar’ ndapembohe ucai
chira ava peyeupe. Esepia, pe opacatu guasu
peyeivri peico, iyavei fiepeifio ité pereco pe Mbo-
hesar. 9Iyavei, ‘Che ru’ ndapeyei chira que ava
co ivi pipendar téi upe. Esepia, fepeifio ité pe
Ru pereco, ahe niha iva pendar. 10 Ndiyai avei,
‘Mborerecuar’ pembohe uca ava peyeupe. Esepia,
Poropisirosar giieraflo ité pe rerecuar secoi. 11 Acoi
ava seco ivate catu vahe, ahe toporopitivii glieco
mbegliesa pipe. 12 Esepia, acoi oyemboivate ai
vahe opara seco reroyisa, iyavei acoi ava seco
mbegiie vahe, ahe seco mboivate catusara curi.

13 “;Peparaisu catu itera pe Moisés porocuaita
rese oporombohe vahe iyavei pe fariseo peico
vahe, pe seco tupri angahu téi vahe peico! Pe-
mombitafio ava Tiipa povrive seique ragier sui
peico yepi. Pe avei eté ndapeiqueiipovrive, iyavei
acoi yuviroique pota vahe pemombitafio seique
ragler sui.

14 “ipeparaisu catu itera pe Moisés porocuaita
rese oporombohe vahe iyavei pe fariseo peico
vahe, pe seco tupri angahu téi vahe peico! Esepia,
perocua-rocuafio téi cufla imer mano vahecuer
réta ichui, ipare peyeroqui tupri téi angahu ava
rembiepiave. Sese peipisira Tlipa fiemoirosa ipirata

catu vahe curi. _ L _
15 “ijpeparaisu catu itera pe Moisés porocuaita

rese oporombohe vahe, pe avei fariseo, pe guata
téi angahu vahe Tipa rese! Peguata opacatu ivi
rupi iyavei para guasu rovai rupi ava mbohe.



SAN MATEO 23:16 xcii SAN MATEO 23:22

Ipare rumo pe remimbohecuer mbahe téi catu pe
sui. Pe nungar caruguar ratave nara téi pereco
uca.

16 “;Peparaisu catu itera, pe ava mbohesar ndas-
esapisoi vahe nungar peico! Pe aipo peye téi
vahe: ‘Yamombehuse mbahe tliparo rer pipe
yande fiehe mboaviye dgua, €glie yahe téi eté;
co rumo yamombehuse mbahe oro tliparo pen-
dar rer pipe, ahese iya itera yamboaviye yepi’
aipo peye téi. 17 jpe ndapembahecuai vahe nun-
gar, ndasesapisoi vahe nungar avei peico! ¢{Uma
vo aviye catu vahe: oro piha, anise tliparo tie?
Tiiparo pipe niha oro rovasasa yepi. 18 Iyavei
CO uve avel aipo peye téi peico: ‘Yamombehuse
mbahe seropovéhepri renda rer pipe yande fiehe
mboaviye dgua, églie yahe téi eté; co rumo mbahe
yamombehuse mbahe seropovéhepri renda hari
pendar rer pipe yande fiche mboaviye dgua, ah-
ese iya ité yamboaviyera yande fiehe yepi’ aipo
peye téi. 19 jPe ndasesapisoi vahe nungar pe-
ico yepi! ¢Uma vo aviye catu vahe? (Evo-
coi porerecosa seropovéhepri piha, anise mbahe
seropovéhepri renda tie? Ahe tenda harive niha
porerecosa sovasasa yepi. 20 Sese acoi mbahe
omombehu vahe mbahe seropovéhepri renda rer
pipe ofiehe mboaviye &dgua, ndahei serer pipe
glerafio, omombehu avei opacatu ihari pendar
mbahe seropovéhepri rer pipe, 21 iyavei acoi ava
omombehu vahe mbahe tliparo rer pipe ofiehe
mboaviye adgua, ahe omombehu ipipendar rer
pipe avei. Ahe niha Tiipa secoi. 22 Iyavei
acoi omombehu vahe mbahe que ambuae ava
upe iva resendar rer pipe ofiche mboaviye agua,

omombehu aveiTliparecuarer pipe, Tlparer pipe
avei. Esepia, Tlpa aheve ité secoi.

23 “iPeparaisu catu itera, pe Moisés porocuaita
rese oporombohe vahe iyavei pe fariseo peico
vahe, pe peyapo angahu téi vahe pe recocuer
pipe mbahe peico yepi! Yepe pemondo fepei-
pei diez pe remiti menta, anis, comino pereco
vahe sui fiepei Tlipa uve nara vifia, pe rumo pepoi
co porombohesa aviye catu vahe porocuaita re-
sendar sui. Ahe peyapora mbahe ihivi vahe, pe-
poroparaisuerecoraiyavei pemboaviye tuprira pe
cuaita yepi. Iyacatu rumo ahe pemboaviye aveira
vifia. 24 {Pe ava mbohesar ndasesapisoi vahe nun-
gar peico! Pe pembogua rutei mbahe rahicuer sui
pe igua; mbahe tuvicha vahe rumo pemocofio ité
evocoiyase. Eglie peye co mborocuaita upe.

25 “Peparaisu itera pe Moisés porocuaita rese
oporombohe vahe iyavei pe fariseo peico vahe,
pe seco tupri angahu téi vahe! Esepia, inun-
gar igua riru iyavei tembihu riru icupe rupi téi
yoseipri. Ipipe rumo iquiha opitafio ité. Eglie
ehi té pe recocuer pe monda raisave, mbahe
pota-pota t€isave avei. 26 jPe fariseo peico vahe,
ndapepihafiemofietai vahe mbahe pe rembiapo ai
rese, pemoatiro rane pe piha pipe mbahe yavaeté

vahe sui! Ahese ramo pe rembiapo icatuprira
cute.
27 “iPeparaisu catu itera, pe Moisés porocuaita

rese oporombohe vahe, fariseo peico vahe,
peyapo angahu té vahe mbahe pe recocuer
pipe peico! Pe recocuer inungar tuvipa
imomorochimbri téi. Tharive téi icatupri chupe.
Ipipe rumo tehdgilier cangler iyavei opacatu



SAN MATEO 23:28 XCiv SAN MATEO 23:36

mbahe yavaeté vahe ovireco oyese. 28 Egiie peye:
ava rembiepiave aviye pe reco ihivi vahe vifia,
pe piha pipe rumo oime pe porombopasa iyavei
opacatu mbahe-mbahe téi.

29 “iPeparaisu catu itera pe Moisés porocuaita
rese oporombohe vahe, pe fariseo peico vahe,
pe reco tupri angahu téi vahe! Esepia, pemoin-
gatu Tlipa fieche mombehusar ruvipagier peico
sese pe yemomahenduha &gua iyavei pemopo-
rafiete ai téi ava seco ihivi vahe ruvipagiier yepi
vifia. 30 Ipare aipo: ‘Yande yaicose revo aracahe
yande ramoi recose, ndayaipitivii chietera Tiipa
fiehe mombehusar yuca dgua yuvireco vifia’ peye
tupri téi. 31 Aipo peyese rumo, pemboyecua Tiipa
nehe mombehusarer yucasar suindar pe yesusa.
32 jPemboyeapi irifio evocoiyase pe ramoi rembi-
apocuerai!

33“;ipe mboi vai suindar t&i peico! Ndapesoyepei
chira rumo Tlpa fiemoirosa sui, pesora rumo tata
guasuve. 34 Evocoiyase che amboura péu Tiipa
Nehe mombehusar ava yaracua vahe iyavei ava
pe mbohe dgua yuvireco vifia. Amove rumo ipdhu
pendar peyucara, ambuae peyaticara curusu rese
sereco. Ambuae peinupara pe fiemonuhasa rupi
lyavei ambuae peseca-secara peico tecua yacatu
rupi. 35 Sese pé€ufio ité oura Tlipa femoirosa
opacatu ava aviye vahe yuca agier rese co ivi
pipe; Abel seco ivi tupri vahe yuca agler sui,
ipare opacatu ambuae saquicuerindar ava yuca
aguer sui, ipa Berequias rahir Zacarias sui avei,
ahe peyuca vahe tiiparo pipe mbahe seropovéhepri
renda rovai. 36 Supi eté opacatu co mbahe téi oura

pe recove viteseve” ehi.

Jesus oyaseho Jerusalén pendar rese

37“iToo rutei, pe Jerusalén pendar, peyuca vahe
Tiipa fiehe mombehusar, ita pipe peyapi-yapi ava
Tlipa remimbou yepi! Setd rupi che opomonuha
pota téi pe rereco, inungar tacura omonuha vahe
omembri opepovrive! Egiie ahe pota t&i pe rereco
vifia, pe rumo ndapeipotai eté evocoi nungar pe
rereco dgua. 38 Sese seyapird téi peicora. 39 Esepia,
ndache repiai chira peye acoi, ‘jImboeteipri Yar
remimbou tasecoi!” peyese voi che repia irira
peye” ehi Jesus ava eta upe.

24

Jestis omombehu judio tliparo guasu mocani dgua

1Ipare Jesus osé judio tliparo pipe sui 0so. Ahe-
seve ore semimbohe oroyemboya sese aipo orohe
chupe: “jore Yar, esepia co tliparo!” orohe. 2 Ahe
rumo:

—Supi eté amombehu péu: co opacatu pesepia
vahe, ndipoi chietera que fiepei ita oyeha vite
vahe. Opacatu ité imondurusara curi —ehi oreu.

Jesus omombehu mbahe oime vahera ari cani
renonde

3Ipare Jesus oso ivitri Olivo ve oguapi ol. Aheve
ore glerafio tupri oroso chupe mbahe rese ore
porandu dgua:

—Emombehu catu oreu: ¢Mbahese vo aipo
mbahe yaviyera? ;Mbahe poromondiisa rese rane
vo icuasara nde yu dgua iyavei ari cafii dgua? —
orohe chupe.

4—Peicua catu, peyembopa ucai rene ambuae
ava upe peico. > Esepia, setd ava yuglerura, ‘Che
aico Tiipa remimbou ava pisiro dgua’ ehi téira
ava eta mbopa yuvireco. 6 Iyavei pesendura
Niehesa vavasa resendar cohave iyavei que rupi.
Ndapeyembosiquiyei chira rumo ichui. Esepia,
8glle ehi rane itera niha; ndehi vitei chira rumo
ari cafisa. 7 Esepia, fiepei ivi pipendar ovavara
ambuae ivi pipendar rese oyeupe yuvireco. Ahese
oimera tiavor, ivi riril opacatu-catu téi tecua rupi.
8 Opacatu evocoi mbahe rumo omboipi ramomi
vahe mbahe téi porarasa.

9 “Ahese pe pisira yuvireco mara-mara téi pe
rereco agua, pe yuca agua avei. Iyavei opacatu
ava-ava téi ndape ambotai chira che recocuer
sui téi yuvireco. 10 Ahe ari rupi evocoiyase
setd ava ndache reroya iri chira yuvireco. Ahe
oyeamotaréhira iyavei omondora ambuae om-
boetasagliier yamotaréhimbar povrive yuvireco.
11 Iyavei setd Tlipa fiche mombehusar angahu téi
oimera, ahe ava ombopa-mbopa téira yuvireco.
12 Ombouvicha catura mbahe-mbahe té&i naporai
vahe. Ipipe sui ndoyeaisu tupri iri chira ava
yuvireco. 13 Acoi ava oyemoviracua vahefio rumo
ari ipa vahe rupi, ipisiropri yuvirecoira. 14 Iyavei
co hehesa icatupri vahe Tiipa mborerecuasa re-
sendar imombehusapa ranera opacatu ivi rupi
icua uca agua. Ahese ramo oimera cafiisa co ivi
pipe” ehi oreu.

15 “Tlipa fiehe mombehusar Daniel oicuachia
mbahe-mbahe téi aposa resendar oime vahera
tlparo guasu maranehi vahe pipe aracahe. Ahe

pesepiase oi maranehi pipe —acoi oyeroqui vahe,
ahe tosenducua tupri yuvireco—, 16 evocoiyase
Judea ve yuvirecoi vahe tofiemipa poyava ivitri
rese yuvireco ichui; 17 iyavei acoi guéta harive
yuvirecol vahe ogleyise, toique iri eme glétave
ombahe reca; 18 iyavei acoi que rupi t€i yuvirecoi
vahe, toyevi iri eme guiétave que oyeaosa renose
dgua yuvireco. 19jIparaisu itera cufiaipuruha vahe,
imembi pitani vahe avei yuvireco! 20 Peporandu
Tilipa upe pe recua pipe sui pe sééhi dgua irohi pipe,
mbituhusa ari pipe avei. 21 Esepia, ahe ari pipe ava
iparaisu catura opacatu yipive ava ivi apo ramo
suive yuvirecoi vahe sui. Ipare ndipo iri chietera
evocoi nungar. 22 Iyavei nomombituhuise Tlpa
co ari naporai vahe, ndipoi chietera ava ofiepisiro
vahe yuvireco vifia. Ahe rumo giliembiporavo
raisusa pipe omombituhura” ehi.

23 “Iyavei que ava, ‘Esepia co Poropisirosar
secol’; anise, ‘Peve secoi’ ehise yuvireco péu, ani
chira peroya aipo ehi vahe. 24 Esepia, yuglerura
ava ‘che Poropisirosar aico’ ehi téi vahe iyavei
‘che amombehu vahe Tiipa Nehengagiier’ ehi an-
gahu téi vahe; iyavel oyapora mbahe ava ndoy-
apoi vahe poromondiisa guieco piratasa mboyecua
dguayuvireco. Ipipe osecodhara Tliparembiporavo
imbopa agua yuvireco. 25 Opa aipo co senondeve
amombehu péu. 26 Sese que ava péu: ‘Pesepia pe
ivi iporupiréhisave secoi’ ehise, pesoi rene aheve
seroyasave, ani chiaveira peroya acoi ‘pesepia co
secoi oi pipe’ ehi vahe yuvireco. 27 Che rumo inun-
gar overa vahe sendi afiihivei sui caharu coti ocua
iva rese, égie ahera che, Ava Riquehir, opacatu

ava rembiepiave ayevi irise vitu curi. 28 Esepia,
mbahe rehdglier reimesave, uruvu ofiemonuha ati
yuvireco yepi” ehi gliemimbohe eta upe.

Jestus yevi dgua resendar

29 “Ahe ari pipe mbahe-mbahe t&i pare cliriteimi
ndoyecua iri chira ari, yasi avel ndosesape iri
chira, yasitata avei opara oviapi iva sui iyavei
iva resendar mbahe oririira yuvireco. 30 Ahese
oimera iva rese iporéhi vahe che, Ava Riquehir, yu
dgua resendar. Evocoiyase opacatu ava-ava téi co
ivi pipendar oyaseho téira osiquiyepave yuvireco.
Che repia aveira yuvireco agueyise iva quiha rese
che piratasa rendiglier porafietesa pipe. 31 Iyavei
amboura che rembiguai eta iva pendar. Ahe evo-
colyase giiemimbi omofiehe piratara opacatu che
rembiporavo co ivi rupindar que amombri rupi
yuvirecoi vahe monuha dgua” ehi.

32«“peyembohera ivira higuera recocuer sui: Co
ivira soqui ramose, yaicua cdimi ari sacu vahe
yepota dgua yandeu yepi. 33 Na ehi aveira péu che
fiehe rupi tupri mbahe pesepiase, sese peicuara
cOimi eté che yevi dgua. 34 Supi eté yuvirecove
vitera ava osepia vahe co mbahe opase yaviye.
35 }va, ivi opara ocafli, che fiehengaglier rumo im-
boaviyesa rane itera.

36 “Ndipoi eté rumo ava oicua vahe ari iyavei
hora che yevi dgua. Iva pendar che Ru rembiguai
aveindoicuaiyuvireco. Che aveindaicuaieté. Che
Ru glierafio ité rumo oicua.

37 “Inungar ava Noé recose yuvirecoi aracahe,
8gle ehi tupri aveira che, Ava Riquehir, yevi
dgua renonde. 38 Yipive amarusu renonde, ahese

ava ocaru, oihu; guahir, guayri aveli omomen-
dafio yuvireco. Noé arca pipe seiquese, égiie ehi
vite yuvireco. 39 Nomohai eté rumo amarusu
viapl dgua yuvireco oyeupe vifia, &gtie ehi rumo
aviyeteramo t&i amar oviapi imocafipa. Egiie ahe
aveira che, Ava Riquehir, ayevi aviyeteramo téi.
40 Evocoi ari pipe oimera fuvirio ava amombri
glecua sui yuvirecoi vahe: fepei serasosara, in-
dugiier rumo opitara. 4! Eglie ehi aveira fiuvirio
cufia ohicho vahe upe: fiepei serasosara, indugter
rumo opitara.

42 “Sese pemahemoha yepi. Esepia, ndape-
icuai mbahe ari pipe che, pe Yar, ayevira iva sui.
43 Iyavei peyapisaca tupri co rese: inungar acoi oi
yar oicuase revo que hora pitu pipe imonda vahe
yepota dgua, ahese imahemohara sese giiéta pipe
seiqueéhi dgua vifia. 44 Eglie peye aveira peyemoin-
gatu che yevi dgua rese. Esepia niha, che, Ava
Riquehir, aporoesapiha téira vitu curi” ehi.

Mbiguai omboaviye vahe ocuaita, nomboaviyei
vahe avei
45 “Acoi ava mbahe rese flangarecuar omboaviye
tupri vahe ocuaita, yaracua vahe avei, ahe chupe
serecuar oseya icuaitard guéta pipendar rese
hafieco dgua ‘tembihu tomondo che réta pipendar
upe che porocuaita rupi’ ohesave. 46 Acoi om-
boaviyese ocuaita, ahese oviharetera glerecuar
yevise. 47 Supi eté niha serecuar oyocuaira
opacatu ombahe rese hafieco agua. 48 Ahe mbiguai
rumo ndipihaise ‘ndoyepota vitei chira revo che
rerecuar’ oya, 49 omboetasa omboipi mara-mara
téi sereco iyavei oyemboya caguar téi rese ipiri

ocaru iyavei oihu téi dgua. 50 Ipare rumo serecuar
oyepotara imahemohaéhiseve. 51 Ahese omom-
baraisu catura, ‘Tinupasa, ava seco tupri ai an-
gahu téi vahe nupasa nungar pipe’ ehira chupe.
Ahese oyaseho téira, oyemoaitere-tere téi aveira”
ehi gliemimbohe upe.

25

Diez cufiatai ndaseco maraivahe resendar fiehesa
1 “Evocoi ari pipe Tlipa mborerecuasa inungar-

ra_ mendasave diez cufiatai ndaseco marai
vahe virasora tataendi ambuae cufia mevi
pisi dgua yuvireco. 2 Ipdhuve yuvirecove cinco
ndipihafiemofietai vahe, ambuae cinco rumo
ipihafiemofieta tupri vahe yuvireco. 3 Ipare
ndipihafiemofietai vahe oipisi guataendira
yuvireco, ndovirasoi rumo yandi guataendi
riru mboapipo iri adgua yuvireco; 4 evocoi
ipihafiemofieta tupri vahe rumo viraso yandi siru
pipe guataendi reseve yuvireco. 5> Acoi ndoyepota
apihaise cufia mevi, ahese sopesil téi yuvireco.
Coiye opafio yuviroque yuvireco ichui. 6 Pitu
mbiter senise rumo, osendu fiehesa aipo ehi vahe
yuvireco: ‘jCoiimevituri! jPeséipisi dgua cute!’ ehi.
7Evocoiyase opacatu evocoi cufiatai oflarapuha voi
iyavei omoingatu guataendi yuvireco. & Ahese
nimahemohai vahe aipo ehi ambuae imahemoha
vahe upe yuvireco: ‘Pemboumi té&i chihi pe yandi
oreu. Esepia, ogle pota ité ore rataendi ehi téi
yuvireco. 9 ‘Ani, ndiyai chira revo oromondo
vaherd pé&u. Iyacatu revo peso imboepisave
serocua peyeupe nara’ ehi. 10 Imboepi yuviraso
viteseve, ou cufia mevi cute. Oyemoingatu vahe

rumo yuviroique supi mendasave. Evocoiyase
saquicuerive voi omboya oquenda rarosar. 11Ipare
oyepotase ambuae cinco cufiatai yugieru aipo ehi
yuvireco oi yar upe: ‘{Emboimi t&i oreu!” ehi téi
yuvinoha. 12 ‘Ani, ndopocuai vahe ité” ehifio
chupe.

13 “pe evocoiyase pemahemohara. Esepia,
ndapeicuai mbahe ari pipe, mbahe hora pipe che,
Ava Riquehir, ayevira” ehi Jesus oreu.

Nehesa guarepochi mondosa resendar

14 “Iyavei Tlipa omborerecuasave inungar-ra
ava mbahe yar oso dgua renonde iviamombrisave
omonuha giembiguai oguarepochi réro dgua vifia.
15 Yipindar fiepei upe omondo cinco mil guare-
pochi, ambuae upe omondo dos mil, iyavei imom-
bosapisa upe omondo mil téi: ahe omondo fiepei-
pei upe seco eteglier rupi-rupi. Ipare voi oso cute.
16 Evocoiyase evocoi mbiguai oipisi vahe cinco
mil guarepochi, ahe oporaviqui co guarepochi
rese. Ipipe sui coiye oipisi catu iri ambuae cinco.
17 Inungar avei ambuae oipisi vahe dos mil, ichui
oipisi catu iri ambuae dos mil. 18 Ambuae oipisi
vahe rumo fiepei guarepochi, ahe oyoho ivicuar.
Aheve ofioti glierecuar guarepochi.

19 “Ipare coiye oyevise serecuar, ahese ofiehe
glembiguai upe oguarepochi retacuer cua agua.
20 Yipindar cinco mil guarepochi oipisi vahe ra-
nengatu oyemboya glerecuar rese aipo ehi: ‘Ndo
co acoi erembou vahe cinco mil cheu, ichui co
ambuae cinco aipisi irimi ndeu’ ehi. 21 ‘Aviye
ité, nde mbiguai seco aviye vahe ereico iyavei
eremboaviye tupri vahe nde cuaita co moviro téi

guarepochi ndeu amondo vahe pipe. Sese tuvicha
catu amondora nde cuaitard. Indo, eique che piri,
yayembovihara che rese’ ehi chupe. 22 Ipare am-
buae sembiguai oipisi vahe dos mil guarepochi,
oyemboya glerecuar rese aipo ehi chupe: ‘Ndo co
erembou vahe dos mil cheu. Ipipe sui co ambuae
aipisi irimi dos mil avei ndeu’ ehi. 23 ‘Aviye ité,
nde mbiguai seco aviye vahe, eremboaviye tupri
vahe nde cuaita co moviro téi guarepochi ndeu
amondo vahe pipe. Sese tuvicha catu amondora
nde cuaitara. Indo, eique che piri, yayembovihara
che rese’ ehi avei chupe.

24 “Ipare acoi oyepotase ambuae mbiguai oipisi
vahe mil guarepochi, ahe aipo ehi guerecuar
upe: ‘Che aicua nde reco; nde acoi ndihavai
vahe ereico. Esepia, ava remitiglier téi ere-
monuha iyavei imbovevepirer téi avel ereipisi
ndeyeupe nara. 25 Sese che siquiyesa pipe afiomi
ivivrive nde guarepochi. Ndo co nde mbahe’
ehi chupe. 26 ‘Nde mbiguai ndaseco porai vahe,
yangaipa vai vahe avei ereico. Nde niha ere-
icua cherecocuer aipisise mbahe nafiotii vahe sui.
27 Ereyapocatumira che guarepochi guarepochi
apocatusave cuese rahe vifia che yevise voi senose
dgua cheu imboyevi catumi dgua vifia’ ehi. 28 Ipare
aipo ehi: ‘Perocua guarepochi ichui, pemondora
evocoi diez rupi guarepochi omboeta vahe upe’
ehi. 29 ‘Indo, acoi vireco vahe mbahe, chupe
imondosa catura, sumbire aveira; acoi ndovirecoi
vahe rumo mbahe, opafio itera serocuasa mbahe
sembierecomi ichui. 30 Sese pemose co mbiguai
ggiie ehi téi vahe ocarve pitumimbisave. Aheve

toyaseho, tasditere téi o’ ehira serecuar chupe”
ehi Jesus oreu.

Jesus oura opacatu ava recocuer rese porandu
dgua

31 “Che, Ava Riquehir; ayevise, opacatu che Ru
rembiguai iva pendar reseve che reco ivateguer
pipe, ahese aguapira che renda porafiete vahesave
ava recocuer rese porandu dgua. 32 Evocoiyase
ava opacatu tecua rupindar imonuhasara che
rovai yuvireco. Ahese aipehara ava oyesui, in-
ungar ovesa rdrosar oipeha vahe ovesa cavara
sui. 33 Che evocoiyase ovesa aipehara mbahe
rese che pocosa coti, cavara mbahe rese che
pocoéhisa coti. 34 Ahese che mborerecuar ivate
catu vahe aipo ahera che acato cotindar upe:
‘Perio pe opacatu che Ru sui sovasapri peico
vahe, peique che Ru mborerecuasa pipe; ahe
acol yipive ivi apo ramo suive imoingatupri péu
nara. 35 Esepia, ndacheriepoise, pe evocoiyase
pembou mbahe che remihura; iyavei che huseise,
pe evocoiyase pembou taihu; che aguata téise pe
recua rupi vichico, pe avei oi pembou che que
dgua. 36 Turucuar cheu ipanese, pe avei pembou
che turucuard; chembaheasise, peso avei che piri;
che roquendasave peso avei che repia no’ ehi.
37Evocoiyase evocoi seco catupri vahe aipo ehira
yuvireco cheu: ‘Ore Yar, ¢mbahese vo nde repiasa
nanderiepoise eico iyavei imondosa nde remi-
hura? ¢Mbahese vo nde repiasa ndehuseise, ipare
imondosa tereihu? 38 ;Mbahese vo nde repiasa
nde guatase ore recua rupi, ipare nde monguesa

ore piri, ipanese nde turucuard, ore aipo evo-
coiyase oromondo ndeu? 39 Iyavei, imbahese vo
aipo nde repiasa nembaheasise, anise que nde
roquendasave, aheve aipo oroso nde repia yepi?’
ehira yuvireco cheu. 40 Evocoiyase che, mbor-
erecuar ivate vahe, amboyevira yuvireco chupe
aipo ahera: ‘Supi eté, opacatu mbahe peyapose
que fepei seco mbegliemi vahe che reroyasar pahu
pendar upe vifia, cheu rumo &gtie peye’ ahera.

41 “Ahese aipo ahera cute che mbahe rese
pocoéhisa cotindar upe: ‘Pesiri che sui. Esepia,
pe peico Tlpa fiemoirosavri pendar. Pesopa tata
guasu apiréhisave, evocol imoingatupri opacatu
caruguar upe nara serecuar reseve. 42 Esepia,
ndacheriepoise, pe evocoiyase: Yamondomiicaru
dgua, ndapeyei eté cheu; che huseise, ahese, Ya-
mondomi toihu, ndapeyei avei cheu; 43 ambuae
tecua pipe aguata téise vichico, ahese, Eique che
rétave che piri, ndapeyei eté cheu. Ipanese che
turucuard, pe rumo ndapemboui cheu, chem-
baheasise vichico, iyavei che roquendasave, Ya-
somi téi sepia, ndapeyei eté cheu’ ahera. 44 ‘Ore
Yar, ¢marase vo aipo nde repiasa nanderiepoise,
anise aipo nde huseise, ipanese nde turucuara
ndeu no, nembaheasise, anise nde roquendasave,
marase vo mbahe rese nande pitiviisai?’ ehi téira
yuvireco cheu. 45 ‘Supi eté acoi amove mbahe
ndapeyapoise que seco mbegliemi vahe upe vifia.
Ipipe rumo cheu avei mbahe ndapeyapoi eté’
ahera. 46 Ahe ava yuvirasora T{ipa fiemoirosa
apiréhi vahesave. Seco ivi vahe rumo teco ori
opaéhisave yuvirasora” ehi Jesus oreu.

26

Jesus yamotaréhimbar omboguai yuca dgua
yuvireco

1Ipare Jesus aipo ehi oreu:

2 —Pe peicua fuvirio ari téi ipane vite co Pas-
cua pieta yepota dgua yandeu. Ahese che, Ava
Riquehir, imondopri aicora che atica dgua curusu
rese yuvireco —ehi.

3 Ahe pipeve avei Jerusalén ve, co pahi
rerecuareta, iyavei judio rerecuareta ofiemonuha
yuvireco pahi rerecuar ivate catu vahe Caifas
rétave. 4 Aheve ofiemofieta: ‘Yambopa ipisi yuca
dgua’ ehi yuvireco oyeupe. 5 Ahe rumo:

—Ndiyai pieta pipe ité yaipisi ava rehii
yemondii guasuéhi dgua yandeu —ehi.

Cufla oipiyere Jestis dca rese mbahe siacud vahe
6 Jesus tecua Betania ve secoi, Simon lepra
vireco vahecuer rétave. 7 Aheve mesave chiniseve,

cufia vireco vahe mbahe siacud vahe siru reseve
viroyepota chupe. Ahe oipiyere Jesus &ca rese.

8 Orosepiase rumo orofiemoiro aipo orohe oreye-
upe:

—iMahera vo co omocaifii téi! 9 Omondo vahe
ité tie co setd guarepochi rupi ava iparaisu vahe
pitivii dgua vifia—orohe téi chupe.

10 Jesus rumo oicua ore pihafiemofietasa. Sese
aipo ehi oreu:

—iMahera vo co cufia pemafieco téi! Esepia,
co mbahe oyapo vahe aviye ité cheu. 11 Ava
iparaisu vahe niha yuvirecoifio itera pe pdhuve.
Che rumo &giie ndahe vitefioi chira vichico pe
pahuve. 12 Esepia, co cufia oipiyere mbahe siacua

vahe che rese che ti dgua renondeve. 13 Supi eté
aipo ahe péu: co fiehesa pisirosa resendar mombe-
huse opacatu tecua rupi, imombehusa aveira co
cufia rembiapo sese mahenduha dgua —ehi.

Judas Iscariote oyemoingatu Jesus mondo dgua
yamotaréhimbar povrive

14 Ipare fiepei ore pahu pendar, Judas Iscariote,
0s0, ofiehe pahi eta rerecuar yuvirecoi vahe upe
15 aipo ehi:

—¢Mbovi rupi vo pemboepira cheu amondose
Jesus péu vifia? —ehi.

“Treinta guarepochi rupi” ehi yuvireco chupe.
16 Ahesa reseve voi oseca Jesus mondo dgua yamo-
taréhimbar upe.

Jesus caru agtier ipa vahe gliemimbohe rese

17 Ari yipindar vahe pieta resendar, pan
ndayapepoi vahe husa pipe, ahese ore Jesus
remimbohe oroico vahe oroyemboya sese aipo
orohe:

—¢Que VO ereipota oromoingatura carusa Pas-
cua pieta resendar yandeu? —orohe chupe.

18 Evocoiyase,

—Peso tecua guasuve che cua vahe rétave aipo
peyera chupe: ‘Ore Mbohesar aipo ehi: Coimi che
mano dgua, sese ayapo potami sétave Pascua pieta
cheremimbohe reseve, ehi ndeu’ peyera chupe —
ehi.

19 Evocoiyase oyapo semimombehu rupi tupri
ité yuvireco, omoingatu carusa Pascua pieta re-
sendar yuvireco aheve.



SAN MATEO 26:20 cvii SAN MATEO 26:31

20 Pitu ramomise, opacatu oroguapi mesave

Jesus piri ore caru agua. 21 Ore carusave aipo ehi
oreu:

—Supi eté aipo ahe péu: fiepei pe padhu pendar
che mondora che amotaréhisar upe —ehi.

22—CheYar, ;che ptha? —orohe-rohe téifiepei-pei
ore yacatu ore viharéhisa pipe chupe.

23 —Omondo vahe opo che caro pipe, ahe
che mondora che amotaréhisar upe —ehi—.
24Imboaviyesa itera che, Ava Riquehir, rese fichesa
icuachiapri. jlparaisu catura rumo acoi mbia che
mondosar! Aviye catura ndoyesuise vifia —ehi.

25 Ahese Judas imondosavi oporandu:

—Ore Mbohesar, ¢che tie? —ehi.

—Taa, jnde ité niha églie erera! —ehi chupe.

26 Ore caru viteseve, Jesus oipisi pan, “Aviye
ndeu” ehi Vu upe. Aipo ohe pare, ombohi-mbohi
oreu imondo, aipo ehi:

—Ndo co, pehu co che rete —ehi.

271pare oipisi igua riru, “Aviye ndeu” ehi Vu upe.
Aipo ohe pare ombou oreu aipo ehi:

—Peihu peyacatu co sui. 28 Esepia, co che ruvi,
ahe omoimera che Ru remimbotar ipiasu vahe
pé€u, ahe oyepiyerera ava rehii angaipa rese fiero
dgua. 29 Ndaihu iri chira uva ricuer cheu ari oye-
potase voi che Ru mborerecuasave aihura pe rese
ambuae uva ricuer ipiasu vahe —ehi oreu.

Jestus, “ ‘Ndaicuaivahe ité aipo mbia’ erera cheu”
ehi Pedro upe
30 Ore sapucaire, oroso ivitri Olivo ve.
31Evocoiyase Jesus aipo ehi oreu:

—Opara pemocaiii che rese yeroyasa peyesui co
pitu pipe. Esepia, acoi icuachiapri pipe aipo ehi:
‘Ayucara ovesa rarosar, ahese ofiemosai téira ovesa
opacatu rupi yuvireco’ ehi vahe. 32 Che cuer-
ayevire rumo, aso voi etera pe renonera Galilea ve
—ehi.

33 Pedro rumo,

—Yepe ambuae opacatu nande reroya iri chira
yuvireco, che rumo ndayepepii chietera nde sui —
ehi chupe.

34 —Che rumo supi eté aipo ahe ndeu: co pitu
pipeve voi eté tacura fiehe renondeve, “Ndaicuai
vahe ité aipo mbia” erera mbosapi oyupaguer rupi
cheu —ehi Pedro upe.

35 Pedro rumo,

—Yepe amanora nde rupi vifia, che rumo,
“Ndaicuai vahe aipo mbia” ndahei chietera —ehi-
ehi catufio ité chupe.

Aipo orohe péve tupri téi chupe.

Jesus oyeroqui Getsemani ve

36Ipare Jesus rupiorosofio Getsemanive. Aheve
aipo ehi oreu:

—Peguapi cohave; che aso ranera peve catumi,
ayeroqui —ehi.

37 Aheve viraso Pedro oyeupi iyavei fiuvirio
Zebedeo rahir. Ahese oyandu oviharéhisa oico.
38 Evocoiyase ahe aipo ehi chupe:

—Ndavihai eté. Esepia, che hd oyandu ité
manosa. Pepita rane cohave iyavei pemahemo-
hara pe yeroqui pipe che rese —ehi.

39 Evocoiyase oso tenonde catumi. Aheve
ofienopiha ovapi ivi rese oyeroqui Vu upe aipo ehi:

“Che Ru, iyase ndeu che renose mbahe-mbahe téi
sui eve; tayapo eme ru che remimbotar téi, nde
remimbotar rupi catu tayapo” ehi.

40Ipare oyevi gliemimbohe upe. Ahe rumo opafio
yuviroque yuvirocua. Ahese aipo ehi Pedro upe:

—iNdapefiemosai eté vo pe ropesii upe che raro
dgua que fepei hora che mondugiie dgua peye!
41 Pemahemoha, peyeroqui mbahe té pipe pe
viapi€hi dgua. Supi eté pequeréhi ité vifia, pe
retecuer téi niha nipiratai péu —ehi.

42 Ichui imofiuviriosa rupi 0so iri oyeroqui aipo
ehi: “Che Ru, ereipotase che reique dgua co mbahe
téi pipe, eyapo nde remimbotar che rese” ehi.

43 Ipare oyevise, osesapiha iri iqueseve ou.
Esepia, sopesii nomboyeroyai eté yuvireco.
44 Evocoiyase oseyapa iri o0so oyeroqui dgua
imombosapisa rupi.  Aipo ehi tuprifio avei
oyeroqui Vu upe. 45 Ipare oyevi iri gliemimbohe
upe aipo ehi chupe no:

—iPequefio vite vo peyu! Osupiti che, Ava
Riquehir, mondo dgua ava yangaipa vahe povrive.
46 Pepiiha, yaso. Esepia, cimi eté che amotaréhisar
upe che mondo vahera secoi —ehi.

Jesus oipisi yuvireco

47Jesus fiehe viteseve, Judas oyepota oso chupe.
Ahe fiepei semimbohe ore pahu pendar, iyavei
setd iteanga ava yugueru quise pucu, ivira reseve-
seve supi. Ahe pahi eta rerecuar yuvirecoi vahe
judiorerecuareta porocuaita rupioyapo yuvireco.
48 Yipindar rumo imondosar Judas aipo ehi: “Aso-
vaupitese, ahese peicuara; ahe peipisira” ehi.
49 Ipare oyemboya voi 0s0 sese.

—iAvirave, Porombohesar! —ehi sovaupite.

50 —Che mboripar —ehi Jesus—, eyapofio
mbahe nde remimbotar cheu —ehi.

Aheseve voi oipisi yuvireco.

51 Evocoiyase semimbohe secoi vahe supi
vinose oquise pucu, oyasia pahi rerecuar ivate
catu vahe rembiguai nambi.

52 —jAni! —ehi gliemimbohe upe—. Emoingue
siru pipe nde quise pucu. Esepia, acoi ava opacatu
ovava vahe oquise pipe yuvireco, ipipe avei opara
yucasa yuvireco. 33 ;Ndereicuai vo aporanduse
che Ru uve vifia, ahe evocoiyase ciiritei vol om-
boura doce mil sui seta catu vahe giembiguai
che repi dgua vifia? 54 Egiie ehise rumo Tiipa
Nehengagtier icuachiapri ndayaviyei chietera vifia,
ahe co cliritei osupiti —ehi.

55 Ahese aipo ehi ava rehii upe:

—Pe quise pucu, ivira reseve-seve rutei co peyu
che roperia che pisi dgua imonda rai vahe nungar
che rereco peye. Che ari yacatu rupi aguapise
pe pdhuve pe mbohe agua tliparo pipe, ndapeyapoi
eté co nungar cheu. 56 Co rumo opacatu &glie
peye Tipa fieche mombehusar rembicuachiagier
mboaviye dgua cute —ehi ava rehii upe.

Ahese voi opacatu orofiemosaipa, oroseya ahe
aetemi Jesus ava rehii upe imoha.

Jesus serasosa pahi rerecuar ivate catu vahe
rovai

57 Ahese Jesus pisisar viraso Caifds rétave
yuvireco, ahe pahi rerecuar ivate catu vahe
secoi. Aheve ofiemonuha Moisés porocuaita rese
oporombohe vahe, judio rerecuar yuvirecoi

vahe avei no. 58 Pedro rumo amombri rupive
téi osaquicue mofa o0so. Eglie ehi oyepota pahi
rerecuarivate catu vahe rétarocar achisave. Aheve
oique ipipe, iyavei oguapi oi sundao pahuve ‘¢ mara
ehi etera piha sereco yuvireco?’ oya.

59 Ahese pahi eta rerecuar iyavei opacatu
porandusa ivate catu vahe pendar, ahe
ofiehengapo-ngapo uca téi ava Jesus amotaréhisave
yuca uca dgua yuvireco, 50 yepe oyemboyecua
setd iteanga yamotaréhisar = semira-mira
téi vahe yuvireco vifia, ndoyosui eté rumo
mbahe sembiapo naporai vahe yuca uca &gua
yuvireco. Aheseve yuguieru fiuvirio yamotaréhisar
oporombopa-mbopa téi vahe yuvireco cute.

61 —Co mbia aipo ehi: ‘Che aicatu co tiiparo
monduru; aicatu aveira imopuha iri mbosapi ari
rupi’ ehi —ehi téi yuvireco chupe.

62 Ahese pahi rerecuar ivate catu vahe opiiha,
oporandu Jesus upe:

—¢Mahera vo nderemboyevii eté ifiehe yuvireco
chupe? ¢{Mbahe ehi vo aipo nde amotaréhisar nde
rese ofiche? —ehi.

63 Nofiehei eté rumo. Ahese,

—Che orocuai Tlpa supi eté vahe rer pipe
emombehu oreu: ¢Poropisirosar ité nde ereico,
Tipa Rahir? —ehi pahi rerecuar ivate catu vahe
chupe.

64 —Taa, supi eté niha aipo aipo ere cheu, co
catu amombehura péu, che repiara niha peye che,
Ava Riquehir, aguapise Tlpa mbahe mboavais-
aréhi acato coti, ayevise avei iva quiha rese curi —
ehi.



SAN MATEO 26:65 cxii SAN MATEO 26:72

65 Evocoiyase pahi rerecuar ivate catu vahe im-
boasipave omondoro oturucuar aipo ehi:

—iIndo, mbahe téi eté ifiehe Tlipa upe! jMbahe iri
vo yaipota vite yaico! Yasendupa niha aipo Tipa
upe ifiehe-fiehe téisa cliritei. 66 ;Mara ehi aipo pe
pihave? —ehi.

—Supi eté, oyavi mbahe. {Tomanofio ité! —ehifio
ivoya eta yuvireco chupe.

67 Ahese ondivi-ndivi sova rese iyavei
yuvirocua-rocua yuvireco sese. Ambuae
osovapete-pete, 68 aipo ehi yuvireco chupe:

—Nde niha aipo ereico Tipa remimbou
Poropisirosar, ¢eicua ité ru, ava evocoi ocua nde
rese? —ehi yoyai catu-catu yuvireco.

Pedro, “Ndaicuai vahe evocoi mbia” ehi Jesus

upe

69 Pedro evocoiyase oguapi sdro ocarve
Nachimbri pipe oi. Aheve oyemboya cufia mbiguai
0s0 sese aipo ehi chupe:

—Nde avei Jesus Galilea pendar rupindar ereico
—ehi.

70 Ahe rumo aipo ehifio opacatu ava rovaque:

—Ndaicuai aipo nde fiehesa —ehifio cufia
mbiguai upe.

711chui oso oquendipive. Aheve omahe ambuae
cufia sese. Ahe sepiase aipo ehi ava ahe pendar
yuvirecoi vahe upe imombehu:

—Co ava avei acoi secoi Jesus Nazaret pendar
rupi yepi—ehi ava upe.

72 —iAni! —ehi iri ahe cufia upe—. jT{lipa oicua,
supi eté ndaicuai aipo mbia! —ehi angahu téi.

73 Iparemi téi aheve yuvirecoi vahe, oyemboya
sese aipo ehi yuvireco chupe:
—Nde avei eté niha supindar ereico. Es-

epia, nde fiehe pdriglier rese nde cuasafio —ehi
yuvireco.

74 Ahe evocoiyase,

iTlpa niha oicua ndopombopai eté niha! iChe
ndaicuai vahe ité evocoi mbia, ahe mo aipo péu!
—ehi angahu téi chupe.

Aipo iheseve, tacura ofiehe. 75 Ahese Pedro oye-
momahenduha Jesus oyeupe, ‘Acoi tacura fiehe
renondeve mbosapi oyupagier rupi: Ndaicuai
vahe ité aipo mbia, erera cheu’ ihe aguer rese.
Ahese 0s8é, oyaseho iteanga 0so.

27

Jesus serasosa Pilato rovai

1 COhe ramose, ahese opacatu pahi eta rere-
cuar, judio rerecuar avei ofilemonuha ati oyemboy-
oya guasu ‘Jesus tayucasa ité’ oyapave yuvireco.
ZIpare oipocua-pocua seraso mborerecuar guasu
Pilato upe yuvireco.

Judas yeyuca agtier

3Judas, acoi Jesus omondo vahe yamotaréhisar
uve oicua, “Jesus tayucasa cute” ehise, ahese tasi
iteanga chupe. Evocoiyase 0so voi téi tliparo gua-
suve pahi eta rerecuar yuvirecoi vahe upe iyavei
judio rerecuareta upe treinta guarepochi mboyevi
dgua aipo ehi:

4 —Che ayemboangaipa tiéte vichico. Esepia,
amondorfio téi mbia seco catuprivahe péuyucauca
dgua —ehi mborerecuareta upe.

—Mara etemo ore orovireco. jNde remimbotar
niha! —ehifio yuvireco chupe.

5 Evocoiyase opafio guarepochi omombd tliparo
pipe. Ichui voi oso oyemboyaseco, oyeyuca.

6 Pahi eta rerecuar rumo omonuhase guare-
pochi aipo ehi yuvireco oyeupe:

—Ndiyai rumo yamondo co guarepochi porere-
cosa riru pipe. Esepia, ava yucapira repri té€i —ehi
yuvireco.

7 Ipare oyoya guasu ipihafiemofieta yuvireco
co guarepochi rese fiaihu rese oporaviqui vahe
ivi rerocua agua ‘toime ava secua ambuae vahe
rehdgtier ti dgua’ oyapave yuvireco. 8 Sese cliritei
Co ivi upe, “Ava ruvi repri téi” ehi yuvireco yepi.
9 Eglie ehi co imboaviye ité Tiipa fiehe mombe-
husar Jeremias remimombehugtier aipo ehi vahe:
“Oipisipa treinta guarepochi yuvireco, ahe ava
Israel suindar mborerecuar remimombehugtier
rupi eté evocoi mbia pisi dgua. 10 Ipipe virocua
haihu rese oporaviqui vahe ivi yuvireco. Cheu
che Yar omombehu vahecuer rupi tupri ité oyapo
yuvireco” ehi Tiipa fieche mombehusar aracahen-
dar.

Jesus serasosa mborerecuar Pilato rovai

11 Tesus serasosa mborerecuar Pilato upe, ahese
Pilato oporandu chupe:

—¢Nde ité vo judio rerecuar ivate catu vahe
ereico? —ehi.

—Nde niha aipo, ‘Ahe ereico’ ere cheu —ehifio
imboyevi Pilato upe.

12Evocoiyase acoi pahi eta rerecuar iyaveijudio
rerecuareta ofiemonuha vahe eipeve oifiehengapo-
ngapo téi yuvireco. Nomboyevii eté rumo ifiehe
chupe oyeepi dgua. 13 Evocoiyase:

—¢Nderesendui vo aipo co opacatu ndeu fehe-
iehe téisa? —ehi Pilato chupe.

14Nomboyevii eté rumo que fiepei angara fiehesa
chupe vifia. “{Too, mara ehiruteivo co!” ehi-ehi téi
mborerecuar chupe.

“iTayaticasa!” ehi Jesus upe ava yuvireco

15 Mborerecuar guasu recosa ité fiepei ava so-
quendaprirenose dgua Pascua pieta pipe ava rehii
remimbotar rupi yepi. 16 Aheve oime soquen-
dapri mbia icuapri vahe ité Barrabds serer vahe;
17 evocoiyase ava rehii ofiemonuha atise, Pilato
oporandu chupe yuvireco:

—¢Uma peipota che amose ucara péu: Barrabas
piha, anise Jesus “Poropisirosar” ehi vahe yuvireco
chupe tie? —ehi.

18 Esepia, ahe oicuafio ité ava rese yemoe-
catéhisa pipe sui imondopri secoise.

19 Pilato gliendave chini viteseve, sembireco
omondo ofiehe chupe aipo ehi: “Ereyapoi rene
mbahe evocoi ava seco catupri vahe upe. Esepia,
che querve asepia mbahe téi eté sesendar” ehi.

20 Evocoi pahi eta rerecuar iyavei judio rere-
cuareta rumo ava rehii omongueréhi, “Barrabas
tos€; Jesus evocoiyase tomano” he dgua yuvireco.
21Evocoiyase Pilato oporandu iri ava rehii upe:

—¢Uma peipota catu co fuvirio yuvirecoi vahe
sui amose vaherd péu? —ehi.

—iBarrabds tosé! —ehi yuvireco.



SAN MATEO 27:22 cxvi SAN MATEO 27:29

22 —;Mbahe vo evocoiyase che ayapora Jesus
rese chupe acoi ava, “Poropisirosar” ehi yuvireco?
—ehi.

—iTayaticasa curusu rese! —ehi ati-atifio
yuvireco chupe.

23 —;Mbabhe ité vo oyapo naporai vahe? —ehi téi
ava rehii upe.

Ahe rumo:

—i{Tayaticasa ité curusu rese! —ehi ati-ati irifio
yuvireco chupe.

24 Evocoiyase Pilato: “Ndaicatui mbahe moin-
gatu sepi dgua” ehi téi oyeupe. Sese ava yaivu
guasu catu-catu irise, ogueru uca i. Ipipe oyepoi
opacatu ava rehii rovaque aipo ehi:

—Ndahei che remimbotar rupi co mbia yu-
casara; pe remimbotar rupi eté —ehi.

25 —ioOre rese ité, ore rahir rese avei toviapi
que mbahe téi co mbia mano sui! —ehi atifio ité
yuvireco.

26 Ahese Pilato omose uca Barrabas; Jesus rumo
oinupa iteanga uca tucumbo tupeicha nungar
pipe imondo curusu rese yatica agua.

27 Evocoiyase mborerecuar sundao viroique
Jesus ambuae oi pipe. Aheve opacatu omboetasa
omboyere tupri uca sese yuvireco. 2& Ahese os-
equilpa iturucuar ichui. Ipare omonde turucuar
pira vahe yuvireco sese 29iyavei omonde fiacarese
yu piapri, omondo avei fiepei tacuarmi mbahe
rese ipocosa coti ipove yuvireco. Ipare ofienopiha
angahu sovai yuvireco aipo ehi:

—ilmboeteipri judio rerecuar tasecoi! —ehi an-
gahu sese oguayi téisa pipe yuvireco.

30 Iyavei ondivi-ndivi yuvireco sese. Ipare
yuvirocua-rocua ipo pendar tacuarmi pipe
fiaca rese yuvireco. 31 Eglie ehi yoyai catu-catu
yuvireco. Ipare virocuase turucuar pira vahe
ichui, ahese omonde iturucuar ité yuvireco sese.
Ichui viraso curusu rese yatica dgua yuvireco cute.

Jesus yaticasa curusu rese

32 Acoi yuvinosese yuviraso, osepia mbia Cirene
pendar, Simon serer vahe. Ahe chupe, “Erio,
terevosii co curusu Jesus vireco vahe rese” ehi
voifio téi yuvireco.

33 Oyepotase yuviraso GoOlgota serer vahesave,
ahe ‘ava dcagiier’ oya aipo ehi chupe, 34 aheve
uva ricuer imboyesehapri mbahe pihaupiar rese
omondo téi yuvireco Jesus toihu. Osdha téi, ndoihu
potai rumo.

35 Ipare oyatica curusu rese yuvireco. Ahese
sundao iguayifio oyeupe iturucuar mboyaho-yaho
dgua rese. 36 Ipare aheve oguapi yuvinoi saro.
37Tyavei omombehu ivate curusu rese fiaca harive
mbahe sui oyuca yuvireco: “Co Jesus judio rere-
cuar guasu” ehiicuachiapri of.

38 Nuvirio imonda rai vahe yaticasa avei curusu
rese supive yuvireco, fiepei mbahe rese ipocosa
coti, ambuae evocoiyase mbahe rese ipocoéhisa
coti yuvireco. 39 Acoi ava fiocuasar ifiehe-fiehe téi,
ofieaca mbovava, 40 aipo ehi yuvireco chupe:

—Nde acoi, “Opara tliparo amonduru. Ipare
mbosapi ari rupi opa irira amopuha” ere acoi
cuese. jEfiepisiro ru nde ae cute! {Tlpa Rahir
nde recose, eglleyi curusu sui! —ehi téi yuvireco
chupe.

41 Aipo ehi avei pahi eta rerecuar, Moisés
porocuaita rese oporombohe vahe iyavei judio
rerecuareta avei; ahe ifiehe mara-mara téi
yuvireco chupe aipo ehi:

42 —Qipisiro ambuae, ahe ae rumo ndoicatui
ofiepisiro. Israel rerecuar guasu secoise, jtogleyi
curusu sui ciiritei, ahese voi seroyasara! 43 Ahe
oyeroya Tlpa rese, Tilipa evocoiyase oipotase,
toipisiro ciiritei. Esepia, ahe, “Che T{ipa Rahir aico”
ehi yandeu cuese —ehi yuvireco.

44 Imonda rai vahe avei rumo acoi yaticapri
supive, ahe avei mara ehi-ehi téi chupe.

Jests mano agtier

45 Ahese mbiter ari pipe, opa tupri pitu ivi rupi.
Eglie ehi las tres rupi. 46 Ahese tupri avei Jesus
ofiehe pirata aipo ehi: “Eli, Eli, ¢lema sabactani?”
ehi, (ahe ‘che Ru Tlpa, che Ru Tiipa, {mahera vo che
reya eve?’ oyapave aipo ehi).

47 Ava aheve yuvirecoi vahe osenduse ifiehe,
aipo ehi yuvireco:

—Esendu co mbia, Tlipa iche mombehusar Elias
upe ofiehe —ehi yuvireco chupe.

48 Aheseve voiimboetasa ofia, 00 mbahe saviyu
vahe reca, omoaqui vinagre pipe imondo ivira
apri rese chupe ‘toihu’ oya. 4 Ambuae rumo aipo
ehifio yuvireco:

—Egiie tehifio rane, ¢oura piha Elias ipisiro dgua?
—ehi yuvireco.

50 Ahese Jesus sdse pirata iri, omano. 51 Ahe
pipeve voi tliparo guasu turucuar ivate coti sui
ovo tupri. Aheseve avei ivi oriri iyavei ita
guasu-guasu oyeca. 52 Tehdglier ruvipa ita apopri

avei oyemboi yuvireco iyavei setd Tiipa reroy-
asar omano vahecuer, ahe avei opa ocuerayevi
yuvireco. 53 Eglie ehi Jesus cuerayevire, ahe opa
yuvinose tehdglier ruvipa sui. Ipare yuviroique
Jerusalén maranehi pipe. Aheve setd ava upe
oyemboyecua yuvireco.

>4 Evocoiyase co sundao rerecuar iyavei Jesus
rdrosareta, ahe oyanduse ivi riril yuvireco lyavei
ambuae mbahe &gilie ehi vahecuer repiase, ahese
oyembosiquiye guasu aipo ehi yuvireco:

—iSupi eté catu co mbia Tlipa Rahir ité secoi! —
ehi téi yuvireco.

55 Iyavei setd cufla aheve amombrive osepia
catu yuvinoha, ahe acoi Galilea sui yugieru vahe-
cuer Jesus rupi iyavei seta rupi oipitivii yuvireco
yepi. 56 Ahe ipahuve Maria Magdalena secoi, iyavei
ambuae Maria ahe Santiago, José si, Zebedeo rahir
si avel supi secoi.

Jesus apocatu aglier tuvipa pipe

57 Pitu potase, ou mbia mbahe yar José serer
vahe, ahe Jesus reroyasar tecua Arimatea pendar.
58 Evocoiyase ahe oso Pilato upe oporandu Jesus
rehOglier rese. Evocoiyase Pilato aipo ehi: “Aviye,
timondosafio chupe” ehi. 59]José evocoiyase viraso
sehdguer. Ipare oimama tupri turucuar secose
vahe ndiquihai vahe pipe. 60 Ichui omoingue
ombahe tuvipa ipiasu vahe, ita oyoho uca vahe
pipe. Ipare osovapi ita guasu yapayere vahe pipe
0s0. 61 Aheve Maria Magdalena ambuae Maria
rese suvipa rovai oguapi yuvinoi.

Jesus ruvipa osdro sundao yuvireco

62 Ahere ayihive mbituhusa ari pipe, yuviraso
pahi eta rerecuar iyavei fariseo Pilato upe mbahe
rese oporandu dgua 63 aipo ehi yuvireco:

—Ore rerecuar, ore oroyemomahenduha acoi
iporombopa serai vahe fiehe agler rese: “Acuer-
ayevira mbosapi ari pare omano vahe pdhu sui”
ehi acoi cuese oicove vitese —ehi yuvireco —.
64 Sese emondo sundao sehdglier ruvipa raro tupri
dgua mbosapi ari rupi semimbohe fiomi€hi dgua
pitu pipe yuvireco. Aviyeteramo, “Ocuerayevi
omano vahe pdhu sui” aipo ehi tupri téi tiétera
ava upe yuvireco. Aipo ehise yuvireco, yipindar
semira téi vahe sui ivate catura serecosa —ehi
yuvireco.

65 Pilato evocoiyase aipo ehi chupe yuvireco:

—Aviye —ehi—. Amondora sundao péu. Peraso,
pemoviracua tupri ité sdro dgua —ehi.

66 Evocoiyase yuviraso tehdglier ruvipa rdro
tupri dgua yuvireco. Ahese omondo tehogtier
rovapisa ita guasu rese mbahe imomiisa cua dgua

yuvireco. Ipare oseya aheve sundao sdro dgua
yuvireco cute.

28

Jests ocuerayevi

1 CBhe ramomise, domingu pipe, Maria Mag-
dalena iyavei ambuae Maria yuviraso tehdgiier
ruvipa repia yuvireco. 2 Aviyeteramo t€i oririi
pirata ivi Tlipa rembiguai iva sui iglieyise. Egiie
ehi oyepota tehdgler ruvipave ou, ahe virocua
itape guasu sovapisa ichui. Ipare iharive oguapi
ol. 3 Egiie ehi sendi iteanga aviye acoi overa vahe.

Iturucuar evocoiyase morochi eté. 4 Osepiase sun-
dao, oririi eteanga osiquiyepave yuvireco ichui,
opa oyuca pucu-pucu téi yuvireco. 5 T{ipa rem-
biguai rumo aipo ehi voi eté cufia upe:

—Pesiquiyeil rene. Esepia, che aicua pe peseca
Jesus yaticapirer. 6 Ndipoi eté cohave. Esepia, ahe
ocuerayevi giemimombehu rupi eté. Tapesepia ru
supaguer —ehi.

Ipare aipo ehi:

7—Peso poyava voi, tapemombehu semimbohe
eta upe: ‘Ocuerayevi omano vahe pahu sui iyavei
ahe rane osora pe renonera Galilea ve. Aheve
pesepiara’ tapeye chupe. Co che cuaitaimombehu
dgua péu —ehi Tlipa rembiguai cufia upe.

8 Evocoiyase cufla yuviraso poyava voi suvipa
sui, osiquiye pdhuve rumo ovihafio yuvireco;
8gle ehi yuvinofid iteanga imombehu yugleru
oreu. 9 Ahese Jesus oyemboyecua cufia upe cute
omboavirave. Ahe cufia evocoiyase oyemboya
sese  ofienopitha ipicuhagud imboeteisave
yuvireco. 10 Evocoiyase ahe aipo ehi chupe:

—Pesiquiyei rene che sui Pesofio,
tapemombehu che reroyasareta upe. Ahe
toyuviraso Galilea ve. Aheve che repiara yuvireco
—ehi cufia upe.

Sundao omombehu mbahe giiembiepia yuvireco
11 Cufia yuviraso viteseve, ahese moviro sundao
yuviroique tecua guasu Jerusalén pipe yuvireco.
Ahe omombehupa pahi eta rerecuar upe opacatu
mbahe osepia vahecuer yuvireco. 12 Evocoiyase
pahi rerecuareta ofiemofieta judio rerecuar rese
opihafiemofieta mboyoya dgua. Ichui omondo seta

guarepochi sundao upe yuvireco, 13 aipo ehifio
yuvireco chupe:

—Aipo peyera ava uve: “Oroque viteseve
pitu pipe, ahese revo Jesis remimbohe yugiieru
sehOgler fomi &dgua ore sui” peyera —ehi
mborerecuar yuvireco chupe—. 14 Acoi oyanduse
rumo mborerecuar guasu curi, ahese opoviroya
ucara chupe. Evocoiyase ndipoi chira mbahe

pe rese —ehifio pahi eta rerecuar sundao upe
yuvireco.

15 Evocoiyase oipisipa guarepochi yuvireco.
Ipare yuviraso oyapo oyeupe imombehu agiier
yuvireco.  Egilie ehi vite cliritei judio Jesus
cuerayevisa reroyaéhi yuvireco yepi.

Jesus omondo gliemimbohe ivi yacatu rupi
ofiehengaglier mombehu dgua

16 Evocoiyase &glie orohe oroso semimbohe
once oroico vahe Jesus remimombehu ivi Galilea
pendar ivitrive. 17 Acoi orosepiase rumo Jesus,
ahese oromboetei oroico, yepe moviro té ore
pdhu pendar ndoviroya tupri vitei yuvireco vifia.

18 Evocoiyase ahe oyemboya ore rese aipo ehi
oreu:
—T{pa che mbou mborerecuar ivate catu vahe

che reco agua ivave, ivive nara avei no —ehi—

19 Peso ava upe opacatu ivi rupi iyavei pem-
bohe che recocuer rupi eté yuvirecoi vaherg;
pefiapiramo avei che Ru rer pipe, che rer pipe,
Espiritu Santo rer pipe avei no. 20Iyavei pembohe
che opacatu pe mbohe agiier reroya agua rese
—ehi—. Peicuafiora che aicovera pe reseve ari
yacatu rupi yepi, acoi ari ipa vahe rupi —ehi Jesus
oreu.

Aviye, aipo rupive.

